
ᐊᐅᓚᑦᓯᔨᓃᖔᖅᑐᑦ ᓇᐃᓪᓕᑎᖅᓯᒪᔪᑦ 

ᐅᑯᐊ ᐅᓂᒃᑳᑦ,   ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᓯᕗᓕᐅᔾᔭᖏᑦ: ᐱᐅᓂᖅᐹᑦ ᐋᓐᓂᐊᖅᑐᓕᕆᓂᕐᒧᕐᑦ ᐱᐅᓯᐅᔪᑦ 
ᖃᐅᔨᓴᕐᓃᓪᓗ, ᑎᑎᖅᑲᐃᑦ ᐊᒻᒪᓗ ᖃᐅᔨᓴᕐᓂᐅᓯᒪᔪᑦ ᐃᓗᓕᖅᑐᔪᑦ ᐱᐅᓂᖅᐹᓂᒃ ᐱᐅᓯᐅᔪᓂᒃ ᐃᓕᓐᓂᐊᕋᑦᓴᐃᑦ ᐊᒻᒪᓗ 
ᐊᑦᑐᐊᔪᑦ ᖃᐅᔨᓴᕐᓂᐅᔪᑦ ᐊᑐᓕᖅᑎᑕᐅᓯᒪᔪᑦ ᐅᑭᐅᖅᑕᖅᑐᒥ ᐋᓐᓂᐊᖅᑐᓕᕆᓂᓪᓗᐊᑕᐅᔪᓂ ᐃᓱᒪᓕᕆᓂᕐᒧᑦ, ᐱᔨᑦᓯᕐᓂᕐᒧᑦ, 
ᓂᕿᑦᓴᖃᑦᓯᐊᕐᓂᕐᒧᑦ ᐊᒻᒪᓗ ᐋᓐᓂᐊᓕᓐᓅᖓᔪᓂᒃ. ᑲᑎᑦᓱᑎᒃ, ᐅᓂᒃᑳᑦ ᐊᑐᐃᓐᓇᐅᑎᑦᓯᔪᑦ ᐱᒻᒪᕆᐊᓗᓐᓂᒃ ᓄᐊᑕᐅᓯᒪᔪᓂᒃ 
ᑐᓴᕋᑦᓴᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᕙᑦᑐᓂᒃ ᐊᑦᓱᕈᕐᓇᖅᑐᓂᓪᓗ ᐊᑦᑐᐃᓯᒪᔪᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ 
ᖃᓄᐃᓐᖏᑦᓯᐊᕐᓂᖏᓐᓄᓪᓗ ᐃᓄᐃᑦ ᓄᓇᖃᖅᑐᑦ ᐅᑭᐅᖅᑕᖅᑐᒥ ᓄᓇᓕᒻᒥᓂ ᓄᓇᓕᕐᔪᐊᓂ ᓯᑕᒪᓂᒃ ᐃᑳᖅᓱᑎᒃ - ᑲᓇᑕ, 
ᑲᓛᖡᑦ ᓄᓇᖓᑦ, ᐊᓛᔅᑲ ᐊᒻᒪᓗ ᑦᓴᑯᑦᑲ (ᕋᓴ).  
 
ᐅᑯᐊ ᐅᓂᒃᑳᑦ ᐊᐃᑉᐸᐃᕆᔭᐅᔪᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑲᓇᑕᒥ ᐃᓘᓐᓈᒍᑦ ᐱᓇᓱᐊᕐᓂᕆᔭᖓᓐᓂᒃ ᓇᓗᓇᐃᖅᓯᓂᕐᒥᒃ 
ᑎᑎᕋᐅᑎᖃᕐᓂᕐᒥᓪᓗ ᐊᔾᔨᒌᓐᖏᑦᑐᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᓯᒪᔪᓂᒃ, ᖃᐅᔨᓴᕐᓂᐅᔪᓂᒃ 
ᐱᐅᓯᐅᔪᓂᓪᓗ ᐊᑦᑐᐃᓂᖃᖅᓱᑎᒃ ᐃᓄᓐᓂᒃ ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ. ᐱᒋᐊᓐᖓᕐᓂᖓ ᐃᖅᑲᓇᐃᔮᑉ 
ᕿᒥᕐᕈᓂᐅᔪᒧᖅ ᐊᔾᔨᒌᓐᖏᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᐅᔪᓂᒃ ᐃᓄᓐᓄᑦ ᐊᑐᐃᓐᓇᐅᔪᓂᒃᑭ ᓯᑕᒪᓂ ᐊᔾᔨᒌᓐᖏᑦᑐᓂ 
ᓄᓇᓕᕐᔪᐊᓂ. ᑕᐃᒃᑯᐊ ᐅᓂᒃᑳᑦ, ᐋᓐᓂᐊᖅᑐᓕᕆᔾᔪᑏᑦ ᐱᔨᑦᓯᕈᑕᐅᔪᑦ ᐃᓄᐃᑦ ᓄᓇᓕᖏᓐᓂᒃ ᐅᑭᐅᖅᑕᖅᑐᒥ, ᐱᔭᕇᖅᑕᐅᔪᒧᑦ 
2011-ᒥ. ᐊᐃᑉᐸᖓ ᐅᓂᒃᑳᑦ ᐱᔭᕇᖅᑐᖅ ᑎᑎᕋᖅᑕᐅᓯᒪᒋᐊᖃᕐᓂᖏᓐᓂᒃ ᐊᑑᑎᓯᒪᔪᑦ.  
 
ᐃᑲᔪᖅᑎᒋᑦᓱᒋᑦ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐊᔭᐅᖅᑏᑦ ᑲᑎᒪᔨᕋᓛᖏᑦ ᐊᒻᒪᓗ ᖃᓄᐃᑦᑐᑐᐃᓐᓇᐃᑦ ᐃᓄᐃᑦ 
ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔫᔪᑦ ᑎᒥᖁᑎᖏᑦ ᓯᑕᒪᓂ ᐃᓄᐃᑦ ᓄᓇᓕᕐᔪᐊᖏᓐᓂ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 
ᑲᓇᑕᒥ ᓄᐊᑦᓯᒍᓐᓇᖅᓯᒪᔪᔪᑦ ᑲᑎᑦᓱᑎᒃ 284 ᐱᐅᓂᖅᐹᑦ ᐱᐅᓯᐅᓯᒪᔪᑦ ᐃᓕᓐᓂᐊᕋᑦᓴᐃᓪᓘᓐᓃᑦ ᐊᒻᒪᓗ ᐊᑦᑐᐊᔪᑦ 
ᖃᐅᔨᓴᕐᓂᐅᔪᑦ ᓯᑕᒪᓂ ᐋᓐᓂᐊᑐᓕᕆᓂᕐᒨᖓᓪᓗᐊᑕᖅᑐᓂ. ᑲᑎᑦᓱᑎᒃ, 175 ᖃᐅᔨᓴᕐᓂᐅᔪᑦ ᓇᓂᔭᐅᔪᔪᑦ ᑕᑯᓐᓇᖅᓱᒋᑦ 109 
ᐃᓕᓐᓂᐊᕋᑦᓴᐃᑦ. ᖃᐅᔨᔭᓪᓗᐊᑕᐅᓯᒪᒻᒥᔪᖅ ᐅᓂᒃᑳᓂ ᐊᑐᓂᑦ ᓯᑕᒪᓂ ᓄᓇᓕᕐᔪᐊᓂ ᐊᔾᔨᒌᓐᖏᒃᑯᑎᓂᒃ ᑭᐅᔾᔪᑎᖃᖅᓯᒪᓂᖏᑦ 
ᓯᑕᒪᓄᑦ ᐋᓐᓂᐊᖅᑐᓕᕆᓂᕐᒨᖓᓪᓗᐊᑕᖅᑐᓄᑦ ᐊᑦᓱᕉᑕᐅᓂᖏᑦᑎᒍᑦ ᐅᕝᕙᓗ ᑮᓇᐅᔭᖅᑑᑕᐅᓂᖏᑦᑎᒍᑦ ᐃᑲᔪᖅᓯᒍᑕᐅᔪᑦ 
ᐊᑑᑎᔭᐅᔪᑦ ᐋᓐᓂᐊᖅᑐᓕᕆᓂᕐᒨᖓᔪᓄᑦ. ᓲᕐᓗ, ᓯᑕᒪᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐅᕙᓃᑦᑐᓂᒃ ᐅᓂᒃᑳᓂ, ᐱᔨᑦᓯᕋᕐᓂᕐᒧᕐᑦ 
ᓯᕗᓪᓕᐅᔾᔭᐅᓯᒪᔫᔮᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᓂᐅᔪᓂ ᑲᓛᖡᑦ ᓄᓇᖓᓐᓂ ᑭᓯᐊᓂ ᑐᖏᓕᕆᔭᐅᑦᑕᖅᑯᖅ ᐊᓛᔅᑲᒥ, 
ᐱᖓᔪᒋᔭᐅᑦᑕᖅᑯᖅ ᑲᓇᑕᒥ ᐊᒻᒪᓗ ᓱᓇᒋᔭᐅᒐᓂ ᑦᓱᑯᑦᑲᒥ.  
 
ᑭᓯᐊᓂᓕ, ᐃᓱᒪᒋᑦᓱᒋᑦ ᐃᓗᓕᖏᑦ ᑖᒃᑯᐊ ᐅᓂᒃᑳᑦ, ᐱᒻᒪᕆᐅᕗᖅ ᐅᔾᔨᕆᒋᐊᖓ ᐃᓗᓕᖅᑐᔪᐊᓘᓗᓂ ᓄᐊᑦᓯᓂᐅᓯᒪᓐᖏᒻᒪᒃ 
ᐊᑕᖐᓗᓂ ᐱᐅᓂᖅᐹᓂᒃ ᐱᐅᓯᐅᓯᒪᔪᓂᒃ ᖃᐅᔨᓴᕐᓂᐅᔪᓂᓪᓗ, ᑭᓯᐊᓂᓕ, ᑕᑯᑦᓴᐅᑎᑦᓯᔪᖅ ᕿᓂᕐᓂᕆᓯᒪᔭᖓᓐᓂᒃ ᐃᓄᐃᑦ 
ᓄᓇᕐᔪᐊᕐᒥ ᑲᑎᒪᔨᖏᑦᑕ ᑲᓇᑕᒥ ᔪᓚᐃ 2011-ᒥᓂᑦ ᑎᑭᐅᑎᑦᓱᒍ ᕕᕗᐊᕆ 2012. ᐊᒻᒪᓗ, ᐊᒥᓲᓐᖏᑦᑐᐹᓘᑦᓱᑎᒃ 
ᐊᑐᐃᓐᓇᐅᓂᖏᑦ ᐃᓄᐃᓐᓇᕐᓄᑦ ᑐᕌᖓᔪᑦ ᑲᑎᖅᓱᖅᓯᒪᔪᑦ ᐱᓗᐊᖅᑐᒥᒃ ᐊᓛᔅᑲᒥ ᕋᓴᒥᓗ ᐊᑦᑐᐃᓂᖃᖅᓯᒪᒻᒥᔪᑦ 
ᖃᓄᐃᑦᑑᓂᖏᓐᓂᒃ ᐃᓗᓕᖏᓐᓂᓪᓗ ᑐᓴᕋᑦᓴᐃᑦ ᓄᐊᑕᐅᔪᑦ. ᐊᑦᑐᐊᔪᑦ ᑕᒪᑦᓱᒧᖓ ᐃᓘᓐᓈᒍᑦ ᐊᐳᖅᓯᒪᓂᖅ ᐊᑐᐃᓐᓇᖃᕐᓂᕐᒧᑦ 
ᑖᒃᑯᓇᓐᖓᓪᓗᐊᖅ ᑲᑎᖅᓱᖅᑕᐅᓯᒪᔪᒥᒃ ᓄᓇᖃᖅᑳᖅᓯᒪᔪᓅᖓᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓘᓐᓈᒍᑦ. ᑕᒪᓐᓇ ᐃᓱᒫᓘᑕᐅᔪᖅ 
ᓄᓇᕐᔪᐊᕐᒥ ᑕᐃᔭᐅᒐᔪᑦᓱᓂᓗ ᐊᐳᖅᓯᒪᒍᑎᓪᓚᕆᐅᒋᐊᖓ ᑐᑭᓯᐅᒪᑦᓯᐊᓂᖅᓴᐅᓂᕐᒧᑦ ᐃᓱᒫᓘᑎᓪᓗᐊᑕᐅᔪᓂᒃ ᐊᑦᑐᐃᓯᒪᔪᓂᒃ 
ᓄᓇᖃᖅᑳᖅᓯᒪᔪᑦ ᖃᓄᐃᓐᓂᖏᓐᓂᒃ.  
 
ᓄᖅᑲᐅᑎᒋᑦᓱᒍ ᐃᓱᒪᓕᐅᕈᑎᒥᓐᓂ, ᐅᓂᒃᑳᑦ ᑐᑦᓯᕋᖅᑐᑦ ᓴᖅᑮᖁᔨᓪᓗᑎᒃ ᑲᑎᖅᓱᐃᕕᑦᓴᒥᒃ ᐃᓪᓗᒥᒃ ᑲᑎᑎᕆᕕᐅᖃᑦᑕᕋᔭᖅᑐᒥᒃ 
ᑐᓴᕋᑦᓴᓂᒃ ᖃᐅᔨᓴᕐᓂᕐᒨᖓᔪᓂᒃ ᐊᐅᓚᓂᐅᔪᓂᒃ ᐊᑐᓕᖅᑎᑕᐅᔪᓂᒃ ᑲᒪᖁᔭᐅᓪᓗᑎᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕉᑎᖏᓐᓂᒃ, ᑐᑭᓯᓇᑦᓯᐊᖅᑐᖅ ᑕᒻᒪᐅᖅᑲᖏᑦᑐᓂᒃ ᑕᑯᑦᓴᐅᔪᖃᖅᐸᑦ ᐊᑦᑐᐊᔪᓂᒃ 
ᓇᓗᓇᐃᖅᑕᐅᓯᒪᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕈᕐᓇᖅᑐᓄᑦ ᐃᓱᒫᓘᑕᐅᔪᓄᓪᓗ ᐃᓄᓐᓄᑦ ᐅᑭᐅᖅᑕᖅᑐᒥ, ᑲᓲᒪᓂᖃᔾᔮᖏᑦᑐᑦ 
ᐊᐅᓚᐅᓂᔪᑦ ᐱᐅᓯᐅᔪᓪᓗ ᐊᑐᓕᖅᑎᑕᐅᔪᑦ ᐊᒻᒪᓗ ᒫᓐᓇ ᓴᖅᑭᐸᓪᓕᐊᔪᓪᓗ ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕈᕐᓇᖅᑐᓄᑦ ᐃᓄᓐᓄᑦ 
ᐊᒻᒪᓗ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓄᑦ ᐃᓗᓕᖅᑐᓂᖅᓴᐅᓗᑎᒃ.  

ᓇᓗᓇᐃᔭᐃᓂᖅ 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ (ICC) ᐋᓐᓂᐊᖅᑐᓕᕆᓂᕐᒧᓪᓗ ᐊᐅᓚᓂᐅᔪᑦ  

ᐅᑭᐅᖅᑕᖅᑐᖅ ᓄᓇᒋᔭᐅᕗᖅ 160,000 ᒥᑦᓵᓃᑦᑐᓄᑦ ᐃᓄᓐᓄᑦ 1  ᓄᓇᖃᖅᑐᓄᑦ ᓯᑕᒪᓂ ᓄᓇᓕᕐᔪᐊᓂ – ᑲᓇᑕ, ᑲᓛᖡᑦ 
ᓄᓇᖓᑦ, ᒥᐊᓕᒐᐃᑦ (ᐊᓛᔅᑲ) ᐊᒻᒪᓗ ᕋᓴ (ᑦᓱᑯᑦᑲ). ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᓴᖅᑭᖅᑕᐅᓚᐅᖅᓯᒪᔪᑦ 1977-ᖑᑎᓪᓗᒍ 
ᐅᔾᔨᕆᔭᐅᒃᑲᓐᓂᖁᔨᑦᓱᑎᒃ ᐊᑦᓱᕈᕐᓇᖅᑐᓂᒃ ᓵᓐᖓᔭᐅᔪᓂᒃ ᐃᓄᓐᓄᑦ ᐃᓘᓐᓇᖏᓐᓂ ᓯᑕᒪᓂ ᓄᓇᓕᕐᔪᐊᓂ ᐊᒻᒪᓗ 
ᑭᒡᒐᖅᑐᐃᒍᒪᓪᓗᑎᒃ ᓯᕗᕙᖅᑎᑦᓯᓗᑎᓪᓗ ᐱᔪᒪᔭᕆᔭᒥᓐᓂᒃ ᐊᕕᑦᑐᖅᓯᒪᔪᓂ ᓄᓇᕐᔪᐊᕐᒥᓗ ᑲᑎᒪᓂᐅᔪᓂ ᐱᖃᓯᐅᑎᑦᓱᑎᒃ 
ᐅᑭᐅᖅᑕᖅᑐᒥ ᑲᑎᒪᔩᑦ ᐊᒻᒪᓗ ᓄᓇᕐᔪᐊᕐᒥ ᑲᑎᒪᔨᓄᑦ ᑎᒥᐅᔪᑦ.  
 
ᐋᓐᓂᐊᖅᑐᓕᕆᓂᑦ ᖃᓄᐃᓐᖏᑦᓯᐊᕐᓂᕐᓗ ᖁᑦᓯᑦᑐᒻᒪᕆᐅᕗᑦ ᐊᑯᕐᖓᓐᓂ ᑖᒃᑯᐊ ᐊᑦᓱᕈᕐᓇᖅᑐᑦ. ᑲᑎᒪᓂᖃᖅᑎᓪᓗᒋᑦ ᐃᓄᐃᑦ 
ᓄᓇᕐᔪᐊᕐᒥ ᑲᑎᒪᔨᖏᑦ ᓅᒃ, ᑲᓛᖡᑦ ᓄᓇᖓᓐᓂ, 2010-ᖑᑎᓪᓗᒍ, ᐃᓄᐃᑦ ᑲᑎᒪᒋᐊᖅᓯᒪᔪᑦ ᐅᑭᐅᖅᑕᖅᑐᒥᒃ ᓇᓗᓇᐃᖅᓯᔪᔪᑦ 
ᐃᓄᐃᑦ ᐋᓐᓂᐊᖅᑐᓕᕆᓂᕐᒨᖓᔪᖏᑦ ᐊᒻᒪᓗ ᖃᓄᐃᓐᖏᑦᓯᐊᕐᓂᖅ ᓯᕗᓪᓕᐅᔾᔭᐅᓯᒪᓪᓚᕆᒋᐊᖓ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔩᑦ 
ᐊᐅᓚᔾᔭᒋᐊᕐᓂᖏᓐᓄᑦ. ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓇᑕᒥ ᑎᓕᔭᐅᓯᒪᒧᑦ ᓯᕗᓕᖅᑎᐅᓪᓗᑎᒃ ᐃᖅᑲᓇᐃᔮᖑᔪᒧᑦ. ᓅᒃᒥ 
ᓇᓗᓇᐃᖅᓯᔾᔪᑎᒃᑯᑦ ᐱᓯᒪᔪᒃᑯᑦ ᑲᑎᒪᓂᕐᔪᐊᕐᒥ, ᑲᑎᒪᒋᐊᖅᓯᒪᔪᑦ ᑎᓕᓯᓯᒪᔪᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓂᒃ 
ᐊᑐᓕᖅᑎᑦᓯᖁᓪᓗᒋᑦ ᐊᐅᓚᔾᔭᒋᐊᕈᑕᐅᔪᓂᒃ ᐋᖅᑭᑦᑕᐅᓯᒪᔪᓂᒃ ᐅᔾᔨᕈᓱᑉᐹᓪᓕᕐᓂᖃᖁᓪᓗᒍ ᑐᑭᓯᐅᒪᓂᖅᑕᖃᕐᓗᓂᓗ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑎᖏᓐᓂᒃ ᓂᐱᒋᔭᐅᓗᑎᓪᓗ ᑖᒃᑯᓄᖓᓪᓗᐊᖅ ᐋᓐᓂᐊᖅᑐᓕᕆᓂᕐᒧᑦ ᐊᑐᐊᒐᕐᓄᑦ ᐱᐅᓯᐅᔪᓄᓪᓗ.  
 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔩᑦ ᐃᖅᑲᓇᐃᔮᖏᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᖃᐅᔨᒪᓕᑕᖃᖅᑐᑦ ᓄᓇᕐᔪᐊᕐᒥ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᖓᓐᓂᒃ 2010-2014 ᑲᑎᒪᒋᐊᖅᓯᒪᔪᓄᑦ ᐊᖏᖅᑕᐅᔪᑦᓱᓂᓗ 2010 
ᑲᑎᒪᓂᕐᔪᐊᖃᖅᑎᓪᓗᒋᑦ. ᐅᐸᓗᖓᐃᔭᐅᑎ ᐱᕙᓪᓕᐊᑎᑕᐅᔪᒧᖅ ᐃᑲᔪᖅᑕᐅᑦᓱᑎᒃ ᓄᓇᕐᒧᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ 
ᐊᔭᐅᖅᑏᑦ ᑲᑎᒪᔨᕋᓛᖏᓐᓄᑦ ᓴᖅᑭᖅᑕᐅᓚᐅᖅᓯᒪᔪᓄᑦ 2008-ᒥ ᖃᐅᔨᒪᓕᑕᐅᑦᓱᑎᒃ ᐃᓄᐃᑦ ᓄᓇᕐᔪᐊᒥ ᑲᑎᒪᔨᖏᑦᑕ 
ᐃᖅᑲᓇᐃᔮᖓᓐᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᖃᓄᐃᓐᖏᑦᓯᐊᕐᓂᕐᒧᓪᓗ. ᑭᒡᒐᖅᑐᐃᔩᑦ ᓂᕈᐊᕋᑦᓴᓕᐊᖑᑦᓱᑎᒃ ᐊᑐᓂᑦ ᓯᑕᒪᓂᒃ 
ᐃᓄᐃᑦ ᓄᓇᓕᕐᔪᐊᖏᓐᓂ ᐊᓪᓚᕝᕕᖏᓐᓂᒃ, ᐊᔭᐅᖅᑏᑦ ᑲᑎᒪᔨᕋᓛᖏᑦ ᐅᖃᐅᔾᔨᒋᐊᖏᓐᓇᖅᐳᑦ ᑐᓴᖅᑎᑦᓯᕙᑦᓱᑎᓪᓗ 
ᐃᖅᑲᓇᐃᔮᒨᖓᔪᓂᒃ ᐊᑐᓕᖅᑎᑕᐅᔪᓂᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ. ᐱᕙᓪᓕᐊᑎᑕᐅᑎᓪᓗᒍ ᑖᓐᓇ ᐅᐸᓗᖓᐃᔭᐅᑎ, 
ᓯᕗᓪᓕᖅᐹᒥ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖃᓚᐅᖅᓯᒪᕗᑦ ᔭᓗᓇᐃᒥ, ᑲᓇᑕᒥ, 2009-ᖑᑎᓪᓗᒍ. ᑲᑎᒪᓂᕐᒥ 
ᐊᔭᐅᖅᑏᑦ ᑲᑎᒪᔨᕋᓛᖏᑦ ᑲᑎᔪᒧᑦ ᐅᖃᖃᑎᒌᒍᑎᖃᖅᓱᑎᒃ ᐊᑦᓱᕈᕐᓇᖅᑐᖁᑎᒥᓐᓂᒃ ᐊᒻᒪᓗ ᑎᑎᕋᖅᐸᓪᓕᐊᑦᓱᑎᒃ 
ᐊᑲᐅᓂᖅᐹᒃᑯᑦ ᓯᕗᒧᒋᐊᕈᑕᐅᒍᓐᓇᖅᑐᓂᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ ᑲᒪᒋᒋᐊᕐᓗᒋᑦ ᐃᓱᒫᓘᑕᐅᔪᑦ. ᑕᒪᓐᓇ 
ᐱᕙᓪᓕᐊᑎᑦᓯᒍᑕᐅᓕᔪᔪᖅ ᐋᓐᓂᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒧᑦ ᓇᓗᓇᐃᔭᐃᔪᒧᑦ ᓇᓪᓕᖏᑦ ᐱᓕᕆᐊᕆᒋᐊᖃᕐᒪᖔᑕ 
ᑲᒪᒋᐊᕈᑕᐅᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᐃᓱᒫᓘᑕᐅᔪᓄᑦ ᐊᑦᑐᐊᔪᓄᑦ ᐃᓄᓐᓄᑦ. (ᑕᑯᓗᒋᑦ ᐊᑕᔪᑦ A 
ᓇᓕᖅᑲᖏᓐᓄᑦ ᐅᐸᓗᖓᐃᔭᐅᑏᑦ). ᑐᕌᒐᕆᔭᐅᔪᖅ ᐅᐸᓗᖓᐃᔭᐅᑎᒧᑦ ᐱᕚᓪᓕᑎᑦᓯᓂᖅ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒨᖓᔪᖏᓐᓂᒃ ᖃᓄᐃᓐᖏᑦᓯᐊᕐᓂᕐᒥᓪᓗ ᐅᑭᐅᖅᑕᖅᑐᒥ. ᑕᓪᓕᒪᑦ ᑐᕌᒐᖏᑦ ᐅᑯᐊ:  
 

¾ ᑐᕌᒐᖅ 1: ᐃᓚᐅᕕᒋᕙᓪᓗᒋᑦ ᓄᓇᕐᔪᐊᕐᒥ, ᐊᕕᑦᑐᖅᓯᒪᔪᓂ ᑲᓇᑕᒥᓗ ᐊᑐᐊᒐᐃᑦ ᐊᐅᓚᓂᐅᔪᓪᓗ ᐊᑦᒃᑐᐃᓂᖃᖅᑐᑦ 
ᐃᓄᐃᑦ ᐋᓐᓂᐊᖅᑐᓕᕆᓂᖓᓐᓂᒃ ᖃᓄᐃᓐᖏᑦᓯᐊᕐᓂᖓᓂᓪᓗ  

¾ ᑐᕌᒐᖅ 2: ᐱᕚᓪᓕᑎᑦᓯᓂᖅ ᐅᔾᔨᕆᔭᐅᓂᖓᓂᒃ ᐃᓄᐃᑦ ᐋᓐᓂᐊᖅᑐᓕᕆᓂᖏᑦᑕ ᖃᓄᐃᓐᖏᑦᓯᐊᕐᓂᖏᑦᑕᓗ 
ᐅᑭᐅᖅᑕᖅᑐᒥ  

                                                           
1 ᐱᔾᔪᑕᐅᓪᓗᑎᒃ ᐅᑯᐊ ᐸᐃᑉᐹᑦ, ᑕᐅᔭᐅᓂᖏᖅ “ᐃᓄᐃᑦ” ᐊᑐᖅᑕᐅᕙᓐᓂᐊᖅᑐᑦ ᐅᖃᐅᓯᖃᓕᕈᑎᒃ ᐊᔾᔨᒌᓐᖏᑦᑐᓂᒃ ᐃᓄᓐᓂᒃ ᑲᓇᑕᒥ, ᑲᓛᖡᑦ 

ᓄᓇᖓᓐᓂ, ᐊᓛᔅᑲᒥ, ᑦᓱᑯᑦᑲᒥᓗ, ᓄᓇᓕᓐᓂ ᑕᐃᔭᐅᑐᐃᓐᓇᕆᐊᖃᖅᓱᑎᒃ ᐃᓄᓐᓂᒃ, ᑲᓛᖡᑦ (ᑲᓛᖡᑦ ᓄᓇᖓᓐᓂ), ᐊᔅᑭᒨ (ᐊᓛᔅᑲ ᐊᒻᒪᓗ 
ᑦᓱᑯᑦᑲ), ᐃᓄᑉᐱᐊᑦ, (ᐊᓛᔅᑲ) ᐊᒻᒪᓗ ᔪᐱᒃ (ᐊᓛᔅᑲ ᐊᒻᒪᓗ ᑦᓱᑯᑦᑲ).  



5 

 

¾ ᑐᕌᒐᖅ 3: ᐃᓇᑦᓯᓗᑎᒃ ᐊᖏᓂᖅᓴᒥᒃ ᑐᕌᒐᖃᖁᓪᓗᒋᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒨᖓᔪᓄᑦ ᖃᓄᐃᓐᖏᑦᓯᐊᕐᓂᕐᒧᓪᓗ 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑭᒡᒐᖅᑐᐃᓂᖏᑦᑎᒍᑦ ᓄᓇᕐᔪᐊᕐᒥ ᑲᑎᒪᔨᓄᑦ  

¾ ᑐᕌᒐᖅ 4: ᐃᑲᔪᖅᓯᓗᑎᒃ ᐱᕚᓪᓕᖅᓯᒪᔪᓄᑦ ᑐᑭᓯᓂᐅᔪᓄᑦ ᐋᓐᓂᐊᖅᑐᓕᕆᔨᓄᑦ ᐅᑭᐅᖅᑕᖅᑐᒥ ᐃᓄᓐᓄᑦ ᑐᕌᖓᔪᑦ 
ᐃᓱᒫᓘᑕᐅᔪᑦ  

¾ ᑐᕌᒐᖅ 5: ᖃᐅᔨᓴᕐᓂᖅᑕᖃᕆᐊᒃᑲᓐᓂᖁᔨᓪᓗᑎᒃ ᐱᕚ ᓪᓕᖁᓪᓗᒋᑦ ᐃᓄᐃᑦ ᐋᓐᓂᐊᖅᑐᓕᕆᔾᔪᑎᖏᑦ 
ᖃᓄᐃᓐᖏᑦᓯᐊᕐᓂᖏᓪᓗ  

 
ᐃᓗᐊᓂ ᐅᐸᓗᖓᐃᔭᐅᑎᐅᑉ, ᐊᔾᔨᒌᓐᖏᑦᑐᓂᒃ ᐊᐅᓚᔾᔭᒋᐊᕐᓂᖅᑕᓕᒃ ᐊᐅᓚᓂᐅᔪᓂᓪᓗ, ᓇᓗᓇᐃᖅᑕᐅᓯᒪᔪᓂᒃ  
ᐊᑑᑎᒍᓐᓇᖅᑕᖏᓐᓂᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑎᑭᐅᑎᒍᑎᒋᓂᐊᕐᓗᒋᑦ ᑎᑭᑦᓱᒪᔭᐅᔪᓄᑦ ᐅᐸᓗᖓᐃᔭᐅᑎᑎᒍᑦ. 
ᐊᑦᑐᐊᒧᑦ ᐅᑯᓄᖓ ᐅᓂᒃᑳᓄᑦ ᓯᑕᒪᑦ ᐊᐅᓚᓂᐅᔪᑦ2: 
 

¾ ᑎᑎᕋᕐᓗᒋᑦ ᐊᔾᔨᒌᓐᖏᑦᑐᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᔭᐅᓯᒪᔪᑦ ᐊᑐᓂᑦ ᐃᓄᐃᑦ 
ᓄᓇᖏᓐᓂ ᐊᑐᖅᑕᐅᓂᐊᕐᓗᑎᒃ ᑐᑭᓯᒋᐊᕈᑕᐅᓗᑎᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ ᓂᐱᒋᔭᐅᓗᑎᒃ ᓄᓇᕐᔪᐊᕐᒥ, 
ᐊᕕᑦᑐᖅᓯᒪᔪᓂ ᓄᓇᓕᕐᔪᐊᓂᓗ   

¾ ᐃᖅᑲᓇᐃᔭᖃᑎᒋᓗᒋᑦ ᐅᑭᐅᖅᑕᖅᑐᒥ ᑲᑎᒫᔩᑦ ᐃᓄᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔪᒻᒪᕆᐅᒧᑦ ᐊᑕᔪᑦ ᒪᑭᒪᓂᕐᒧᑦ 
ᐱᕙᓪᓕᐊᑎᑦᓯᓂᕐᒧᑦ ᐱᓕᕆᖃᑎᒌᑦᑐᓄᑦ ᓯᕗᒧᒋᐊᕈᑎᖃᕐᓗᑎᒃ ᐊᓚᒡᒐᐃᑦᑐᒥᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ 
ᑎᒍᒥᐊᖅᑕᖓᓐᓂᒃ ᐊᐅᓚᓂᐅᔪᒃ ᑐᕌᒐᖃᖅᓱᑎᒃ ᐃᓄᐃᑦ ᐋᓐᓂᐊᖅᑐᓕᕆᓂᖏᓐᓂᒃ ᐅᑭᐅᖅᑕᖅᑐᒥ 

¾ ᓇᓗᓇᐃᔭᐃᓗᑎᒃ ᐃᑲᔪᖅᓯᓗᑎᓪᓗ ᐅᑭᐅᖅᑕᖅᑐᒥ ᖃᐅᔨᓴᕐᓂᐅᔪᓄᑦ ᐊᐅᓚᐅᓂᔪᓂᒃ ᐊᓚᒡᒐᐃᑦᑐᒥᒃ 
ᐃᑲᔪᖅᓯᓂᖃᕈᓐᓇᖅᑐᓄᑦ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᔾᔪᑎᖏᓐᓄᑦ 

¾ ᐱᕙᓪᓕᐊᑎᑦᓯᓗᑎᒃ ᑐᓴᐅᒪᖃᑦᑕᐅᑎᓂᕐᒧᑦ ᐅᐸᓗᖓᐃᔭᐅᑎᓂᒃ 
 
ᐃᓚᖓᑦ ᐱᒻᒪᕆᐅᔪᖅ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑎᑭᐅᑎᒍᑎᖓᑦ ᐅᐸᓗᖓᐃᔭᐅᑎᒧᑦ ᑎᑭᑦᓱᒪᔭᐅᔪᓄᑦ 
ᐃᖅᑲᓇᐃᔮᕐᒥᑎᒍᑦ ᐃᓚᐅᖏᓐᓇᖅᓱᑎᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓇᑕᒥ ᑭᒡᒐᖅᑐᐃᑦᓱᑎᒃ 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓂ ᒪᑭᒪᒍᓐᓴᕐᓂᕐᒧᑦ ᐱᕙᓪᓕᐊᑎᑦᓯᕐᓂᒧᑦ ᐱᓕᕆᖃᑎᒌᓂᒃ (SDWG) ᐅᑭᐅᖅᑕᖅᑐᒥ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔪᒻᒪᕆᖏᑦ (AHHEG). ᐱᔾᔪᑕᐅᔪᖅ ᐃᓄᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᒪᔪᒻᒪᕆᓐᓄᑦ ᐃᑲᔪᖅᓯᓂᒃ 
ᓯᕗᕙᖅᑐᓂᓪᓗ ᖃᐅᔨᒪᓂᖃᕐᓂᖅ ᐃᑲᔪᖅᓯᓗᑎᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᓄᓇᓕᓐᓂᒃ ᐱᕙᓪᓕᐊᑎᑦᓯᑎᓪᓗᒋᑦ 
ᐊᐅᓚᔾᔭᒋᐊᕈᑎᓂᒃ ᐃᓄᓐᓄᑦ ᐋᓐᓂᐊᕐᓂᒃᑯᑦ ᐊᑦᑐᖅᑕᐅᓂᐅᒧᓂᒃ. ᑐᕌᒐᖃᖅᑐᖅ ᓴᓐᖏᓕᖅᐹᓪᓕᑎᑦᓯᓂᕐᒥᒃ ᑲᑐᔾᔨᖃᑎᒌᓐᓂᕐᒥᒃ 
ᐊᑯᕐᖓᓐᓂ ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᖃᑎᒌᑦ, ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂ ᑎᒥᖁᑎᖏᓐᓂᓪᓗ, ᐃᓕᓐᓂᐊᕐᕖᑦ, 
ᐊᓯᖏᓪᓗ ᐊᑦᑐᐊᔪᑦ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᑎᒥᐅᔪᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᒪᑭᒪᓂᕐᒧᑦ ᑲᑐᓯᐅᑎᓯᒪᔪᓂᓪᓗ 
ᐊᐅᓚᓂᖃᕐᓂᕐᒧᑦ ᑲᒪᒋᐊᕈᑎᒋᓗᒋᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑎᖏᓐᓂᒃ.  
 
ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᐃᖅᑲᓇᐃᔮᖏᑦ ᐅᑭᐅᖅᑕᖅᑐᒥ ᑲᑎᒪᔩᑦ ᐱᓕᕆᔨᖏᓐᓂ ᐊᑐᐃᓐᓇᐅᑎᑦᓯᕙᒻᒪᑕ 
ᐱᒻᒪᕆᐊᓗᓐᓂᒃ ᐱᕕᑦᓴᖃᕐᓂᐅᔪᓂᒃ ᑐᑭᓯᕚᓪᓕᕈᒪᓪᓗᑎᒃ ᐱᒻᒪᕆᐊᓗᓐᓂᒃ ᐃᓱᒫᓘᑕᐅᔪᓂᒃ ᐊᑦᑐᐃᓂᖃᖅᑐᓂᒃ ᐃᓄᐃᑦ 
ᐋᓐᓂᐊᕐᓂᖏᓐᓂᒃ ᓇᓗᓇᐃᔭᐃᓗᑎᓪᓗ ᑖᒃᑯᓇᓐᖓᓪᓗᐊᖅ ᐃᓕᓐᓂᐊᕋᑦᓴᓂᒃ ᖃᐅᔨᓴᕐᓂᕐᒥᓪᓗ ᐃᑲᔪᖅᓯᒍᓐᓇᖁᓪᓗᒋᑦ ᐊᑲᐅᔪᒃᑯᑦ 
ᐱᕚᓪᓕᕈᑎᓄᑦ.  
 
ᑕᐃᒪᐃᓐᓂᖓᓄᑦ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓇᑕᒥ, ᐊᑕᐅᓯᒃᑰᖃᑎᖃᖅᓱᑎᒃ ᐊᐅᓚᓂᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ 
ᓄᓇᕐᔪᐊᕐ ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᕆᓂᕐᒧᑦ ᐅᐸᓗᖓᐃᔭᐅᑎᖏᓐᓂᒃ, ᓇᓗᓇᐃᔭᐃᓯᒪᒻᒪᑕ ᑎᑎᕋᖅᐸᓪᓕᐊᑦᓱᑎᒃ 
ᖃᓄᐃᑦᑑᓂᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᔭᐅᓯᒪᔪᑦ, ᖃᐅᔨᓴᕐᓂᐅᔪᑦ ᐱᐅᓯᐅᔪᓪᓗ 
ᐊᑦᑐᐃᓂᖃᖅᑐᑦ ᐃᓄᓐᓂᒃ ᑐᕋᐃᓐᓇᖅᑐᒥᒃ ᑐᕋᐃᓐᓇᖏᑦᑐᒥᓪᓘᓐᓃᑦ. ᐱᓕᕆᐊᕆᓗᒍ ᑕᒪᓐᓇ ᓯᕗᓪᓕᐅᔾᔭᐅᓯᒪᔪᖅ, ᐃᓄᐃᑦ 
                                                           
 2 ᐊᑕᖏᖅᑐᑦ ᐃᓗᓕᖏᑦ ᐊᐅᓚᓂᐅᔪᑦ ᑕᑯᔭᑦᓴᐃᑦ ᒪᑉᐱᖅᑐᒐᖅ 7-ᒥ 8-ᒥᓗ ᐊᑕᔪᓂ ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᖏᓐᓂ 2010-2014.  

ᓄᓇᕐᔪᐊᕐᒥ ᑲᑎᒪᔨᖏᑦ ᐊᕕᑦᓯᓯᒪᔪᑦ ᐊᐅᓚᔾᔭᒋᐊᕐᓂᐅᔪᒥᒃ ᒪᕐᕉᓕᖅᑲᖓᑦᓱᓂ. ᓯᕗᓪᓕᕐᒥ, ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ 
ᑲᓇᑕᒥ, ᐸᐃᑉᐹᒥᓐᓂ, ᐋᓐᓂᖅᑐᓕᕆᓂᕐᒧᑦ ᐊᐅᓚᐅᓂᔪᑦ ᐱᔨᑦᓯᕈᑕᐅᔪᑦ ᐃᓄᐃᑦ ᓄᓇᓕᖏᓐᓂᒃ ᐅᑭᐅᖅᑕᖅᑐᒥ3  ᐱᔭᕇᖅᑕᐅᔪᔪᑦ 
2011-ᒥ, ᓇᓗᓇᐃᔭᐃᓯᒪᔪᑦ ᕿᒥᕐᕈᓯᒪᑦᓱᑎᓪᓗ ᐊᔾᔨᒌᓐᖏᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᐅᓚᓂᐅᔪᓂᒃ ᐊᑐᐃᓐᓇᐅᔪᓂᒃ ᐃᓄᓐᓄᑦ 
ᑲᓇᑕᒥ, ᑲᓛᖡᑦ ᓄᓇᖓᓐᓂ, ᐊᓛᔅᑲᒥ, ᐊᒻᒪᓗ ᑦᓱᑦᑯᑦᑲ-ᒥ.  

ᐊᐃᑉᐸᐃᕆᔭᖓ ᐃᖅᑲᓇᐃᔮᖑᔫᑉ, ᑐᕌᒐᕆᔭᐅᔪᖅ ᐅᑯᓄᖓ ᐅᓂᒃᑳᓄᑦ, ᑎᑎᕋᕐᓂᖅ ᐱᐅᓂᖅᐹᓂᒃ ᐋᓐᓂᐊᖅᑐᓕᕆᓂᕐᒧᑦ 
ᐱᐅᓯᐅᔪᓂᒃ ᐊᒻᒪᓗ ᖃᐅᔨᕐᓴᕐᓂᐅᔪᑦ ᐊᑦᑐᐃᓂᖃᖅᓯᒪᔪᑦ ᑖᒃᑯᓇᓐᖓᑦ ᐱᐅᓯᐅᔪᓂᒃ ᐅᕝᕙᓗ ᐊᑦᑐᐃᓂᖃᕈᓐᓇᖅᑐᑦ.  

ᑎᑭᑦᓱᒪᔭᐅᔪᑦ ᐅᑯᓂᖓ ᐅᓂᒃᑳᓄᑦ 

ᐅᑯᐊ ᐅᓂᒃᑳᑦ ᐃᑲᔪᖅᓯᔪᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᑲᓇᑕᒥ ᐃᖅᑲᓇᐃᔮᖓᓐᓂᒃ ᐱᕚᓪᓕᑎᑦᓯᕐᓂᒧᑦ ᐃᓄᐃᑦ 
ᐋᓐᓂᐊᖅᑐᓕᕆᔭᐅᓂᖓᓂᒃ ᐊᒻᒪᓗ ᖃᓄᐃᓐᖏᑦᓯᐊᕐᓂᖏᓐᓂᒃ ᐊᑐᓕᖅᑎᑦᓯᓂᒃᑯᑦ ᓯᕗᓪᓕᐅᑎᔭᐅᔪᓂᒃ ᐊᐅᓚᓂᐅᔪᓂᒃ 
ᓇᓗᓇᐃᖅᑕᐅᓯᒪᔪᓂᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᖏᓐᓂᒃ 2010-2014. ᑕᐃᒫᒃ 
ᐅᖃᖅᑕᐅᖅᑲᐅᒻᒪᑦ, ᓯᕗᓪᓕᐅᔾᔭᐅᔪᑦ ᓇᓗᓇᐃᖅᑕᐅᔪᑦ 2009-ᒥ ᔭᓗᓇᐃᒥ ᐃᓄᐃᑦ ᐋᓐᓂᐊᖅᑐᓕᕆᕐᓂᒧᑦ ᑲᑎᒪᓂᖓᓐᓂ 
ᐃᓚᒍᑦᓯᐅᔾᔭᐅᓪᓗᑎᓪᓗ ᐃᓄᐃᑦ ᓄᓇᕐᔪᐊᕐᒥ ᐅᑭᐅᖅᑕᖅᑎᑐᒥ ᐋᓐᓂᐊᖅᑐᓕᕆᓂᒧᕐᑦ ᐅᐸᓗᖓᐃᔭᐅᑎᖃᕆᐊᖃᕐᒪᑦ 
ᑎᑎᕋᖅᑕᐅᓗᓂ ᐊᔾᔨᒌᓐᖏᑦᑐᓂᑦ ᐃᓄᐃᑦ ᐋᓐᓂᐊᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᓯᒪᔭᖏᑦ.  
 
ᐅᓂᒃᑳᑦ ᕿᒥᕐᕈᓂᐅᔪᑦ ᐱᐅᓂᖅᐹᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᔪᓂᒃ ᐊᑐᓕᖅᑎᑕᐅᔪᓂᒃ ᐅᑭᐅᖅᑕᖅᑐᒥ ᑲᒪᒋᐊᕈᑕᐅᑦᓱᑎᒃ 
ᐃᓄᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᓯᕗᓪᓕᐅᑎᔭᖏᓐᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᓯᑕᒪᓪᓗᐊᑕᐅᔪᓂᒃ: 
ᐃᓱᒪᒃᑯᑦ ᐋᓐᓂᐊᓂᖅ, ᖃᓂᒻᒪᓰᑦ, ᐱᔨᑦᓯᖅᑕᐅᓂᖅ ᐊᒻᒪᓗ ᓂᕿᑦᓴᖃᑦᓯᐊᕐᓂᖅ. ᐅᓂᒃᑳᑦ ᑎᑎᕋᖃᓯᐅᑎᒻᒥᔪᑦ ᐃᓗᓕᖅᑐᔪᓂᒃ 
ᖃᐅᔨᕐᓴᓂᕐᒧᑦ ᐊᐅᓚᓂᐅᓯᒪᔪᓂᒃ ᐊᑦᑐᐃᓂᖃᖅᓯᒪᔪᓂᒃ ᐱᐅᓂᖅᐹᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᔪᓂᒃ ᐅᕝᕙᓗ 
ᐊᑦᑐᐃᓂᖃᑐᐃᓐᓇᕆᐊᓖᑦ ᐋᖅᑭᑦᓱᐃᓗᑎᒃ ᒫᓐᓇ ᓯᕗᓂᑦᑎᓂᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᔪᓂᒃ. ᖃᑦᓯᒐᓚᑦ 
ᖃᐅᔨᓴᕐᓂᐅᔪᑦ ᑐᕋᐃᓐᓇᖅᑐᒥᒃ ᐊᑦᑐᐊᓂᖃᓐᖏᑦᑐᑦ ᓇᓗᓇᐃᖅᓯᒪᓗᑎᒃ ᐃᓄᓐᓄᑦ ᐊᑑᑎᓯᒪᒋᐊᖏᑦ ᑭᓯᐊᓂ ᐃᓚᒍᑦᓯᐅᔾᔭᐅᓯᒪᔪᑦ 
ᐱᔾᔪᑕᐅᓪᓗᓂ ᐊᑦᑐᐊᓂᖓ ᐃᓄᐃᑦ ᐊᑑᑎᔭᖓᓐᓄᑦ.  
 
ᐋᓐᓂᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᐊᔾᔨᒌᒐᓚᑐᐃᓐᓇᐅᒐᓗᐊᖅᓱᑎᒃ ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ ᓄᓇᖏᓐᓂ, 
ᐊᔾᔨᒌᓐᖏᓐᓂᖃᖅᑐᖅ ᑕᒪᒃᑮᓐᓂ ᐱᕕᔾᔪᐊᕐᓂᖏᓐᓂ ᐊᑦᑐᖅᑕᐅᓂᐅᔪᑦ ᑭᓯᐊᓂ ᐱᒻᒪᕆᐅᓗᐊᓐᖑᐊᕐᒥᔪᖅ 
ᐊᐅᓚᔾᔭᒋᐊᕈᑕᐅᔪᓅᖓᔪᑦ. ᓂᕆᐅᒋᔭᐅᒍᓐᓇᕐᒪᑦ, ᐃᓚᖏᑦ ᐊᐅᓚᔾᔭᒋᐊᕈᑕᐅᔪᑦ ᐊᑑᑎᖃᕐᓂᖅᓴᐅᔪᑦ ᐊᓯᖏᓐᓂᒃ ᐊᒻᒪᓗ 
ᐊᐅᓚᓂᐅᔪᖅ ᐱᔾᔪᑎᒋᔭᖓ ᑎᑎᕋᖅᑕᐅᓂᐊᕐᒪᑕ ᓂᕆᐅᓇᑦᓯᐊᖅᑐᑦ ᐊᒻᒪᓗ ᐱᐅᓂᖅᐹᑦ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᔪᑦ, 
ᐊᑑᑎᒍᓐᓇᑐᐃᓐᓇᕆᐊᓖᑦ ᐃᓄᐃᑦ ᓄᓇᓕᖏᓐᓄᑦ ᐊᓯᖏᓐᓂ ᐅᑭᐅᖅᑕᖅᑐᒥ ᓄᓇᓕᓐᓂ.  
 
ᐅᑯᐊ ᐅᓂᒃᑳᑦ ᐱᒻᒪᕆᐊᓘᔪᑦ ᑐᓴᕋᑦᓴᖃᖅᓱᑎᒃ ᑐᑭᓯᒃᑲᓐᓂᕈᑎᑦᓴᓂᒃ ᐊᑦᑐᐃᓂᖏᓐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑏᑦ 
ᑲᔪᓯᑎᑕᐅᔪᑦ ᐅᑭᐅᖅᑕᖅᑐᒥ ᐱᓗᐊᓐᖑᐊᖅᑐᒥᒃ ᐊᑦᑐᐊᔪᑦ ᐃᓄᓐᓄᑦ. ᑕᐃᒪᐃᓐᓂᐊᕐᓗᓂ, ᐊᑑᑎᖃᖅᑐᒥᒃ ᐃᑲᒧᖅᓯᓂᖃᕈᓐᓇᕐᒥᔪᑦ 
ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥ ᓇᒻᒥᓂᖅ ᐊᑐᐊᒐᓕᐅᕐᓂᒧᑦ ᐊᐅᓚᓂᕆᕙᑦᑕᖏᓐᓄᑦ ᖃᓄᐃᓕᖓᓂᖏᓐᓂᓪᓗ ᑕᒪᒃᑮᓐᓂ ᑲᓇᑕᒥ 
ᐊᕕᑦᑐᖅᓯᒪᔪᓂᓗ.  

 
 

 

 

                                                           
3 ᓇᓕᖅᑲᖏᑦ ᐅᑯᐊ ᐸᐃᑉᐹᑦ ᐊᑐᐃᓐᓇᐅᔪᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓂᒃ ᑲᓇᑕᒥ  

ᐋᖅᑭᑦᓯᒪᓂᖅ (ᖃᐅᔨᓴᕐᓂᐅᑉ ᐋᖅᑭᑦᓯᒪᓂᖓ) 

ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓇᑕᒥ ᐊᑑᑎᔪᒻᒪᑕ ᐃᓗᓕᖅᑐᔪᒥᒃ ᐅᖃᓕᒫᕈᓐᓇᕐᓂᕐᒨᖓᔪᒥᒃ ᖃᐅᔨᓴᕐᓂᕐᒥᒃ ᑐᑭᓯᓂᐊᕐᓂᕐᒧᓪᓗ 
ᐊᐅᒪᓂᕐᒥᒃ ᐊᑦᑐᐊᔪᓄᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᑎᒥᖁᑎᖏᓐᓄᑦ ᖃᐅᔨᒪᔪᒻᒪᕆᓐᓄᓪᓗ ᑲᑎᖅᓱᐃᑦᓱᑎᒃ 
ᑐᓴᐅᒪᔭᕆᐊᓕᓐᓂᒃ.  
 
ᕐᑳᖓᒍᒃᑲᓐᓂᖅ ᐃᓗᓕᖅᑐᔪᒥᒃ ᕿᓂᕐᓂᐅᑉ ᖃᕆᑕᐅᔭᒃᑯᑦ, ᐊᒥᓱᑦ ᐃᓄᐃᑦ ᑎᒥᐅᔪᓂ ᒐᕙᒪᐅᔪᓂᓗ ᐃᖅᑲᓇᐃᔮᓖᑦ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒨᖓᔪᓂᒃ ᑐᑭᓯᒋᐊᕐᕕᐅᖃᑦᑕᖅᓱᑎᒃ ᐃᑲᔪᖅᓯᖁᔭᐅᑦᓱᑎᒃ. ᑐᓴᕋᑦᓴᐃᑦ ᐱᔭᐅᓯᒪᔪᑦ ᐅᑯᓇᓐᖓᑦ 
ᑎᒥᐅᔪᓂᒃ/ᐃᓄᓐᓂᒃ:  
 
ᐊᓛᔅᑲ: 

 ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᐊᓛᔅᑲ 
 ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐊᔭᐅᖅᑏᑦ ᑲᑎᒪᔨᕋᓛᖏᑦ / ᐊᓛᔅᑲᒥᒃ ᑲᑎᒪᔨ 
 ᓄᐊᕐᑕᓐ ᓴᐅᓐ-ᒥ ᐋᓐᓂᐊᖅᑐᓕᕆᓂᕐᒧᑦ ᑎᒥᐅᔪᖅ 

 
 
ᑲᓇᑕ: 

 ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᑦᒧ ᐊᔭᐅᖅᑏᑦ ᑲᑎᒪᔨᕋᓛᖏᑦ / ᑲᓇᑕᒥᒃ ᑲᑎᒪᔨ 
 ᑲᓇᑕᒥ ᐃᓄᐃᑦ ᑲᑎᒪᔨᕋᓛᖏᑦ ᐋᓐᓂᐊᖅᑐᓕᕆᓂᕐᒧᑦ (NICoH) ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ 
 ᐃᓄᐃᑦ ᑐᑦᑕᕐᕕᖓᑦ, ᑲᓇᑕᒥ ᓄᓇᖃᖅᑳᖅᓯᒪᔪᑦ ᑎᒥᖁᑎᖓᑦ 
 ᓂᐅᕙᓐᓛᓐᒥ ᓛᕙᑐᐊᕆᒥᓗ ᓂᕿᑦᓴᖃᑦᓯᐊᕐᓂᕐᒧᑦ ᑲᓲᒪᔩᑦ 
 ᓇᓯᕝᕕᒃ ᑐᑦᑕᕐᕕᒃ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐊᓯᔾᔨᕙᓪᓕᐊᔪᓄᓪᓗ ᐊᕙᑎᓄᑦ 
 ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᐅᖃᓕᒫᒐᖃᕐᕕᖓᑦ, ᓯᓚᑦᑐᓴᕐᕕᔾᔪᐊᖓᓂ ᒫᓂᑑᕙ 
 ᖃᐅᔨᒋᐊᖅᑏᑦ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑐᑦᑕᕐᕕᒃ 

 
ᑦᓱᑯᑦᑲ: 

 ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑦᓱᑯᑦᑲ 
 ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ ᐋᓐᐊᓂᖅᑐᓕᕆᓂᕐᒧᑦ ᐊᔭᐅᖅᑏᑦ ᑲᑎᒪᔨᕋᓛᖏᑦ/ ᑦᓱᑯᑦᑲᒥᒃ ᑲᑎᒪᔨ 
 ᑦᓱᑯᑦᑲ ᒐᕙᒪᒃᑯᖏᑦᑕ ᒥᓂᔅᑕᐅᕕᖓᑦ ᓄᓇᖃᖅᑳᖅᓯᒪᔪᓄᑦ 

 
ᑲᓛᖡᑦ ᓄᓇᖓᑦ: 

 ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦ ᑲᓛᖡᑦ ᓄᓇᖓᓐᓂ 
 ᐅᑭᐅᖅᑕᖅᑐᒥ ᓄᓇᕐᔪᐊᕐᒥ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ ᐊᔭᐅᖅᑏᑦ ᑲᑎᒪᔨᕋᓛᖏᑦ / ᑲᓛᖡᑦ ᓄᓇᖓᓐᓂᒃ ᑲᑎᒪᔨ 

 
ᓄᓇᕐᔪᐊᕐᒥ ᐅᑭᐅᖅᑕᖅᑐᒥᒃ: 

 ᑎᒥᐅᔪᖅ ᓄᓇᕐᔪᐊᕐᒥ ᐅᑭᐅᖅᑕᖅᒥ ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ  
 

ᑐᓴᖅᑕᐅᔪᑦ ᐋᖅᑭᓱᖅᑕᐅᓕᔪᔪᑦ ᐃᒻᒥᒃᑯᐊᖅᑎᖅᑕᐅᑦᓱᑎᒃ, ᖃᑦᓯᐅᓂᖏᓐᓂᒃ ᕿᒥᕐᖁᓂᖅ ᐸᕐᓇᑕᐅᓕᔪᒻᒥᔪᖅ ᐊᑐᕐᓗᑎᒃ 
ᖃᕆᑕᐅᔭᖅᑎᒍᑦ Excel-ᒥᒃ. ᐱᐅᓂᖅᐹᑦ ᐱᐅᓯᐅᓯᒪᔪᑦ ᐊᑑᑎᓯᒪᓐᖏᑦᑐᑦ ᐃᓄᓐᓄᑦ ᐃᓚᒍᑦᓯᐅᔾᔭᐅᔪᕗᓐᖏᑦᑐᑦ ᕿᒥᕐᕈᓂᕐᒥᒃ.  

ᖃᐅᔨᔭᐅᔪᑦ 

ᑲᑎᑦᓱᑎᒃ 284 ᐱᐅᓂᖅᐹᑦ ᐱᐅᓯᐅᔪᑦ ᐊᐅᓚᓂᐅᔪᓪᓘᓐᓃᑦ ᐊᑦᑐᐊᔪᓪᓗ ᖃᐅᔨᓴᕐᓂᐅᔪᑦ ᓇᓗᓇᐃᖅᑕᐅᓯᒪᔪᑦ. ᑎᑎᖅᑑᔭᖅᓯᒪᔪᖅ 
1 ᑕᑯᑦᓴᐅᑎᑦᓯᔪᖅ ᐃᓘᓐᓈᒍᑦ ᕿᒥᕐᕈᓂᕐᒥᒃ ᐊᐅᓚᓂᐅᔪᓂᒃ ᖃᐅᔨᓴᕐᓂᐅᔪᓂᓪᓗ ᖃᐅᔨᔭᐅᔪᓂᒃ ᓄᓇᓕᕐᔪᐊᖅᑎᒍᑦ (ᐳᓴᓐᑎᒃᑯᑦ), 
ᐃᒻᒥᒃᑯᐊᖅᑎᕆᐊᒃᑲᓐᓂᖅᒥᑦᓱᑎᓪᓗ ᐊᔾᔨᒌᓐᖏᑦᑐᓄᑦ ᐃᒻᒥᒃᑯᐊᖅᑎᖅᑐᓄᑦ ᓄᓇᓕᕐᔪᐊᖅᑎᒍᑦ.   

 

 
 

ᑎᑎᖅᑑᔭᖅᓯᒪᔪᖅ 1: ᕿᒥᕐᕈᓂᖅ ᐱᐅᓂᖅᐹᓂᒃ ᐱᐅᓯᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᑐᓂᑦ ᓄᓇᓕᕐᔪᐊᓄᑦ   

ᑕᑯᔭᐅᒍᓐᓇᖅᑐᖅ ᐃᓘᓐᓇᒐᓚᑎᒃ ᐱᐅᓂᖅᐸᐅᔪᑦ ᐊᐅᓚᓂᐅᔪᓄᑦ ᖃᐅᔨᓴᕐᓂᐅᔪᓪᓗ ᖃᐅᔨᔭᐅᓯᒪᒻᒪᑕ ᑲᓇᑕᒥ, ᑲᑎᑦᓱᑎᒃ 133-
ᖑᑦᓱᑎᒃ (47%) ᑲᑎᑦᓱᑎᒃ ᐊᑕᖏᖅᓱᒋᑦ ᓄᓇᓕᕐᔪᐊᓕᒫᑦ) ᓇᓗᓇᐃᖅᑕᐅᓯᒪᔪᑦ. ᑲᓛᖡᑦ ᓄᓇᖓᓐᓄᑦ ᐊᓛᔅᑲᒧᓪᓗ, 52 (18%) 
ᐊᒻᒪᓗ 78 (28%) ᐊᐅᓚᓂᐅᔪᑦ ᖃᐅᔨᓴᕐᓂᐅᔪᓪᓗ ᖃᐅᔨᔭᐅᑦᓱᑎᒃ. 21-ᑐᐃᓐᓇᐃᑦ ᐊᐅᓚᓂᐅᔪᑦ ᖃᐅᔨᓴᕐᓂᐅᔪᓪᓗ 
ᓇᐃᐱᑕᐅᔪᔪᑦ ᑦᓱᑯᑦᑲᒧᑦ, 7%-ᒋᓪᓗᓂᐅᒃ ᑲᑎᑦᑐᑦ.  ᐊᑦᓯᓂᖅᓴᒥᒃ ᓈᓴᐅᑎᖃᕈᑎᒋᓂᐅᓴᑐᐃᓐᓇᕐᒥᔭᖓᑦ ᖃᑦᓯᒐᓛᓂᒃ 
ᐱᔾᔪᑎᖃᖅᓱᑎᒃ ᐊᑦᑐᐊᔪᓂᒃ ᑦᓴᑯᑦᑲᒧᑦ ᐱᓯᖃᐅᑎᑦᓱᓂ ᐃᓄᐃᓴᓐᓂᖅᓴᐅᒻᒪᑕ ᐃᓄᖏᑦ ᑦᓱᑯᑦᑲᒥᐅᑦ (ᐊᑖᓃᑦᑐᑦ 2000) 
ᑕᑯᓐᓇᖅᓱᖏᑦ ᐊᓯᖏᑦ ᐱᖓᓱᑦ ᐃᓄᐃᑦ (ᐊᑐᓂᑦ ᐃᓄᖃᖅᓱᑎᒃ 50,000 ᒥᑦᓵᓃᑦᑐᓂᒃ).  
 
ᐅᔾᔨᕆᔭᐅᒋᐊᓕᒃ ᖃᑦᓯᒐᓛᑦ ᐊᐅᓚᓂᐅᔪᑦ ᖃᐅᔨᓴᕐᓂᐅᔪᓪᓗ ᐱᓂᐅᖅᐹᓄᑦ ᐱᐅᓯᐅᔪᓄᑦ 4  ᑎᑎᕋᖅᑕᐅᔪᓄᑦ ᐃᓗᓕᖅᑐᖏᑦᑐᑦ. 
ᑭᓯᐊᓂᓕ, ᑕᑯᑦᓴᐅᑎᑦᓯᔪᑦ ᑲᔪᓯᑦᓯᐊᕐᓂᖏᓐᓂᒃ ᖃᐅᔨᓴᕐᓂᐅᓯᒪᔪᑦ ᔪᓚᐃ 2011-ᒥᓂᑦ ᓄᓐᖑᐊᓄᓄᑦ ᕕᕗᐊᕆ 2012. 
ᐱᔭᕆᐊᑦᑐᕈᑕᐅᓯᒪᔪᑦ ᐊᑯᓂᓗ ᑭᖑᕙᕆᐊᖅᓯᒪᓂᐅᔪᑦ ᐊᑑᑎᔭᐅᔪᒧᑦ ᑐᓴᕋᓱᐊᖅᓱᑎᒃ ᑐᓴᕋᑦᓴᓂᒃ ᓄᐊᑦᓯᓂᕐᒧᓪᓗ ᑭᓪᓕᒋᔭᐅᔪᑦ 
ᑭᖑᕙᕆᐊᖅᑕᐅᒋᐊᖃᔪᔪᑦ ᐅᖓᑖᓅᑦ ᑭᓪᓕᒋᓚᐅᖅᓯᒪᔭᕋᓗᐊᖓᑕ ᑏᓴᕝᕙ 2011. ᐊᒻᒪᓗ, ᐊᑐᐃᓐᓇᖅᑕᖃᑦᓯᖃᖏᑦᑐᐹᓘᔪᔪᖅ 
ᐃᓄᓐᓄᑦ ᑐᕌᖓᔪᓂᒃ ᑲᑎᖅᓱᖅᓯᒪᔪᓂᒃ ᐱᓗᐊᖅᑐᒥᒃ ᐊᓛᔅᑲᒥ ᕋᓴᒥᓗ ᐊᑦᑐᐃᓂᖃᖅᓱᑎᓪᓗ ᐃᓗᓕᖅᑐᓂᖏᓐᓂᒃ ᑐᓴᕋᑦᑦᓴᐃᑦ 
ᓄᐊᑕᐅᔪᑦ.   
  
ᐱᐅᓂᖅᐹᓄᑦ ᐱᐅᓯᕐᓅᖓᔪᑦ ᓄᐊᑕᐅᔪᑦ ᐃᒻᒥᒃᑯᐊᖅᑎᑕᐅᔪᔪᑦ ᒪᕐᕉᓕᖅᑲᖓᓕᖅᓱᑎᒃ ᐊᑐᓂᑦ ᓂᐊᖁᖅᑕᕆᔭᐅᔪᑦ: “ᖃᐅᔨᓴᕐᓃᑦ” 
ᐊᒻᒪᓗ “ᐊᐅᓚᓂᐅᔪᑦ”. ᑲᑎᑦᓱᑎᒃ 175 ᖃᐅᔨᓴᕐᓂᐅᔪᑦ ᖃᐅᔨᔭᐅᔪᔪᑦ ᑕᑯᓐᓇᖅᓱᒋᑦ 109 ᐊᐅᓚᓂᐅᔪᑦ. ᖃᐅᔨᓴᕐᓂᐅᔪᑦ 
ᐊᑦᑐᐊᒐᔪᒻᒪᑕ ᖃᐅᔨᓴᕐᓂᕐᒧᑦ ᑲᔪᓯᑎᑕᐅᔪᑦ. ᐱᔭᕇᖅᑕᐅᒐᔪᑦᑐᑦ ᑮᑕᑲᐃᓐᓇᐅᓂᖅᓴᒥᒃ ᐱᕕᖃᖅᓱᑎᒃ ᐊᐅᓚᓂᐅᔪᓂᒃ 
ᐃᓗᓕᖅᑐᖏᓐᓂᖅᓴᐅᑦᓱᑎᓪᓗ ᐊᑐᓕᖅᑎᒋᐊᖏᑦ. ᐊᐅᓚᓂᐅᔪᑦ ᑕᑯᓐᓇᖅᑕᐅᒍᓐᓇᖅᑎᓪᓗᒍ ᐊᐅᓚᓂᐅᒋᐊᖏᑦ ᐱᐅᓂᖅᐹᓄᑦ 
ᐱᐅᓯᐅᔪᓄᑦ, ᖃᐅᔨᕐᓴᕐᓂᐅᔪᑦ ᑕᑯᑦᓴᐅᑎᑦᓯᔪᑦ (ᑎᑎᖅᑑᔭᖅᓯᒪᔪᖅ 2). ᑕᑯᑦᓴᐅᑎᑦᓯᔪᑦ ᐃᓗᓐᓇᒐᓚᖏᓐᓂᒃ ᓇᓗᓇᐃᔭᐃᔾᔪᑎᓂᒃ 
ᐅᕝᕙᓗ ᕿᒥᕐᕈᔭᐅᓂᖏᑦ ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓘᑕᐅᔪᑦ ᐊᑦᑐᐊᔪᑦ ᐅᖃᐅᓯᐅᔪᒧᑦ, ᐊᑐᐃᓐᓇᐅᑎᑦᓯᒐᔪᑦᓱᑎᓪᓗ 
ᐃᓱᒪᓕᐅᕈᑕᐅᔪᓂᒃ ᐊᒻᒪᓗ ᐆᑦᑑᑕᐅᔪᓂᒃ ᐊᑐᖅᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᐅᓚᓂᕐᒥᒃ. ᐃᓚᖏᓐᓂ, ᖃᐅᔨᕐᓴᓂᐅᔪᑦ 
ᓇᓗᓇᐃᔭᐃᒍᓐᓇᕐᒥᔪᑦ ᐊᐅᓚᓂᐅᔪᒥᒃ, ᒪᓂᒪᑎᑦᓯᑐᐃᓐᓇᕆᐊᖃᖅᓱᑎᓪᓗ ᐃᓱᒪᓕᐅᕈᑕᐅᔪᓂᒃ ᐊᑐᕐᓇᕐᓂᖓᓄᑦ. 
ᖃᓕᕇᓐᓂᖅᑕᖃᕈᓐᓇᕐᒥᔪᖅ ᐊᑯᕐᖓᓐᓂ ᖃᐅᔨᓴᕐᓂᐅᔪᑦ ᐊᐅᓚᓂᐅᔪᓪᓗ, ᓲᕐᓗ ᖃᐅᔨᓴᕐᓂᖅ ᓇᓗᓇᐃᔭᐃᒻᒪᑦ ᐊᐅᓚᓂᕐᒥᒃ, 
ᐊᒻᒪᓗ / ᐅᕝᕙᓗ ᕿᒥᕐᕈᓂᖃᓲᖑᑦᓱᓂ ᑖᑦᓱᒪᓐᖓᑦ. ᐆᑦᑑᑕᐅᔪᖅ ᑕᒪᑦᓱᒥᖓ ᐃᓱᒪᒃᑯᑦ ᐊᐅᓚᐅᓂᔪᖅ ᐊᓛᔅᑲᒥ ᑐᓴᕋᑦᓴᐃᑦ 
ᑕᒪᒃᑮᓐᓃᑦᑐᑦ ᓇᓗᓴᐃᔭᐃᓂᕐᒥᒃ ᓄᓇᓕᓐᓂ ᑐᓐᖓᕕᖃᖅᑐᓂ ᓴᐳᔾᔨᓂᕐᒧᑦ ᐊᐅᓚᓂᕐᒥᒃ ᑲᒪᒋᔭᖃᖅᓱᑎᒃ ᐃᓅᓯᕐᒥᓂᒃ ᑭᐱᓯᕙᑦᑐᒥᒃ 
ᐊᒻᒪᓗ ᐃᒥᐊᓗᒻᒥᒃ ᐊᑐᓂᕐᓗᓐᓂᐅᕙᑦᑐᒥᒃ ᐊᑯᕐᖓᓐᓂ ᔫᐱᒃ ᒪᒃᑯᑦᑐᖏᑦᑕ. ᖃᐅᔨᓴᕐᓂᐅᒻᒥᔪᖅ ᐊᐅᓚᓂᐅᔪᒥᒃ.  
 
 
 

                                                           
4 ᑕᐃᔭᐅᔪᖅ “ᐱᐅᓂᖅᐹᑦ ᐱᐅᓯᐅᔪᑦ” ᐊᑐᖅᑕᐅᔪᑦ ᐅᔭᓂ ᐅᓂᒃᑳᓂ ᓄᐊᑦᓯᓂᐅᓯᒪᑦᓱᑎᒃ ᓇᓗᓇᐃᔭᐃᔪᓂᒃ ᑕᒪᒃᑮᓐᓂᒃ ᐱᐅᓂᖅᐹᓂᒃ 

ᐱᐅᓯᐅᓯᒪᔪᓂᒃ ᐅᕝᕙᓗ ᐊᐅᓚᓂᐅᔪᓂᒃ ᓇᓗᓇᐃᖅᑕᐅᔪᓂᒃ ᓄᐊᑕᐅᓯᒪᔪᓂᓪᓗ ᖃᐅᔨᕐᓴᐅᔪᓂᒃ.   

ᐃᓱᒪᒋᖃᓯᐅᑎᑦᓱᑎᒃ ᓄᐊᑕᐅᓯᒪᔪᑦ, ᑎᑎᕋᖅᑕᐅᓯᒪᔪᑦ ᐃᒻᒥᒃᑯᐊᖅᑎᑕᐅᓯᒪᔪᑦ ᓯᑕᒪᐅᑦᓱᑎᒃ ᓇᓗᓇᐃᔭᖅᓯᒪᔪᑦ 
ᐋᓐᓂᐊᖅᑐᓕᑐᕆᓂᕐᒧᑦ ᐃᓱᒫᓘᑕᐅᔪᑦ: ᐃᓱᒪᒃᑯᑦ ᐋᓐᓂᐊᓂᖅ, ᐱᔨᑦᓯᖅᑕᐅᓂᖅ, ᓂᕿᑦᓴᖃᑦᓯᐊᕐᓂᖅ ᐊᒻᒪᓗ ᖃᓂᒻᒪᓯᖃᕐᓂᖅ. 
ᑕᐃᒫᒃ ᑕᑯᑦᓴᐅᒻᒪᑦ ᑎᑎᖅᑑᔮᖅᓯᒪᔪᒥ 1, ᑐᓐᖓᕕᖃᕐᓂᖅ ᓇᓪᓕᑐᐃᓐᓇᖏᓐᓂᒃ ᑖᒃᑯᐊ ᐊᔾᔨᒌᖏᑦᑐᑦ ᐊᓚᒡᒐᐃᑦᑑᓯᒪᔪᑦ 
ᐊᑯᕐᖓᓐᓂ ᐊᑐᓂᑦ ᓄᓇᓕᕐᔪᐊᑦ. ᓱᓕᒃᑲᓐᓂᖅ, ᐊᔾᔨᒌᓐᖏᓐᓂᖅᑕᖃᕐᒥᔪᖅ ᐊᑯᕐᖓᓐᓂ ᓄᓇᓕᕐᔪᐊᑦ ᑕᑯᓐᓇᖅᓱᒋᑦ 
ᐊᑦᓱᕉᑕᐅᓂᖏᑦ ᓇᓪᓕᑐᐃᓐᓇᖏᓐᓂ ᐊᐅᓚᓂᐅᔪᓂ ᖃᐅᔨᓴᕐᓂᐅᔪᓂᓘᓐᓂᑦ ᐊᑖᓂ ᐊᑐᓂᑦ ᐅᑯᐊ ᓯᑕᒪᑦ ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓘᑕᐅᔪᑦ. ᓲᕐᓗ, ᑲᓇᑕᒥ ᑎᑎᕋᖅᑕᐅᓯᒪᔪᑦ ᑕᑯᑦᓴᐅᑎᑦᓯᒻᒪᑕ ᐊᐅᓚᓂᖅᑕᖃᕐᓂᖅᓴᐅᒋᐊᖓ ᐃᓱᒪᓕᕆᓂᕐᒨᖓᔪᑦ 
ᑕᑯᓐᓇᖅᓱᒋᑦ ᐊᓯᖏᑦ ᐱᖓᓱᑦ ᑲᒪᒋᒋᐊᓖᑦ ᐱᔨᑦᓯᖅᑕᐅᓂᖅ ᖁᑦᓯᓂᖅᐹᓂᒃ ᖃᐅᔨᓴᖅᑕᐅᓂᖃᖅᓱᓂ. ᑭᓯᐊᓂᓕ, ᑲᓛᖡᑦ 
ᓄᓇᖓᓐᓂ, ᖃᓂᒻᒪᓰᑦ ᖃᐅᔨᓴᖅᑕᐅᓂᖅᐸᐅᒻᒥᔪᑦ ᐱᔨᑦᓯᖅᑕᐅᓂᖅ ᐊᒥᓲᓂᖅᓴᓂᒃ ᐊᐅᓚᓂᖅᑕᖃᖅᓱᓂ.  

ᑕᑯᑦᓴᐅᑎᑦᓯᔪᑦ 
ᐱᐅᓂᖅᐹᓂᒃ ᐱᐅᓯᕐᓂᒃ 

(ᖃᐅᔨᕐᓴᓂᖅ) 

ᐊᐅᓚᓂᐅᔪᑦ 
ᐱᐅᓂᖅᐹᑦ ᐱᐅᓯᐅᔪᑦ 

(ᐊᐅᓚᓂᖅ) 

ᑎᑎᖅᑑᔭᖅᓯᒪᔪᖅ 2: ᑕᑯᑦᓴᐅᑎᑦᓯᔪᖅ ᖃᓄᖅ ᖃᐅᔨᕐᓴᓂᐅᔪᑦ ᐊᐅᓚᓂᐅᔪᓪᓗ ᐊᑦᑐᐊᓂᖃᕐᒪᖔᑕ ᐃᒻᒥᓐᓄᑦ  



11 

 

 

ᑲᓇᑕ 

ᑲᑎᑦᓱᑎᒃ 133 ᐱᐅᓂᖅᐹᑦ ᐱᐅᓯᐅᔪᑦ - ᐊᐅᓚᓂᐅᔪᑦ ᖃᐅᔨᓴᕐᓃᓪᓗ - ᖃᐅᔨᔭᐅᓯᒪᔪᑦ ᑲᓇᑕᒥ, ᐊᖏᓂᖅᐸᐅᑦᓱᑎᒃ ᓇᓴᐅᑎᖏᑦ 
(32%) ᐃᓱᒪᓕᕆᓂᕐᒨᖓᑦᓱᑎᒃ. ᐱᔨᑦᓯᖅᑕᐅᓂᖅ ᓂᕿᑦᓴᖃᑦᓯᐊᕐᓂᕐᓗ ᑕᑯᑦᓴᐅᑎᑦᓯᔪᑦ 30% ᐊᒻᒪᓗ 23% ᑎᑎᕋᖅᑕᐅᓯᒪᔪᓂ 
ᓄᐊᑕᐅᓯᒪᔪᓂ, 14%-ᑐᐃᓐᓇᖏᑦ ᖃᓂᒻᒪᓯᕐᓅᖓᑦᓱᑎᒃ. ᐃᑉᐱᒋᓇᒻᒪᕆᑦᑐᖅ ᐃᓘᓐᓇᒐᓚᑎᒃ ᑲᓇᑕᒥ ᐱᓂᐅᖅᐸᐅᔪᑦ ᐱᐅᓯᐅᔪᑦ 
“ᖃᐅᔨᕐᓴᕐᓂᖅ” -ᒥᓪᓗᐊᕋᓗᐊᕐᒪᑕ ᐱᖓᓱᓄᑦ ᓯᑕᒪᓂᒃ ᐋᓐᓂᐊᖅᑐᓕᕆᓂᕐᒨᖓᔪᑦ ᕿᓂᖅᑕᐅᔪᓄᑦ, ᐊᒥᓲᓂᖅᓴᐃᑦ ᐱᐅᓂᖅᐹᑦ 
ᐱᐅᓯᐅᔪᑦ ᐃᓱᒪᓕᕆᓂᕐᒨᖓᔪᑦ ᐊᐅᓚᓂᐅᔪᑦ, ᖃᐅᔨᓴᕐᓂᐅᓐᖏᑦᑐᑦ (ᑎᑎᖅᑑᔭᖅᓯᒪᔪᖅ 3). ᓱᓕᒃᑲᓐᓂᖅ, “ᖃᐅᔨᐅᓴᕐᓂᕐᒥ”, 
ᐃᓘᓐᓇᑎᒃ ᓂᐊᖁᖅᑕᕆᔭᐅᔪᑦ ᐊᔾᔨᒌᑦᑐᒥᒃ ᑲᒪᒋᔭᐅᔪᒧᑦ, ᐊᖏᓂᖅᐹᖑᒐᓗᐊᖅᓱᓂ ᖃᐅᔨᓴᕐᓂᕐᒥ ᖃᐅᔨᔭᐅᔪᖅ 
ᐱᔨᑦᓯᖅᑕᐅᓂᕐᒨᖓᔪᑦ (27). ᐊᓪᓛᑦ ᑖᒃᑯᐊ ᐃᒻᒥᒃᑯᐊᖅᑎᖅᑐᑦ ᐃᓗᐊᓐᓂ ᐊᔾᔨᒌᓐᖏᑦᑐᓂᒃ ᐃᓗᓕᖃᐅᕐᒥᔪᖅ ᐱᓯᒪᑦᓱᑎᒃ 
ᐃᕐᓂᓱᑦᓰᓂᕐᒥᒃ, ᑭᒍᑎᓕᕆᓂᖅ, ᐋᓐᓂᐊᓯᐅᖅᑎᖃᕐᓂᖅ, ᐊᖏᕐᕋᖃᖅᑐᓕᕆᓂᖅ, ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᖅ, ᐊᓯᖏᓪᓗ.  

 

 
ᑎᑎᖅᑑᔭᖅᓯᒪᔪᖅ 3: ᐱᐅᓂᖅᐹᑦ ᐱᐅᓰᑦ ᐃᓗᓕᖏᑦᑎᒍᑦ ᐃᒻᒥᒃᑯᐊᖅᑎᕐᓂᖏᑦᑎᒍᓪᓗ ᑲᓇᑕᒥ  

 

ᐃᓱᒪᓕᕆᓂᖅ 

 
ᑎᑎᖅᑑᔭᖅᓯᒪᔪᖅ 4 ᐊᑖᓂ ᑕᑯᑦᓴᐅᑎᑦᓯᔪᖅ ᐃᓗᓕᖏᓐᓂᒃ ᐊᔾᔨᒌᓐᖏᑦᑐᑦ ᐃᓗᐊᓂ ᐃᓱᒪᓕᕆᓂᐅᑉ ᐅᖃᐅᐅᓯᒪᔪᑦ. ᐃᓚᖓᑦ 
ᐊᐅᓚᓂᐅᔪᑦ ᐅᖓᑖᓅᖓᔪᒧᑦ, ᓈᒻᒪᓈᖅᓯᒪᓂᖃᖅᑑᔮᕋᑎᒃ ᓇᓪᓕᑐᐃᓐᓇᖏᓐᓄᑦ ᓂᕈᐊᖅᑕᐅᓯᒪᔪᑦ ᐃᒻᒥᒃᑯᐊᖅᑎᖅᑐᑦ. 
ᐊᐅᓚᓂᐅᔪᖅ, ᑕᐃᔭᐅᔪᖅ ᐊᓕᐊᓇᐃᑦ, ᓴᖅᑭᖅᑕᐅᓯᒪᔪᖅ ᐱᕙᓪᓕᐊᑎᑦᓯᒍᑕᐅᑦᓱᓂ ᐃᓄᓐᓄᑦ ᑐᕌᖅᑐᓂᒃ ᓄᓇᓕᕐᔪᐊᓂ 
ᐅᐸᓗᖓᐃᔭᐅᑎᓂᒃ ᑕᑯᑦᓴᐅᑎᑦᓯᔪᓂᒃ ᐃᓄᐃᑦ ᐃᓱᒪᒃᑯᑦ ᖃᓄᐃᓐᖏᑦᓯᐊᕐᓂᕐᒧᑦ ᓯᕗᓪᓕᐅᑎᔭᖏᓐᓂᒃ ᖃᓄᐃᓕᖓᓂᖏᓐᓂᓪᓗ. 
(ᐊᓕᐊᓇᐃᑦ). 

ᖃᓕᕇᓕᖅᓯᒪᔪᔪᑦ ᐃᓚᖏᑦ ᐃᒻᒥᒃᑯᐊᖅᑎᖅᓯᒪᔪᑦ. ᓲᕐᓗ 11-ᓂᒃ ᐊᐅᓚᐅᓂᔪᓂᒃ ᐃᒻᒥᓃᑦᑕᐃᓕᓂᓕᕆᓂᕐᒨᖓᔪᓄᑦ, ᓯᑕᒪᑦ 
ᑲᒪᒋᔭᖃᓗᐊᓐᖑᐊᔪᒧᑦ ᐃᒻᒥᓃᑦᑕᐃᓕᒪᑎᑦᓯᓂᕐᒨᖓᔪᓄᑦ ᒪᒃᑯᑦᑐᓄᑦ.   

 

 
ᑎᑎᖅᑑᔭᖅᓯᒪᔪᖅ 4: ᐃᓱᒪᓕᕆᓂᕐᒧᑦ ᐊᐅᓚᓂᐅᔪᑦ ᐃᒻᒥᒃᑯᐊᖅᑎᖅᓯᒪᔪᑦ ᑲᓇᑕᒥ  

ᐆᑦᑑᑎᑦᓴᐅᔪᖅ ᑕᕝᕗᖓᖓᔪᖅ “ᐱᒃᑯᒋᔭᖃᕐᓂᖅ ᐃᓅᓯᕐᒥ ᑲᓲᒪᓂᕐᒥᒃ”, ᐊᐅᓚᓂᐅᔪᖅ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᑎᒥᖁᑎᖓᓐᓄᑦ. ᐱᖅᑯᓯᕐᓄᑦ ᐊᑦᑐᐊᔪᓂᒃ ᑐᓴᕋᑦᓴᖅᑕᖃᖅᓱᓂ ᐃᑲᔪᖅᓯᒍᑎᓂᓪᓗ ᐃᒻᒥᓃᑦᑕᐃᓕᒪᓂᓕᕿᓂᕐᒧᑦ 
ᐊᑐᐃᓐᓇᐅᑎᑕᐅᔪᑦ ᐃᑭᐊᖅᑎᖅᓯᒪᔪᖅᑎᒍᑦ ᑐᕌᒐᖃᖅᓱᑎᒃ ᐃᑲᔪᕐᓂᕐᒥᒃ ᓄᓇᖃᖅᑳᖅᓯᒪᔪᓂᒃ ᒪᒃᑯᑦᑐᓂᒃ ᐊᒻᒪᓗ ᒪᒃᑯᑦᑐᓕᕆᔨᓂᒃ 
ᐱᓕᕆᐊᖃᖅᑐᓂᒃ ᐃᒻᒥᓃᕐᓂᓕᕆᓂᕐᒥᒃ. ᐊᑐᐃᓐᓇᐅᑎᑦᓯᕕᐅᓯᓐᓈᖅᓱᓂ ᓄᓇᖃᖅᑳᖅᓯᒪᔪᓄᑦ ᒪᒃᑯᑦᑐᓄᑦ ᐅᖃᓕᒫᕈᓐᓇᖅᓱᑎᒃ 
ᐊᓯᒥᓐᓂᒃ ᐊᑑᑎᔪᓂᒃ ᑖᒃᑯᓇᓐᖓᓴᐃᓐᓇᖅ ᐃᓱᒫᓘᑎᖏᓐᓂᒃ, ᐃᑭᐊᖅᑎᖅᓯᒪᔪᖅ ᐱᕕᖃᖅᑎᑦᓯᔪᖅ ᐃᖅᑲᓇᐃᔮᖃᖅᑐᓄᑦ 
ᒪᒃᑯᑦᑐᓂᒃ ᓄᓇᖃᖅᑳᖅᓯᒪᔪᓂᒃ ᑲᓱᖅᑎᓪᓗᒋᑦ, ᐅᖃᖃᑎᒌᒍᑎᖃᕐᓗᑎᒃ ᐊᒥᖅᑲᐅᑎᖃᕐᓗᑎᓪᓗ ᐃᒻᒥᓃᑦᑕᐃᓕᓂᓕᕆᓂᕐᒧᑦ 
ᐃᑲᔪᖅᓯᔨᓂᒃ ᐅᐸᓗᖓᐃᔭᐅᑎᓂᓪᓗ.  
 (ᐱᒃᑯᒋᔭᖃᕐᓂᖅ ᐃᓅᓯᕐᒥ ᑲᓲᒪᓂᕐᒥᒃ). 
 
ᐃᓚᖓᑦ ᐱᐅᓂᖅᐸᐅᔪᖅ ᐱᐅᓯᐅᔪᖅ ᐊᑖᓃᑦᑐᖅ “ᐊᕐᓇᓄᑦ ᐊᖑᑎᓄᑦ - ᑐᕌᖓᔪᑦ” (ᐃᓕᓴᖅᓯᕕᒃ - ᑲᖏᖅᑐᒑᐱᒻᒥ ᐃᓚᒌᓄᑦ 
ᑐᑦᑕᕐᕕᒃ) ᐃᓂᒋᔭᐅᔪᔪᖅ ᖃᑦᓯᒐᓛᓄᑦ ᐊᓯᖏᓐᓄᑦ ᐃᓱᒪᓕᕆᓂᒧᕐᑦ ᐊᐅᓚᓂᐅᔪᓄᑦ, ᓲᕐᓗ ᒪᒃᑯᑦᑐᓄᑦ ᐃᒻᒥᓃᑦᑕᐃᓕᓂᓕᕆᓂᖅ 
ᐊᒻᒪᓗ ᐃᒻᒥᓃᑦᑕᐃᓕᓂᖅ ᑭᓇᒃᑯᑐᐃᓐᓇᕐᓄᑦ, ᐊᒻᒪᓗ ᐅᐃᕆᓴᐅᑎᓅᖓᔪᓄᑦ ᐃᓅᓯᓕᕆᔭᐅᓂᖅ. ᐊᕐᓇᓄᑦ ᐊᖑᑎᓄᑦ ᑐᕌᖓᔪᑦ 
ᐊᐅᓚᓂᐅᔪᑦ ᐱᖃᓯᐅᔾᔨᔪᔪᑦ ᐃᓅᓯᓕᕆᔭᐅᓂᖏᓐᓂᒃ ᐊᕐᓇᐃᑦ ᐃᓚᒌᓪᓗ ᐋᓐᓂᖅᑎᕆᓂᖅᑕᓕᒻᒦᑦᑐᑦ, ᐅᕝᕙᓗ ᐊᖑᑏᑦ 
ᒪᒥᓴᖃᑎᒌᓐᓂᖓᑦ, ᐊᖑᑏᑦ ᑲᑎᑉᐸᑦᓱᑎᒃ ᐅᖃᖃᑎᒌᑦᓱᑎᒃ, ᓂᔾᔭᐅᓯᔭᖅᓱᑎᒃ ᓴᓇᕐᕈᓯᐅᖅᓱᑎᓪᓗ. ᐊᔪᕐᓇᓐᖏᒐᐃᒻᒪᑦ 
ᐊᖑᓇᓱᒋᐊᖅᐸᑦᓱᑎᒃ ᓂᕿᑦᓴᖅᓯᐅᕆᐊᖅᓱᑎᒃ ᓄᓇᓕᓐᓄᑦ ᓂᕆᕕᔾᔪᐊᕋᑦᓴᓂᒃ ᐅᕝᕙᓗ ᓂᕿᑦᓴᖃᑦᓯᐊᖏᑦᑐᓄᑦ 
ᐊᖏᕐᕋᕆᔭᐅᔪᓄᑦ  (Iᐃᓕᓴᖅᓯᕕᒃ - ᑲᖏᖅᑐᒑᐱᒻᒥ ᐃᓚᒌᓄᑦ ᑐᑦᑕᕐᕕᒃ) 
 
ᐊᓯᐊᑦᑕᐅᖅ ᐱᐅᓂᖅᐹᑦ ᐱᐅᓯᐅᔪᑦ ᖃᐅᔨᔭᔪᑦ ᐊᑖᓂ ᐅᐃᕆᓴᐅᑏᑦ “ᒦᑲᐅᑉ ᐅᓂᒃᑳᖏᑦ”. ᑖᓐᓇ ᐊᐅᓚᓂᐅᔪᖅ 
ᐱᕚᓪᓕᑎᑦᓯᒍᑎᑐᐃᓐᓇᓐᖏᑦᑐᖅ ᐃᓕᓐᓂᐊᕋᑦᓴᓄᑦ ᐅᐃᕆᓴᐅᑎᑐᑦᑕᐃᓕᒪᓂᕐᒨᖓᔪᓄᑦ, ᑭᓯᐊᓂᑦᑕᐅᖅ ᐋᓐᓂᐊᖅᑐᓕᕆᓂᕐᒧᑦ 
ᐱᔨᑦᓯᕋᐅᑏᑦ ᐃᓱᒪᓕᕆᓂᕐᒨᖓᔪᑦ, ᐃᓕᓐᓂᐊᕐᓂᐅᑦᓱᑎᓪᓗ ᐊᒻᒪᓗ ᐃᓕᓐᓂᐊᕐᓂᖏᓐᓄᑦ ᐃᓅᓯᓕᕆᔩᑦ ᑲᓇᑕᐅᑉ 
ᐅᑭᐅᖅᑕᖅᑐᖓᓂ. ᐊᐅᓚᓂᐅᔪᖅ, ᐱᒋᐊᓚᐅᖅᓯᒪᔪᖅ 2006-ᖑᑎᓪᓗᒍ, ᓴᖅᑮᒍᑕᐅᔪᖅ ᐱᐅᓂᖅᓴᓂᒃ ᑲᑎᑎᑕᐅᓯᒪᓐᖏᓐᓂᒃ 
ᐱᖅᑯᓯᑐᖃᖅᑎᒍᑦ ᖃᐅᔨᒪᓂᖏᑦᑕ ᐃᓄᑐᖃᐃᑦ, ᐃᓚᒌᑦ, ᓄᓇᓖᓪᓗ ᒫᓐᓇ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᕙᑦᑐᓄᑦ 
ᐊᑐᐃᓐᓴᐅᑎᑦᓯᓂᒃᑯᑦ ᕐᑳᖓᒍᒃᑲᓐᓂᖅ ᐃᑲᔪᖅᓯᒍᑕᐅᔪᓂᒃ ᑐᓐᖓᕕᖃᖅᑐᓂᒃ ᐱᖅᑯᓯᐅᔪᓂᒃ. ᐊᑐᐃᓐᓇᐅᑎᑦᓯᔪᑦ 

ᓯᑕᒪᐅᓕᖅᑲᖓᔪᓂᒃ ᖃᓄᐃᓐᖏᑦᓯᐊᕐᓂᕐᒧᑦ ᐃᑲᔪᖅᓯᒍᑕᐅᔪᓂᒃ ᑎᑎᕋᖅᑕᐅᒋᐊᓐᖓᖅᓯᒪᔪᓂᒃ ᐊᒡᒐᒻᒧᑦ ᐃᓄᑐᖃᕐᒧᑦ ᐊᒻᒪᓗ 
ᐱᖅᑯᓯᑐᖃᖅᑎᒍᑦ ᒪᒥᓴᐃᔨᒧᑦ. ᒦᑲ ᐊᕐᓇᑲᒃ, ᖃᓪᓗᓈᑎᑑᓕᖅᑎᑕᐅᑦᓱᑎᓪᓗ. ᐱᖃᓯᐅᔾᔨᔪᑦ ᐆᒪᓂᖃᒻᒪᕆᑦᑐᓂᒃ ᑎᑎᖅᑐᒐᕐᓂᒃ 
ᐆᒻᒪᕈᑕᐅᓪᓗᑎᒃ ᒦᑲᐅᑉ ᑎᑎᖅᑐᒐᖅᓯᒪᔭᖏᑦ ᓂᕆᐅᒋᔭᖏᓪᓗ ᖃᓄᐃᓐᖏᑦᓯᐊᕐᓂᖏᓐᓄᑦ ᑲᓇᑕᒥ ᐃᓄᐃᑦ (ᒦᑲᐅᑉ ᐊᐅᓚᓂᖓ)   
 
ᐆᑦᑑᑎᑦᓴᐅᔪᖅ ᐊᐅᓚᓂᐅᔪᒥᒃ ᐱᓕᕆᐊᓕᒻᒥᒃ ᒪᒃᑯᑦᑐᓂᒃ “ᖃᓄᐃᑦᓯᐊᖅᑐᑦ ᐱᖃᓐᓇᕇᒃ - ᐃᓚᓐᓈᕇᒃ” ᐊᐅᓚᓂᐅᔪᖅ 
ᒪᓂᒪᑎᑕᐅᔪᖅ ᐃᓄᕕᐊᓗᐃᑦ ᑯᐊᐳᕇᓴᒃᑯᖏᓐᓄᑦ. ᐃᓚᓪᓗᐊᑕᕆᔭᖓ ᐊᐅᓚᓂᐅᔫᑉ ᑲᑎᑎᑦᓯᓂᖅ 
ᐃᓕᓐᓂᐊᖅᑎᐸᐅᔭᓃᓐᖔᖅᑐᓂᒃ ᐃᓕᓐᓂᐊᖅᑎᓛᖑᓂᖅᓴᓂᓪᓗ ᐃᑲᔪᕐᓗᑎᒃ ᐃᓕᓐᓂᐊᖅᑎᓪᓗᒋᑦ ᐃᓅᑦᓯᐊᕋᓱᐊᕐᓂᐅᑉ ᒥᑦᓵᓄᑦ 
ᐃᑲᔪᖅᓯᓗᑎᓪᓗ ᐃᓕᓐᓂᐊᕐᓂᖏᓐᓂ (ᖃᓄᐃᓐᖏᑦᓯᐊᕐᓂᒃᑯᑦ ᐱᖃᓐᓇᕇᒃ – ᐃᓚᓐᓈᕇᒃ). 

ᐱᔨᑦᓯᕋᐅᑎᓂᒃ ᑲᔪᓯᑎᑦᓯᓂᖅ 

ᖃᑦᓯᒐᓛᑦ ᐊᐅᓚᓂᐅᔪᑦ ᑎᑎᕋᖅᑕᐅᓯᒪᔪᑦ ᐊᑖᓂ ᐱᔨᑦᓯᕋᐅᑏᑦ ᑐᕌᒐᖃᕐᒪᑕ ᐊᓯᐊᒎᕐᕕᑦᓴᖃᕐᒃᓂᐅᔪᓂᒃ ᐊᑭᑐᔪᐹᓘᑎᓪᓗᒋᑦ 
ᐃᓗᓕᖅᑐᑦᓱᑎᓪᓗ ᐊᐅᓪᓚᖃᑦᑕᕆᐊᖃᕐᓃᑦ ᐅᑭᐅᖅᑕᖅᑐᒥ ᐋᓐᓂᐊᔪᓄᑦ ᖃᓪᓗᓈᑦ ᓄᓇᖓᓐᓂ ᐋᓐᓂᐊᕕᓐᓄᑦ. 
ᐊᑦᓱᕉᑎᖃᐃᓐᓇᕐᒥᔪᑦ ᐊᒥᓱᓐᖑᑎᑦᓯᒐᓱᐊᖅᓱᑎᒃ ᑲᔪᓯᓂᖃᑦᓯᐊᖁᓪᓗᒋᓪᓗ ᐋᓐᓂᐊᖅᑎᓕᕆᓂᕐᒥᒃ ᐃᖅᑲᓇᐃᔮᒻᒪᕆᓖᑦ 
ᐃᖅᑲᓇᐃᔭᖅᑐᑦ ᐅᑭᐅᖅᑕᖅᑐᒥ. ᓲᕐᓗ, 13-ᓂ ᐊᐅᓚᓂᐅᔪᓂ ᖃᐅᔨᔭᐅᔪᓂ ᐱᔨᑦᓯᕋᐅᑎᓂ ᑲᓇᒥ, ᑕᓪᓕᒪᑦ 
ᐱᓕᕆᐊᖃᓗᐊᓐᖑᐊᖅᑐᑦ ᐃᕐᓂᓱᑦᓰᓂᕐᒥᒃ ᓄᓇᕕᒻᒥ ᐊᒻᒪᓗ ᑭᕙᓪᓕᕐᒥ ᓄᓇᕗᒻᒥ.  

ᐅᔾᔨᕆᔭᑦᓴᐅᒻᒥᔪᖅ ᐊᐅᓚᓂᐅᔪᖅ “ᕉᓯ”, ᐃᓄᓐᖑᐊᖅ ᐊᐅᓚᑕᑦᓴᐅᔪᖅ ᑕᑯᑦᓴᐅᑎᑕᐅᔪᖅ ᐊᐅᓚᓂᐅᔪᒥ ᐅᑭᐅᖅᑕᖅᑐᖓᓂ 
ᓛᕙᑐᐊᕆᐅᑉ (ᓇᐃᓐ) ᐊᑯᕐᖓᓐᓂ ᔮᓐᓄᐊᕆ 2010 ᐊᒻᒪᓗ ᒫᑦᓯ 31, 2011. ᐊᐅᓚᓂᐅᔪᒥ ᖃᐅᔨᓴᕐᓂᖃᔪᔪᑦ ᓇᔫᑎᑎᑦᓯᑦᓱᑎᒃ 
ᐃᓄᓐᖑᐊᒥ ᐊᐅᓚᑕᑦᓴᒥᒃ (RP7, ᑕᐃᔭᐅᔪᖅ “ᕉᓯ”) ᐃᑲᔪᖅᓯᓂᖃᖅᓱᓂ ᓇᔫᑎᓐᖏᑦᑐᓄᑦ ᓘᑦᑖᕐᔪᐊᕐᓄᑦ ᓄᓇᓕᓐᓂ 
ᐋᓐᓂᐊᓯᐅᖅᑎᓄᒧᑦ ᑐᐊᕕᕐᓇᖅᑐᓕᕆᔪᓄᑦ. ᐅᐊᔭᖃᓐᖏᑦᑐᖅ ᐃᓄᓐᖑᐊᖅ ᑲᓲᒪᑦᓱᓂ ᐊᕕᑦᑐᖅᓯᒪᔪᓂ ᐋᓐᓂᐊᖅᑐᓕᕆᔨᓄᑦ 
ᓇᐃᓂᒥ ᓘᑦᑖᕐᔪᐊᕐᒧᑦ ᐊᑐᖅᑐᒧᑦ ᖃᕆᑕᐅᔭᕐᒥᒃ ᓄᑦᑕᑎᑦᓯᑦᓱᓂ ᐃᓄᓐᖑᐊᒥᒃ, ᓲᕐᓗ ᓇᔫᑎᓪᓚᕆᑦᓱᓂ ᓇᐃᓂᒥ 
ᑲᓲᒪᖃᑎᖃᖅᓱᓂᓗ ᐃᓱᒪᐃᓐᓇᖅ ᐋᓐᓂᐊᔪᓂᒃ ᐋᓐᓂᐊᓯᐅᖅᑎᓂᓪᓗ. ᐆᑦᑐᕋᖅᑕᐅᔪᖅ ᑲᔪᓯᑦᓯᐊᕐᓂᓕᐹᓘᔪᔪᖅ, ᐱᖃᓯᐅᑎᑦᓱᑎᒃ 
ᑐᓴᕋᑦᓴᐃᑦ ᑎᑎᕋᕋᑦᓴᐅᓂᐊᖅᑎᓪᓗᒋᑦ ᐊᑐᕐᓇᕐᓂᖓᓄᑦ ᐊᐅᓚᓂᐅᔫᑉ. ᑮᓇᐅᔭᖅᑐᖏᒃᑲᓐᓂᕈᑎᓂᒃ 
ᓇᓗᓇᐃᖅᑕᐅᔪᖃᓐᖏᒃᑲᓗᐊᖅᑎᓪᓗᒍ, ᖃᐅᔨᔭᐅᔪᔪᖅ ᐊᕝᕙᖏᑦᑕ ᐅᖓᑖᓃᑦᑐᑦ ᐋᓐᓂᐊᔪᓕᕆᔭᐅᔪᑦ ᐊᐅᓪᓚᕆᐊᖃᓐᖏᓚᕿᔪᔪᑦ 
ᐋᓐᓂᐊᕕᓕᐊᕐᓗᑎᒃ. ᑕᐃᒃᑯᐊ ᐋᓐᓂᐊᔪᑦ ᐊᐅᓪᓚᕆᐊᖅᓯᒪᔪᑦ, ᓱᓕ ᐊᕝᕙᓪᓗᐊᖏᑦ ᖃᖓᑕᔫᖃᕐᓇᑐᐃᓐᓇᒃᑯᑦ, 
ᑮᓇᐅᔭᖅᑐᖏᒃᑲᓐᓂᕈᑕᐅᓪᓚᕆᑦᓱᓂ ᒐᕙᒪᒃᑯᓐᓄᑦ. “ᕉᓯ” ᐃᓄᓐᖑᐊᖅ ᓱᓕ ᐱᔨᑦᓯᖅᑐᖅ ᓇᐃᓂᒥ, ᐊᑐᐃᓐᓇᐅᑎᑦᓯᑦᓱᓂ 
ᐊᑑᑎᖃᓪᓚᕆᑦᑐᒥᒃ ᐱᔨᑦᓯᕋᐅᑎᒥᒃ ᐃᑲᔪᖅᓯᓂᕐᒧᑦ ᐋᓐᓂᐊᓯᐅᖅᑐᓂᒃ ᓘᑦᑖᕐᔪᐊᕐᓂᓪᓗ ᑲᔪᓯᑎᑦᓯᑎᓪᓗᒋᑦ ᐋᓐᓂᐊᖅᑐᓕᕆᓂᕐᒥᒃ 
ᐋᓐᓂᐊᔪᓄᑦ ᓄᓇᓕᓪᓚᑐᓂ. ᖃᐅᔨᓴᖅᑕᐅᓂᖓ ᑕᒪᑦᓱᒪ ᐆᑦᑐᕋᐅᑕᐅᔫᑉ ᐃᓱᓕᑦᓯᔪᔪᖅ ᑕᒪᓐᓇ ᐅᐊᔭᑎᒎᖓᔪᖅ 
ᐊᑐᕐᓂᖃᓪᓚᕆᒐᔭᕆᐊᖓ ᐋᓐᓂᐊᖅᑐᓕᕆᓂᕐᒧᑦ ᐅᑭᐅᖅᑕᖅᑐᖓᓂ ᑲᓇᑕᐅᑉ (ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᓂᖅ / 
ᖃᕆᑕᐅᔭᒃᑯᑦ ᐊᐅᓚᑕᖅ - ᐃᓄᓐᖑᐊᖅ ᕉᓯ). 

 

ᓂᕿᑦᓴᖃᑦᓯᐊᕐᓂᖅ 

ᓂᕿᑦᓴᖃᑦᓯᐊᕐᓂᕐᒨᖓᔪᑦ ᓄᐊᑕᐅᓯᒪᔪᑦ ᑐᕌᒐᖃᓗᐊᓐᖑᐊᖅᑐᖅ ᐱᕚᓪᓕᑎᑦᓯᓂᕐᒥᒃᑦ ᐊᑐᐃᓐᓇᐅᓂᖏᓐᓂᒃ ᐊᒻᒪᓗ ᖃᐅᔨᒪᓂᕐᒥᒃ 
ᓂᕿᑦᓯᐊᕙᓐᓅᖓᔪᓂᒃ. ᓲᕐᓗ, ᓂᕿᑦᓯᐊᕙᐃᑦ ᐅᑭᐅᖅᑕᖅᑐᒥ ᖃᐅᔨᓴᕐᓂᐅᑦᓱᓂ ᐊᐅᓚᓂᐅᓯᒪᔪᖅ, ᐱᒋᐊᓚᐅᖅᓯᒪᑦᓱᓂ 2005-ᒥ 
ᓄᓇᓕᖏᓐᓂ ᐅᖅᓱᖅᑑᖅ, ᑕᓗᕐᔪᐊᖅ, ᐊᒻᒪᓗ ᐃᖃᓗᑦᑑᑦᓯᐊᖅ. ᑕᕝᕙᓂ ᐊᐅᓚᓂᕐᒥᒃ ᑐᑭᓯᓂᖅᑕᖃᕋᓱᐊᔪᔪᖅ ᓂᕆᓂᕆᓲᖏᓐᓂᒃ 
ᐃᓄᐃᑦ ᓄᓇᓕᓐᓂ, ᓂᐅᕕᕐᕕᐅᓪᓗ ᐃᓗᐊᓂ ᑕᑯᑦᓴᐅᑎᑦᓯᓂᖅᑕᖃᖅᓱᓂ ᐊᒻᒪᓗ ᐃᓕᓐᓂᐊᕐᓂᖅᑕᖃᖅᓱᓂ ᑕᑯᑦᓴᐅᑎᑦᓯᑦᓱᑎᒃ 
ᖃᓄᖅ ᐃᓄᐃᑦ ᓇᓗᓇᐃᖅᓯᒍᓐᓇᕐᒪᖔᑕ ᓂᕿᑦᓯᐊᕙᓐᓂᒃ, ᓂᕿᑦᓯᐊᕙᐅᓐᖏᑦᑐᑐᓗᐊᕈᓐᓃᕐᓂᕐᒥᒃ, ᓂᖅᓯᐅᖃᑦᑕᕐᓂᕐᒥᓪᓗ 

ᓂᕈᖃᑦᑕᕐᓂᕐᒥᓪᓗ ᐃᓄᓕᖅᑕᓂᒃ. ᑐᓐᖓᕕᒋᑦᓱᒋᑦ ᖃᐅᔨᓴᕆᐊᓐᖓᕐᓂᐅᓯᒪᔪᑦ 5  700-ᓂᒃ ᐃᓚᒋᔭᐅᔪᓂᒃ ᓂᕿᑦᓯᐊᕙᓕᕆᓂᕐᒧᑦ 
ᐅᑭᐅᖅᑕᖅᑐᒥ, ᐊᐅᓚᓂᐅᔪᖅ ᑲᔪᓯᓂᖃᖅᓱᓂ ᐃᓄᐃᓪᓗ ᓂᕆᖃᑦᑕᕐᓂᖏᑦ ᐱᕙᓪᓕᐊᕌᕐᔪᓕᖅᓱᑎᒃ. ᐅᖃᖅᑕᐅᓯᒪᔪᑦ 
ᐆᒪᓇᕐᓂᖃᓂᖅ ᐳᕉᑏᓐᒥᒃ ᐱᕚᓪᓕᖅᓯᒪᔪᖅ 2%, ᐃᒥᒐᒐᓚᐃᑦ ᐊᑉᐸᐹᓪᓕᖅᓱᑎᒃ 12%, ᐅᖅᓱᓖᑦ ᐊᑉᐸᐹᓪᓕᖅᓱᑎᒃ 20%, 
ᐃᒥᕋᑦᓴᑦᓯᐅᕙᐅᓐᖏᑦᑐᓪᓗ ᐊᑉᐸᐹᓪᓕᖅᓱᑎᒃ 27%. ᑭᓯᐊᓂᓕ, ᑮᓇᐅᔭᐃᑦ ᖃᐅᔨᓴᓂᕐᒨᖓᔪᑦ ᓄᖑᔪᒻᒥᒻᒪᑕ ᐅᑭᐊᖓᓂ 2010 
(ᓂᕿᑦᓯᐊᕙᐃᑦ ᐅᑭᐅᖅᑕᖅᑐᒥ). 

ᖃᓂᒻᒪᓰᑦ 

ᓱᓕᑦᑕᐅᖅ ᑕᕝᕙᓂ ᖃᓕᕇᓐᓂᖅᑕᖃᖅᑐᖅ ᐊᑯᕐᖓᓐᓂ ᓯᑕᒪᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᐃᒻᒥᒃᑯᐊᖅᑎᖅᑐᑦ ᑕᑯᓐᓇᖅᓱᒋᑦ 
ᐃᓚᖏᑦ ᖃᓂᒻᒪᓰᑦ. ᓲᕐᓗ, ᐊᐅᓚᓂᐅᔪᑦ ᑐᕌᖓᔪᑦ ᓂᕿᑦᓯᐊᕙᓐᓄᑦ (ᓂᕿᑦᓴᖃᑦᓯᐊᕐᓂᕐᒨᖓᔪᑦ) 
ᓴᐳᔾᔨᒍᑕᐅᕋᓱᐊᕈᑕᐅᒐᔪᒻᒪᑦᑕᑦᑕᐅᖅ ᓱᑲᖃᓗᐊᕐᓂᕐᒥᒃ, ᖃᓂᒻᒪᓯᐅᔪᖅ. ᑭᓯᐊᓂᓕ, ᐊᐅᓚᐅᓂᔪᑦ 
ᖃᐅᔨᓴᑦᓯᐊᕐᓂᐅᒐᓱᐊᑐᐃᓐᓇᖅᐸᑕ ᐊᑐᐃᓐᓇᐅᓂᖏᓐᓄᑦ ᓂᕿᑦᓯᐊᕙᐃᑦ (ᓲᕐᓗ ᓂᕿᑦᓯᐊᕙᓕᕆᔨᒃᑯᑦ ᐊᐅᓚᓂᖓᑦ 
ᓇᓗᓇᐃᔭᖅᑕᐅᖅᑲᐅᔪᖅ), ᓂᕿᑦᓴᖃᑦᓯᐊᓂᕐᒨᖅᑕᐅᓯᒪᔪᑦ. ᑕᕝᕙᓂᑦᓴᐃᓐᓇᕐᓗ, ᐋᖅᑭᑦᑕᐅᓯᒪᒻᒥᔪᖅ ᐅᕙᓂ ᐅᓂᒃᑳᓂᒃ 
ᐃᒻᒥᒃᑰᖅᑎᑕᐅᖁᔭᐅᓪᓗᑎᒃ ᐊᑑᑎᑦᑕᐃᓕᑎᑦᓯᓂᕐᒧᑦ ᐊᐅᓚᐅᓂᔪᑦ ᓱᐴᖅᑐᕐᓂᕐᒨᖓᔪᑦ ᐊᑖᓂ ᐱᐅᓂᖅᐹᑦ ᐱᐅᓯᐅᔪ 
ᖃᓂᒻᒪᓯᕐᓅᖓᔪᓄᑦ (ᐃᓱᒪᓕᕆᓂᕐᒨᓐᖓᖏᑦᑐᑦ/ᐅᐃᕆᓴᐅᑎᓄᑦ), ᐊᑦᑐᐊᓂᖃᕐᓂᖓᓄᑦ ᐳᕙᒃᑯᑦ ᐋᓐᓂᐊᖃᕐᓂᕐᒧᑦ 
ᐃᐱᓂᐊᕐᓂᐅᔪᓄᓪᓗ. ᓱᐴᖅᑐᕐᓂᖅ ᐊᑑᑎᔭᐹᓗᒃ ᐅᑭᐅᖅᑕᖅᑐᒥ ᓄᓇᓕᐅᔪᓂ ᓱᐴᖅᑐᐸᑦᑐᑦ ᐊᒥᓲᓂᖅᓴᐅᒐᔪᑦᓱᑎᒃ ᐃᓄᖏᓐᓂ. 
ᑕᐃᒪᐃᓐᓂᖓᓄᑦ ᑕᐸᐃᕐᓇᖏᑦᑐᓘᓐᓃᑦ 8-ᖑᔪᑦ ᐊᐅᓚᓂᐅᔪᑦ ᖃᐅᔨᔭᐅᔪᑦ ᖃᓂᒻᒪᓯᕐᒨᖓᔪᑦ, ᓯᑕᒪᑦ ᑐᕌᒐᖃᖅᑐᑦ 
ᓱᐴᖅᑐᕈᓐᓃᐹᓪᓕᕐᓂᕐᒨᖓᔪᑦ. ᐳᕙᓪᓗᓐᓂᖅ ᐃᓱᒫᓘᑎᓪᓚᕆᐊᓗᒃ ᐊᒥᓱᓂ ᐅᑭᐅᖅᑕᖅᑐᒥ ᓄᓇᓕᓐᓂ, ᒪᕐᕉᓪᓗ ᐊᐅᓚᓂᐅᔫᒃ 
ᑲᒪᒐᓱᐊᖅᑑᒃ ᑕᒪᑦᓱᒥᖓ ᐃᓚᒍᑦᓯᐅᔾᔭᐅᓯᒪᔫᒃ ᑎᑎᕋᖅᑕᐅᔪᓂ. ᓲᕐᓗ, ᐃᓚᖑᑦ ᐊᐅᓚᓂᐅᔪᑦ, ᑕᐃᒪ ᐳᕙᓕᕆᓂᕐᒨᖓᔪᖅ 
ᓄᓇᕗᒻᒥ, ᑐᕌᒐᖃᖅᑐᖅ ᐅᔾᔨᕈᓱᑉᐹᓪᓕᑎᑦᓯᓂᕐᒥᒃ ᐳᕙᓪᓗᓂᐅᑉ ᒥᑦᓵᓄᑦ ᑭᓇᒃᑯᑐᐃᓐᓇᕐᓂᒃ ᐃᓕᓐᓂᐊᑎᑦᓯᓂᒃᑯᑦ, ᑐᓴᕋᑦᓴᑎᒍᑦ 
ᑐᓴᐅᒪᑎᑦᓯᓂᒃᑯᑦ ᐊᒻᒪᓗ ᐊᖏᕐᕋᕆᔭᐅᔪᓂᒃ ᐅᐸᖃᑦᑕᕐᓂᒃᑯᑦ ᐃᓅᓕᓴᐃᓂᒃᑯᓪᓗ, ᓄᓇᓕᓐᓂ ᑲᑎᒪᓂᖃᖅᑎᑦᓯᓂᒃᑯᑦ ᐊᒻᒪᓗ 
ᖃᕆᑕᐅᔭᒃᑯᑦ ᑐᓴᕋᑦᓴᑎᒍᑦ (ᑕᐃᒪ ᐳᕙᓪᓗᓐᓇᖅ). ᐊᐃᑉᐸᖏᑦ ᒪᕐᕉᒃ ᐊᐅᓚᓂᐅᔫᒃ ᑎᑎᕋᖅᑕᐅᓯᒪᔫᒃ ᐊᑖᓂ ᐅᑯᐊ ᐊᐅᓚᓂᐅᔪᑦ 
ᐱᓕᕆᐊᖃᖅᑐᑦ ᐃᐱᓐᓂᐊᕐᓂᐅᔪᓂᒃ ᓱᑲᖃᓗᐊᕐᓂᕐᒥᓪᓗ.   

ᖃᓂᒻᒪᓯᕐᓂᒃ ᖃᐅᔨᕐᓴᕐᓂᐅᔪᑦ ᑕᑯᑦᓴᐅᑎᑦᓯᔪᑦ ᐊᔾᔨᒌᓐᖏᑦᑐᓂᒃ ᐃᓗᓕᕆᔭᐅᔪᓂᒃ ᐱᓯᒪᑦᓱᑎᒃ ᓇᒡᒍᐊᕐᓗᓐᓂᕐᒥᒃ ᑐᐹᑭᒨᖓᔪᓄᑦ 
ᐃᐱᓐᓂᐊᕐᓂᕐᒧᓪᓗ. ᐊᑕᐅᓯᕐᒥᒃ ᐱᓂᖅᓴᖅᑕᖃᓐᖏᑦᑐᖅ ᖁᐃᓂᓗᐊᕐᓂᖅ ᐊᒻᒪᓗ ᐃᐱᓂᐊᖃᑦᑕᕐᓃᑦ ᐱᖃᓯᐅᑎᑦᓱᑎᒃ ᐊᑦᑐᐊᓂᖏᑦ 
ᑐᐹᑭᓄᑦ ᐅᖃᐅᓯᐅᒐᔪᓐᓂᖅᓴᐅᔪᔪᑦ ᐊᓯᖏᓐᓂᒃ - ᐊᓚᒡᒐᐃᑦᑐᐊᓗᒻᒥᐅᒻᒥᒐᓂᓗ.  

ᐊᓛᔅᑲ 

ᑕᐃᒫᑦᑕᐅᖅ ᑲᓇᑕᑎᑐᑦ, ᐊᓛᔅᑲ ᐊᐅᓚᓂᖃᕐᓂᖅᓴᐅᒻᒥᔪᑦ ᐃᓱᒪᓕᕆᓂᕐᒨᖓᔪᓄᑦ ᑕᑯᓐᓇᖅᓱᖏᑦ ᐊᓯᖏᑦ ᐱᖓᓱᑦ 
ᐋᓐᓂᐊᖅᑐᓕᕆᓂᕐᒨᖓᔪᑦ, ᐊᖏᓂᖅᓴᐅᕌᕐᔪᑐᐃᓐᓇᖅᓱᑎᓪᓗ ᐱᐅᓂᖅᐹᓂᒃ ᐱᐅᓯᐅᔪᓂᒃ ᐃᓱᒪᓕᕆᓂᕐᒨᖓᔪᓂ ᖃᐅᔨᕐᓴᓂᐅᔪᒧᑦ. 
ᖃᐅᔨᔭᐅᔪᒻᒪᑦ ᑲᓇᑕᒥ, ᖃᑦᓯᒐᓚᑦ ᐊᐅᓚᓂᐅᔪᑦ ᐃᓱᒪᓕᕆᓂᕐᒨᖓᔪᑦ ᐱᓕᕆᐊᖃᔪᔪᑦ ᐃᒻᒥᓃᕐᓂᕐᒥᒃ (4 – 14-ᖑᓪᓗᑎᒃ), 
ᐃᓚᖓᑦ ᑐᕌᒐᖃᓗᐊᓐᖑᐊᖅᓱᓂ ᒪᒃᑯᑦᑐᓂᒃ ᐃᒻᒥᓃᖃᑦᑕᖅᑐᓂᒃ. ᑖᒃᑯᐊ ᐊᐅᓚᓂᒃᑲᓐᓂᐅᔪᑦ ᑐᕌᖓᔪᒻᒥᔪᑦ ᒪᒃᑯᑦᑐᓄᑦ. ᐊᓯᖏᑦ 
ᐊᐅᓚᓂᐅᔪᑦ ᑲᒪᒋᔭᖃᔪᔪᑦ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᔭᐅᓂᕐᒥᒃ, ᐃᓕᓐᓂᐊᖅᑎᑕᐅᓂᖏᓐᓂᒃ ᐃᓅᓯᓕᕆᔩᑦ, ᐅᕝᕙᓗ 
ᐃᓘᓐᓈᒍᑦ ᐃᓱᒪᒨᖓᔪᓕᕆᓂᖅ.  

ᐊᐅᓚᓂᐅᔪᑦ ᐱᔨᑦᓯᖅᑕᐅᓂᕐᒧᑦ ᐊᓛᔅᑲᒥ ᐱᖃᓯᐅᔪᑦ ᑭᒍᑎᓕᕆᔭᐅᓂᕐᒥᒃ, ᐃᑉᐱᒋᔭᐅᓂᕐᒥᒃ, ᐅᕕᓂᓕᕆᔭᐅᕕᒻᒥᓪᓗ 
ᐊᑐᐃᓐᓇᖃᖅᑎᑦᓯᓗᑎᒃ ᐋᓐᓂᐊᖅᑐᓕᕆᓂᕐᒧᑦ ᑲᑎᖅᓱᖅᓯᒪᔪᓂᒃ,  ᑭᓪᓕᓯᓂᐊᖅᓯᒪᔪᓂᒃ, ᐃᑲᔪᖅᓯᓂᕐᒧᑦ ᐊᐅᓚᓂᐅᔪᓂᒃ 
ᖃᐅᔨᒪᔭᐅᑎᑦᓯᔪᓂᒃ ᖃᓄᐃᓐᖏᑦᓯᐊᕐᓂᕐᒥᒃ.  

                                                           
5 ᑕᐃᒫᒃ ᐅᖃᖅᑕᐅᓯᒪᒻᒪᑦ ᓰᕖᓰᒃᑯᑦ ᐱᕙᓪᓕᐊᔪᓕᕆᔨᖏᓐᓄᑦ, ᓯᑦᑕᕝᕙ 21, 2010;  ᑕᑯᓗᒍ 

http://www.cbc.ca/news/canada/north/story/2010/09/21/north-healthy-foods-program.html  

http://www.cbc.ca/news/canada/north/story/2010/09/21/north-healthy-foods-program.html

ᓂᕿᑦᓴᖃᑦᓯᐊᕐᓂᕐᒧᑦ ᐊᐅᓚᓂᐅᔪᑦ ᐱᓕᕆᔾᔪᑕᐅᓗᐊᖅᓯᒪᔪᑦ ᐊᑐᐃᓐᓇᐅᑎᑦᓯᒍᑕᐅᑦᓱᑎᒃ ᑐᓴᕋᑦᓴᓂᒃ ᓂᕿᑦᓯᐊᕙᓐᓅᖓᔪᓄᑦ 
ᐃᑐᑲᔪᖅᓱᑎᓪᓗ ᐃᓄᓐᓂᒃ ᓂᕿᑦᓯᐊᕙᓐᓅᖓᓂᖅᓴᓄᑦ. ᐊᑕᐅᓯᖅ ᐊᐅᓚᓂᐅᔪᖅ ᐃᑭᐊᖅᑎᖅᓯᒪᔪᒦᑦᑐᖅ ᐊᑐᐃᓐᓇᐅᑎᑦᓯᑦᓱᑎᒃ 
ᑲᓱᕐᕕᑦᓴᓂᕐᒃ ᐊᓛᔅᑲᒥ ᖃᐅᔨᒪᓂᑐᖃᕐᓅᖓᔪᓄᑦ ᓄᓇᖃᖅᑳᖅᓯᒪᔪᓪᓗ ᓂᕿᖏᓐᓂᒃ ᑲᑎᖅᓱᐃᕕᐅᓯᒪᔪᑦ (ᐊᓛᔅᑲᒥ 
ᖃᐅᔨᒪᓂᑐᖃᐃᑦ ᐃᓄᓕᖅᑕᐃᓪᓗ ᓂᕐᑮᑦ). 9-ᖑᔪᑦ ᐊᔾᔨᒌᓐᖏᑦᑐᑦ ᑲᑎᖅᓱᐃᕕᐅᔪᑦ (ᓱᕈᓐᓇᖅᑐᑦ, ᖃᐅᔨᓴᕐᓂᐅᔪᑦ ᓱᕈᓐᓇᖅᑐᓂᒃ, 
ᓂᕿᑦᓯᐊᕙᐃᑦ, ᐊᖑᔭᐅᔪᑦ ᑲᑎᖅᓱᖅᓯᒪᔪᑦ, ᓄᓇᓕᓐᓂ ᐊᖑᔭᐅᔪᓂᒃ ᓇᓗᓇᐃᔭᐃᔪᑦ, ᓂᕆᔭᐅᓯᒪᔪᑦ ᑲᑎᖅᖅᓱᓯᒪᔪᑦ, 
ᖃᐅᔨᓴᕐᓂᐅᔪᓂᒃ ᐱᓯᒪᔪᑦ ᖃᐅᔨᒪᓂᐅᔪᑦ, ᓄᓇᖃᖅᑳᖅᓯᒪᔪᑦ ᖃᐅᔨᒪᓂᕐᒧᑦ ᑲᓲᒪᓃᑦ ᓄᓇᖃᖅᑳᖅᓯᒪᔪᓄᓪᓗ ᐃᓱᒫᓘᑏᑦ). ᑖᒃᑯᐊ 
ᑲᑎᖅᓱᐃᕕᐅᓯᒪᔪᑦ ᕿᓂᕈᓐᓇᕈᑕᐅᕙᒻᒪᑕ ᓂᕿᑦᓯᐊᕙᓐᓅᖓᔪᓂᒃ ᑐᓴᕋᑦᓴᓂᒃ ᓇᓗᓇᐃᖅᑕᐅᓯᒪᔪᒧᑦ ᐊᓛᔅᑲᒥ ᓂᕆᔭᑦᓴᒧᑦ 
ᐃᓚᖏᓐᓄᓪᓗ (ᐱᕈᖅᑐᒥᓃᑦ, ᓂᖀᑦ, ᑕᕆᐅᕐᒥᐅᑕᐃᑦ) (ᐆᓯᒪᓐᖏᑦᑐᑦ, ᐆᓯᒪᔪᑦ, ᐅᕝᕙᓗ ᓂᕿᑦᓴᓕᐊᖑᓯᒪᔪᑦ).  

ᐊᑕᐅᓯᖅ ᑎᑎᕋᖅᑕᐅᓯᒪᔪᖅ ᐊᐅᓚᓂᐅᔪᑦ ᖃᓂᒻᒪᓯᕐᓅᖓᔪᑦ ᑐᕌᒐᖃᖅᑐᖅ ᓴᐳᑎᐅᔭᐅᓂᖓᓂᒃ ᓱᑲᖃᓗᐊᕐᓂᐅᑉ. CAMP 
ᐊᐅᓚᓂᕆᔭᖓ Norton Sound ᐋᓐᓂᐊᖅᑐᓕᕆᓂᕐᒧᑦ ᑯᐊᐳᕇᓴᒃᑯᓐᖏᓐᓂ ᒪᓂᒪᑎᑦᓯᓯᒪᔪᑦ ᐱᔨᑦᓯᕋᐅᑎᓂᒃ ᐱᖃᓯᐅᑦᑎᓱᒃ 
ᓱᑲᖃᓗᐊᕐᓂᒥᒃ ᐊᐅᓚᑦᓯᓂᕐᒥᒃ, ᓱᑲᖃᓗᐊᑦᑕᐃᓕᒪᓂᕐᒥᒃ, ᐋᓐᓂᐊᖅᑐᓕᕆᓂᕐᒧᑦ ᑐᓴᐅᒪᐅᔭᑎᑦᓯᕐᓂᒥᒃ, ᐊᒻᒪᓗ ᐊᐅᓚᓂᐅᔪᑦ 
ᓴᐳᔾᔨᓂᕐᒥᒃ ᐱᔾᔪᑎᖃᑦᑯᑦ ᐱᖃᓯᐅᑎᑦᓱᑎᒃ ᐃᓄᐃᑦ ᐃᒻᒥᒃᑯᑦ ᖃᐅᔨᓴᖅᑕᐅᓂᖏᑦ ᐃᓅᓯᓕᕆᔭᐅᓂᖏᓪᓗ, ᓄᓇᓕᓐᓄᑦ 
ᐅᓂᒃᑳᕐᓂᐅᔪᑦ, ᐃᖃᐃᓕᓴᕐᕖᑦ, ᑮᓇᐅᔭᖃᖅᑎᑕᐅᕌᕐᔪᐸᓪᓗᑎᒃ ᓄᓇᓖᑦ, ᑐᐹᑭᓕᕆᓂᕐᒧᖅ ᐊᓯᖏᓪᓗ (CAMP) 

 

ᑎᑎᖅᑑᔭᖅᓯᒪᔪᖅ 5: ᐱᐅᓂᖅᐹᑦ ᐱᐅᓯᐅᔪᑦ ᐃᓗᓕᖏᑦᑎᒍᑦ ᐃᒻᒥᒃᑯᐊᖅᑎᕐᓂᖏᑦᑎᒍᓪᓗ ᐊᓛᔅᑲᒧᑦ   

ᑲᑎᑦᓱᑎᒃ ᖃᐅᔨᓴᕐᓂᐅᔪᑦ ᐊᐅᓚᓂᐅᔪᓪᓗ, ᐊᒥᓲᓂᖅᓴᐃᑦ ᐱᐅᓂᖅᐹᑦ ᐱᐅᓯᐅᔪᑦ (31) ᐱᓕᕆᐊᖃᖅᓯᒪᔪᑦ ᖃᓂᒻᒪᓯᐅᔪᓂᒃ, 
ᑭᐃᖑᓕᖃᖅᓱᓂ ᐃᓱᒪᓕᕆᓂᕐᒥᒃ (29) ᓂᕿᑦᓴᖃᑦᓯᐊᕐᓂᕐᒥᒃ (9) ᐱᔨᑦᓯᖅᑕᐅᓂᕐᓗ 8-ᖑᑎᓪᓗᑎᒃ. ᑕᑯᔭᑦᓴᐅᒻᒪᑦ 
ᑎᑎᖅᑑᔭᖅᓯᒪᔪᒥ 5-ᒥ, ᐊᖏᓂᖅᐹᑦ ᐱᐅᓂᖅᐹᑦ ᐱᐅᓯᐅᔪᑦ ᐆᑦᑑᑎᒋᔭᐅᔪᑦ ᖃᐅᔨᓴᕐᓂᐅᓯᒪᔪᑦ ᖃᓂᒪᓯᕐᓅᖓᔪᓂᒃ. ᐃᓗᐊᓂ 
ᖃᓂᒻᒪᓰᑦ, ᐊᒥᓲᓂᖅᓴᐃᑦ ᖃᐅᔨᓴᕐᓂᐅᔪᑦ ᐱᓕᕆᐊᖃᖅᓯᒪᔪᑦ ᖁᐃᓂᓗᐊᕐᓂᒥᒃ/ᓱᑲᖃᓗᐊᕐᓂᕐᒥᒃ (15 ᖃᐅᔨᓴᕐᓂᐅᔪᑦ), 
ᑭᖑᓂᖓᓄᑦ ᐆᒻᒪᑎᒃᑯᑦ ᖃᐅᔨᓴᖅᑕᐅᓂᖅ (9), ᐊᒻᒪᓗ ᐃᓘᓐᓇᐃᓐᓄᑦ ᖃᓂᒻᒪᓯᕐᓅᖓᔪᑦ ᐊᐅᓚᓂᐅᔪᑦ (4).  

ᐅᔾᔨᖅᑐᕐᓇᕐᒥᔪᖅ, ᐊᑕᐅᓯᖅ ᖃᐅᔨᓴᕐᓂᒥᒃ ᐳᕙᓪᓗᓐᓂᕐᒨᖓᔪᖅ, ᐊᒻᒪᓗ ᐊᐃᑉᐸᖏᒃ ᒪᕐᕉᒃ (ᐊᑕᐅᓯᖅ ᐊᑐᓂᑦ) ᐅᖃᐅᓯᖃᕐᒥᔪᑦ 
ᐆᒻᒪᑎᒨᖓᔪᑦ ᐃᐱᓂᐊᕐᓂᕐᒧᓪᓗ.  

ᓄᐊᑕᐅᓂᖏᑦ ᐃᓱᒪᓕᕆᓂᕐᒨᖓᔪᑦ ᖃᐅᔨᓴᕐᓂᐅᔪᑦ ᐱᖃᓯᐅᔾᔨᒻᒥᔪᑦ ᑐᓴᕋᑦᓴᓂᒃ ᓄᓇᓕᕐᔪᐊᕐᓂ ᑎᑎᕋᖅᑕᐅᓯᒪᓂᖏᓐᓂᒃ 
ᑕᑯᑦᓴᐅᔪᓂᒃ ᑐᓐᖓᕕᖃᖅᑐᑦ ᐊᐅᓚᐅᓂᔪᑦ ᐱᐅᓯᐅᔪᓪᓗ, ᐊᒻᒪᓗ ᖃᑦᓯᒐᓛᑦ ᖃᐅᔨᓴᕐᓂᐅᔪᑦ ᓇᓗᓇᐃᔭᐃᔪᑦ ᐃᓱᒪᓕᕆᓂᕐᒧᑦ 

ᐱᐅᓂᖅᐹᓂᒃ ᐱᐅᓯᐅᔪᓂᒃ. ᑕᐃᒪᐃᓐᓂᖓᓄᑦ, ᐊᑐᓂᑦ ᑖᒃᑯᐊ ᐃᓗᓕᖏᑦ ᑐᓴᕋᑦᓴᖃᒃᑲᓐᓂᖅᑐᑦ ᐱᐅᓂᖅᐹᓄᑦ ᐱᐅᓯᐅᔪᓄᑦ 
ᐃᓱᒪᓕᕆᓂᕐᒧᑦ ᐊᓛᔅᑲᒥ.  

ᑲᓛᖡᑦ ᓄᓇᖓᑦ 

ᐊᖏᓂᖅᐹᖅ ᐃᓗᓕᕆᔭᐅᔪᖅ ᐱᐅᓂᖅᐹᓂᒃ ᐱᐅᓯᐅᔪᓄᑦ ᐆᑦᑑᑕᐅᔪᓄᑦ ᖃᐅᔨᔭᐅᔪᓄᑦ ᑲᓛᖡᑦ ᓄᓇᖓᓐᓂ 
ᖃᐅᔨᓴᕐᓂᖅᑕᖃᔪᔪᖅ. ᐃᓗᐊᓂ ᑖᒃᑯᐊ ᐃᒻᒥᒃᑯᐊᖅᑎᖅᑐᑦ, ᐃᓚᖏᑦ ᐱᔾᔪᑎᖃᔪᒧᑦ ᖃᓂᒻᒪᓯᕐᓂᖅ ᐅᕝᕙᓗ ᐃᓱᒪᒃᑯᑦ ᐋᓐᓂᐊᓂᒃ 
(ᑎᑎᖅᑑᔭᖅᓯᒪᔪᖅ 6). ᖃᐅᔨᕐᓴᕐᓂᕐᒥᒃ ᐱᔨᑦᓯᕋᐅᑎᓅᖓᔪᒥᒃ ᖃᐅᔨᔭᐅᔪᖃᔪᓐᖏᑦᑐᖅ ᑲᓛᖡᑦ ᓄᓇᖓᓐᓄᑦ. ᖃᐅᔨᓴᕐᓂᐅᔪᓄᓪᓗ 
ᖃᓂᒻᒪᓯᕐᓂᖅ, ᐃᓘᓐᓇᒐᓚᑎᒃ (8) ᐱᓕᕆᐊᖃᔪᒧᑦ ᖁᐃᓂᓗᐊᕐᓂᕐᒥᒃ ᓱᑲᖃᓗᐊᕐᓂᕐᒥᓘᓐᓃᑦ, ᐃᓚᖓᑦ ᐆᒻᒪᑎᕐᓗᓐᓂᓕᕆᑦᓱᓂ. 
ᐃᓚᖓᑦ ᐊᐅᓚᓂᐅᔪᑦ ᐱᖃᓯᐅᑎᔪᑦ ᐊᑖᓂ ᐃᒻᒥᒃᑯᐊᖅᑎᖅᓯᒪᔪᑦ ᖃᓂᒻᒪᓰᑦ (“ᒪᐃ: ᖃᓄᐃᓐᖏᑦᓯᐊᕐᓂᕐᒧᑦ ᑕᖅᑭᖅ”) ᐃᓇᑦᓯᔪᖅ 
ᐃᓅᑦᓯᐊᕐᓂᕐᒥᒃ ᐆᒪᓂᖃᕐᓗᑎᓪᓗ ᐃᓅᓯᕐᒥᒃ ᑲᓛᖡᑦ ᓄᓇᖓᓐᓂ. ᑕᖅᑭᖓᓂ ᒪᐃ, ᐊᔾᔨᒌᓐᖏᑦᑐᑦ ᐊᐅᓚᐅᓂᔪᑦ ᐸᕐᓇᑕᐅᓯᒪᔪᑦ 
ᑲᑦᓱᖓᐃᓕᖅᑎᑦᓯᒍᑕᐅᑦᓱᑎᒃ ᐃᓄᓐᓂᒃ ᐃᓚᐅᑎᓐᓂᖃᖅᓱᑎᓪᓗ ᐃᖃᐃᓕᓴᕐᓂᐅᔪᓂ ᐊᑭᖃᓐᖏᑦᑐᓂ. ᐊᐃᑉᐸᖏᑦ ᒪᕐᕉᒃ 
ᐊᐅᓚᓂᐅᔫᒃ ᑎᑎᕋᖅᑕᐅᓯᒪᔫᒃ ᐊᑖᓃ ᖃᓂᒻᒪᓰᑦ ᐱᕚᓪᓕᑎᑦᓯᒐᓱᐊᖅᑐᑦ ᓱᑲᖃᓗᐊᖅᑐᑎ ᐃᑉᐱᒋᔭᐅᓂᖏᓐᓂᒃ, ᑲᒪᒋᔭᖃᕐᓗᑎᓪᓗ 
ᐳᕙᓪᓗᓇᖅᑐᒥᒃ (ᒪᐃ ᖃᓄᐃᓐᖏᑦᓯᐊᕐᓂᕐᒧᑦ ᑕᖅᑭᖅ). 

 

 

ᑎᑎᖅᑑᔭᖅᓯᒪᔪᖅ 6: ᐱᐅᓂᖅᐹᖅ ᐱᐅᓰᑦ ᐃᓗᓕᖏᑦᑎᒍᑦ ᐃᒻᒥᒃᑯᐊᖅᑎᖅᓯᒪᓂᒃᑯᓪᓗ ᑲᓛᖡᑦ ᓄᓇᖓᓐᓄᑦ 

6-ᓂ ᖃᐅᔨᓴᕐᓂᐅᔪᓂ ᖃᐅᔨᔪᖃᔪᔪᖅ ᐃᓗᐊᓐᓂ ᐃᓱᒪᓕᕆᓂᕐᒨᖓᔪᑦ ᐱᓕᕆᐊᖃᖅᑐᑦ ᐃᒻᒥᓃᕐᓂᕐᒥᒃ, ᓯᑕᒪᓂᑦ ᐃᓱᒪᒃᑯᑦ 
ᐋᓐᓂᐊᖃᕐᓂᕐᒥᒃ, ᐊᑕᐅᓯᖅ ᑲᒪᒋᔭᖃᖅᓱᓂ ᐱᖅᑯᓯᖅᑎᒍᑦ ᐊᔾᔨᕐᓂᕐᒥᒃ ᐊᓯᐊᓗ ᒪᒃᑯᑦᑐᑦ ᐅᐃᕆᓴᐅᑎᖏᓐᓂᒃ. ᓯᑕᒪᑦ ᐊᐅᓚᓂᐅᔪᑦ 
ᑎᑎᕋᖅᑕᐅᓯᒪᔪᑦ ᐊᑖᓃ ᐃᓱᒪᓕᕆᓂᕐᒨᖓᒧᑦ, ᐃᓘᓐᓇᑎᒃ ᑐᕌᖓᑦᓱᑎᒃ ᐃᒻᒥᓃᕐᓂᕐᒧᑦ (ᐊᑕᐅᓯᖅ ᐱᓗᐊᖅᑐᒥᒃ ᒪᒃᑯᑦᑐᑦ 
ᐃᒻᒥᓃᕐᓂᕐᖓᓐᓄᑦ). ᐊᐅᓚᓂᐅᔪᖅ ᐱᓕᕆᐊᖃᖅᑐᖅ ᒪᒃᑯᑦᑐᑦ ᐃᒻᒥᓃᖃᑦᑕᕐᓂᖓᓂᒃ ᐃᖅᑲᓇᐃᔮᕆᔭᐅᔪᖅ ᐃᓕᓐᓂᐊᕕᓐᓂ 
ᐃᓅᓯᓕᕆᔨᓄᑦ ᐃᓗᓕᔅᓴᓂ. ᐅᖃᐅᓯᐅᓯᒪᔪᖅ ᐃᓕᓐᓂᐊᕕᒻᒥ ᐃᓅᓯᓕᕆᔨᑖᓚᐅᖅᑎᓪᓗᒍ ᐃᒻᒥᓃᖃᑦᑕᕐᓂᖅ 
ᐊᑉᐸᐹᓪᓕᓪᓚᕆᓚᐅᖅᓯᒪᔪᖅ, ᓈᓴᐅᑎᓂᒃ ᐅᖃᖅᑐᖃᓐᖏᒃᑲᓗᐊᖅᓱᓂ ᐃᓄᐃᓴᓪᓕᕚᓪᓕᕐᓂᕐᒨᖓᔪᓂᒃ. ᒪᒃᑯᑦᑐᑦ 
ᐃᓅᓯᓕᕆᔭᐅᖃᑦᑕᕐᓂᕆᓚᐅᖅᑕᖏᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑐᕌᖅᑐᑦ.  



17 

 

ᐊᒥᓲᓂᖅᓴᐃᑦ ᖃᐅᔨᓴᕐᓂᐅᔪᑦ ᓂᕿᑦᓴᖃᑦᓯᐊᕐᓂᕐᒨᖓᔪᑦ ᑲᓛᖡᑦ ᓄᓇᖓᓐᓂ ᐱᓕᕆᐊᖃᖅᑐᑦ ᓂᕆᔭᐅᕙᑦᑐᑦ 
ᐊᓯᔾᔨᐸᓪᓕᐊᓂᖏᓐᓂᒃ ᐊᑑᑎᔭᐅᔪᓂᒃ ᐃᓄᐃᑦ ᓄᓇᓕᖏᓐᓂ, ᒪᕐᕉᓪᓗ ᐱᓕᕆᐊᖃᖅᓱᑎᒃ ᓱᕈᓐᓇᖅᑐᓂᒃ ᐃᓄᓕᖅᑕᓃᑦᑐᓂᒃ. 
ᐊᔾᔨᒐᓚᒋᓪᓗᓂᐅᒃ ᐊᓛᔅᑲᐅᑉ, ᐊᐅᓚᓂᐅᔪᖅ ᓂᕿᑦᓴᖃᑦᓯᐊᕐᓂᕐᒨᖓᔪᖅ ᑲᓛᖡᑦᓄᓇᖓᓐᓂ ᐃᓗᓕᖃᑐᐃᓐᓇᕐᒥᔪᖅ 
ᓂᕆᔭᑦᓴᓅᖓᔪᓄᑦ ᐃᓱᒪᓕᐅᕈᑎᓄᑦ. ᐃᑭᐊᖅᑎᖅᓯᒪᔪᑦ ᓄᓇᓕᕐᔪᐊᖏᓐᓂ ᐊᕙᑎᒧᑦ ᖃᐅᔨᕐᓴᕐᕕᐅᔪᑦ ᑕᓐᒫᒃᒥ ᑐᓴᕋᑦᓴᖃᖅᑎᑦᓯᔪᑦ 
ᓱᕈᓐᓇᖅᑐᓅᖓᔪᓂᒃ ᐃᓄᓕᖅᑕᓂ ᑲᓛᖡᑦ ᓄᓇᖓᓐᓂ, ᐅᖃᐅᔾᔨᒋᐊᖅᓱᑎᓪᓗ ᓂᕿᑦᓯᐊᕙᓐᓅᖓᔪᓂᒃ, ᐱᖃᓯᐅᔾᔨᑦᓱᑎᒃ 
ᖃᕆᑕᐅᔭᒃᑯᑦ ᖃᐅᔭᓴᕈᑎᑦᓴᒥᒃ ᐱᕕᖃᖅᑎᑦᓯᒍᑕᐅᑦᓱᓂ ᐃᓄᓐᓄᑦ ᓈᓴᐃᒍᓐᓇᕐᓗᑎᒃ ᓱᕈᓐᓇᖅᑐᑐᖅᑕᒥᓐᓂᒃ ᓂᕆᔭᒥᑎᒍᑦ 
(ᓱᕈᓐᓇᖅᑐᑐᕐᓂᕐᒨᖓᔪᑦ ᐃᑭᐊᖅᑎᖅᓯᒪᔪᑦ). 

 
ᐊᐅᓚᓂᐅᔪᑦ ᐱᔨᑦᓯᕋᐅᑎᓅᖓᔪᑦ ᐱᖃᓯᐅᔾᔨᔪᑦ ᐱᔨᑦᓯᕋᐅᑎᓂᒃ ᖃᕆᑕᔭᐅᒃᑯᑦ ᐄᔭᒐᓕᕆᓂᕐᒥᒃ, ᐃᖅᑲᓇᐃᔭᖅᑎᓴᖅᓯᐅᕐᓂᕐᒧᑦ 
ᐊᐅᓚᓂᐅᔪᑦ ᐋᓐᓂᐊᖅᑐᓕᕆᔨᓄᑦ, ᐋᓐᓂᐊᖅᑐᓕᕆᔨᓄᓪᓗ ᑎᑭᑎᑕᐅᕙᑦᑐᓄᑦ ᐊᔾᔨᒌᓐᖏᑦᑐᓄᑦ ᓄᓇᓕᓐᓄᑦ ᑲᓛᖡᑦ ᓄᓇᖓᓐᓂ 
ᐊᑐᐃᓐᓇᐅᑎᑦᓯᒋᐊᖅᑐᖅᓱᑎᑦ ᐋᓐᓂᐊᔪᓕᕆᓂᕐᒥᒃ. ᐊᐅᓚᓂᖅᑕᖃᕐᒥᔪᖅ ᑕᐃᔭᐅᔪᖅ “ᐃᓐᓇᐅᓂᖅᓴᐃᑦ ᐃᓄᐃᑦ ᐃᓐᓇᐅᓂᖅᓴᓄᑦ 
ᐃᓄᓐᓄᑦ. 040”, ᓄᓇᓖᑦ ᐊᐅᓚᓂᖃᖅᓯᒪᑦᓱᑎᒃ ᖃᐅᔨᓴᕐᓱᑎᒃ ᐃᓐᓇᐅᓂᖅᓴᓂᒃ ᑐᑭᓯᓂᐊᖅᑎᑦᓱᒋᑦ ᒫᓐᓇ ᐃᓚᐅᑎᓐᓂᕆᔭᖏᓐᓂ 
ᐊᐅᒪᐅᓂᔪᓄᑦ, ᑕᑯᓐᓇᖅᑕᖏᓐᓂ ᖃᓄᐃᓐᖏᑦᓯᐊᕐᓂᕐᒨᖓᔪᓂᒃ, ᓱᒍᒪᒐᔭᒪᕐᖔᑐ ᐃᑲᔪᖃᑦᑕᐅᑎᓗᑎᒃ, ᑲᑦᓱᖓᐃᓐᓂᖏᑦ 
ᐃᑲᔪᕈᒪᓂᕐᒥᑎᒍᑦ ᐃᑲᔪᕐᓂᒃᑯᑦ ᓱᓇᓂᓪᓗ ᓂᕆᐅᕝᕕᐅᒻᒪᖔᑕ ᐱᔨᑦᓯᕋᐅᑎᖏᑦ. ᐊᐅᓚᓂᐅᑦ ᑮᓇᐅᔭᖃᖅᑎᑕᐅᓯᒪᔪᖅ ᑕᕆᐅᑉ 
ᐊᑭᐊᓂᒃ ᐱᔭᕇᖅᓱᓂᓗ 2009 (O4O) 
 

ᑦᓱᑯᑦᑲ 

ᐃᓘᓐᓈᒍᑦ, 21-ᑐᐃᓐᓇᐃᑦ ᐱᐅᓂᖅᐹᑦ ᐱᐅᓯᐅᔪᑦ ᖃᐅᔨᔭᐅᔪᔪᑦ ᑦᓱᑯᑦᑲᒧᑦ, ᐊᑕᖏᖅᓯᒪᒐᑎᓪᓗ ᐋᓐᓂᐊᖅᑐᓕᕆᓂᕐᒨᖓᔪᑦ 
ᐃᓗᓕᕆᔭᐅᔪᑦ ᐅᖃᐅᓯᐅᔪᑦ (ᑎᑎᖅᑑᔭᖅᓯᒪᔪᖅ 7). ᓲᕐᓗ, ᐊᐅᓚᓂᖅᑕᖃᓐᖏᑦᑐᖅ ᖃᓂᒻᒪᓯᕐᓅᖓᔪᓄᑦ, ᐃᓚᖏᑦ 6 
ᖃᐅᔨᓴᕐᓂᐅᔪᑦ ᑕᕝᕗᖓᖓᔪᑦ ᓄᐊᑕᐅᓯᒪᒐᓗᐊᖅᓱᑎᒃ, 7-ᖑᓪᓗᑎᒃ ᓂᕿᑦᓴᖃᑦᓯᐊᕐᓂᕐᒨᖓᔪᑦ. ᐱᔨᑦᓯᖅᑕᐅᓂᕐᒧᑦ, ᐱᖓᓱᑦ 
ᐊᐅᓚᓂᐅᔪᑦ ᖃᐅᔨᔭᐅᔪᔪᑦ, ᑭᓯᐊᓂ ᖃᐅᔨᓴᕐᓂᖅᑕᖃᓐᖏᑦᑐᖅ. ᑲᑎᑦᓱᑎᒃ ᑕᓪᓕᒪᑦ ᐊᐅᓚᓂᐅᔪᑦ ᖃᐅᔨᒪᐅᔪᑦ, ᐃᓘᓐᓇᒐᓚᑎᒃ 
(3) ᐱᔨᑦᓯᕋᕐᓂᕐᒦᔪᔪᑦ.  

 

ᐃᓚᖓᑦ ᐊᐅᓚᓂᐅᔪᖅ ᐊᑦᑐᐊᓂᖃᖅᑐᖅ ᓱᓕ ᓲᕕᐊᑦᑰᑎᓪᓗᒋᑦ, ᓄᑦᑕᖅᑐᑦ ᐋᓐᓂᐊᖅᑐᓕᕆᔩᑦ ᑎᑭᖃᑦᑕᑎᓪᓗᒋᑦ 
ᐃᓄᖃᑦᓯᐊᖏᑦᑐᒦᑦᑐᓄᑦ ᓄᓇᓕᓐᓄᑦ ᐊᐅᓚᑦᓯᑦᓱᑎᒃ ᐋᓐᓂᐊᓂᕐᒧᑦ ᖃᐅᔨᕐᓴᓂᐅᔪᓂᒃ ᐱᖃᓯᐅᑎᑦᓱᑎᒃ ᒪᑦᑖᕐᓃᑦ (ᓄᑦᑕᖅᑐᑦ 
ᐋᓐᓂᐊᕐᕖᑦ). ᑭᓯᐊᓂᓕ ᑕᒪᓐᓇ ᐊᐅᓚᓂᐅᔪᖅ ᓄᖅᑲᖅᑎᑕᐅᓚᐅᖅᓯᒪᔪᖅ ᑲᑕᒻᒪᑕ ᓲᕕᐊᑦ ᔫᓂᐊᓐᑯᑦ. ᓄᑖᖅ ᐊᐅᓚᓂᐅᔪᖅ 
ᐸᕐᓇᑕᐅᓯᒪᔪᖅ 2012-ᒧᑦ ᐊᕕᑦᑐᖅᓯᒪᔪᓂ ᐋᓐᓂᐊᖅᑐᓕᕆᓂᕐᒧᑦ ᑐᓴᕋᑦᓴᖃᕐᕕᒃ. ᑕᒪᓐᓇ ᐃᓗᓕᖃᕐᓂᐊᖅᑐᖅ ᐊᑕᐅᓯᕈᖅᓯᒪᔪᓂᒃ 
ᑐᓴᕋᑎᓴᓂᒃ ᑲᓲᒪᔪᓂᒃ ᓄᓇᓕᖏᑦᑎᒍᑦ, ᑲᒪᒋᔭᐅᒍᓐᓇᕐᓂᐊᖅᓱᑎᒃ ᖃᕆᑕᐅᔭᖅᑎᒍᑦ ᐋᓐᓂᐊᕕᒻᒨᖓᔪᑦ ᐸᐃᑉᐹᖁᑎᖏᑦ ᐊᒻᒪᓗ 
ᑲᑎᖅᓱᖅᑕᐅᕙᓪᓕᐊᑦᓴᐅᑎᒋᔪᑦ ᐊᓐᓂᐊᑐᓕᕆᓂᕐᒨᖓᔪᑦ (ᐊᕕᑦᑐᖅᓯᒪᔪᓂ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᑐᓴᕋᑦᓴᐃᑦ ᑦᓱᑯᑦᑲᒧᑦ). 
ᑖᓐᓇ ᐊᐅᓚᓂᐅᔪᖅ ᐱᓕᕆᐊᖃᖅᑐᖅ ᐃᓱᒪᓕᕆᓂᕐᒨᖓᔪᓂᒃ ᒪᑯᓇᓐᖓᑦ ᐃᒥᐊᓗᒻᒧᑦ ᐊᔪᓕᖅᓯᒪᓂᕐᒥᒃ, ᐅᖃᐅᓯᐅᓯᒪᑦᓱᓂ 
ᕋᓴᒃᑯᓐᓂᒃ ᑲᑎᒪᒋᐊᖅᓯᒪᔪᓄᑦ ᓇᔫᑎᓄᑦ 2009-ᒥ ᐃᓄᐃᑦ ᓄᓇᕐᔪᐊᕐᒥ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᓂᖓᓐᓄᑦ 
ᐱᒻᒪᕆᓂᐅᖅᐸᐅᑎᑕᐅᑦᓱᓂ ᐋᓐᓂᐊᖅᑐᓕᕆᓂᕐᒥ ᑦᓱᑯᑦᑲᒥ (ᐊᐅᓚᓂᖅ ᐃᓅᓯᓕᒫᖅᑐᓄᑦ ᖃᓄᐃᓐᖏᓐᓂᐅᔪᒧᑦ). 
ᖃᐅᔨᓴᕐᓂᐅᓯᒪᔪᑦ ᑖᒃᑯᓇᓂ ᐃᓱᒪᓕᕆᓂᕐᒨᖓᔪᓂᒃ ᑲᒪᒋᔭᖃᖅᓯᒪᔪᑦ ᐃᒻᒥᓃᕐᓂᕐᒥᒃ, ᐱᖅᑯᓯᕐᒨᖓᔪᓂᒃ, ᐱᖃᓯᐅᔾᔨᑦᓱᓂᓗ 
ᐃᓗᓕᖅᑐᔪᐊᓗᒻᒥᒃ ᖃᐅᔨᓴᕐᓂᐅᓯᒪᔪᒥᒃ ᑐᕌᒐᖃᖅᓱᓂ ᐊᐅᓚᑦᓯᓂᕐᒥᒃ ᐃᓱᒪᒃᑯᑦ ᐋᖅᑭᒋᐊᕐᓂᕐᒥᒃ ᐊᑐᕐᓗᑎᒃ ᐊᐅᓚᐅᓂᔪᓂᒃ 
ᐊᑐᐊᒐᖅᑎᒍᑦ ᐋᖅᑭᑦᓯᒪᔪᓂᒃ ᐊᑐᓕᖅᑎᑦᓯᓂᕐᒥᓪᓗ (ᐃᓱᒪᒃᑯᑦ ᖃᓄᐃᓐᖏᓐᓂᕐᓂᒥᒃ ᐅᑎᖅᑎᑦᓯᓂᖅ ᕋᓈᒃᑯᑦ ᑐᓐᖓᕕᖓᓐᓂ: 
ᑲᑎᑎᑕᐅᓯᒪᔪᑦ ᐊᐅᓚᐅᓂᔪᑦ ᑎᑭᐅᑎᓂᕐᒧᑦ ᐃᓅᓯᕐᒧᑦ ᐃᓚᐅᑎᓐᓂᕐᒧᑦ ᖃᓄᐃᒍᓐᓃᐸᓪᓕᐊᓂᕐᒧᓪᓗ). 

ᑎᑎᖅᑑᔭᖅᓯᒪᔪᑦ 7: ᐱᐅᓂᖅᐹᑦ 
ᐱᐅᓯᐅᔪᑦ ᐃᓗᓕᖏᑦᑎᒍᑦ ᐊᒻᒪᓗ 
ᐃᒻᒥᒃᑯᐊᖅᑎᑦᓯᒪᔪᑦ ᑦᓱᑯᑦᑲᒧᑦ  

 

ᓂᕿᑦᓴᖃᑦᓯᐊᕐᓂᕐᒧᑦ ᐊᐅᓚᓂᐅᔪᖅ ᐅᖃᐅᓯᖃᖅᑐᖅ 2011-ᒥ ᐊᐅᓚᓂᐅᔪᒥᒃ, ᖃᑦᓯᑲᓪᓚᒐᓚᑦ ᕼᐊᓐᓇᓚᖏᓐᓃᑦᑐᑦ ᑐᑦᑐᕙᐃᑦ 
ᑐᖁᑕᐅᔪᒧᑦ ᐊᑐᐃᓐᓇᐅᑎᑦᓯᒍᒪᑦᓱᑎᒃ ᓄᓇᓕᓐᓄᑦ ᓂᕿᓂᕐᒥᒃ ᓄᓇᓕᖃᖅᑐᓄᑦ ᑦᓱᑯᑦᑲᒥ (ᐊᑐᐃᓐᓇᐅᑎᑕᐅᓂᖏᑦ ᓂᕐᑮᑦ 
ᑦᓱᑯᑦᑲᒥ). ᐱᖓᓱᑦ 7-ᖑᑎᓪᓗᒋᑦ ᖃᐅᔨᓴᕐᓂᐅᔪᑦ ᐱᓕᕆᐊᖃᖅᑐᑦ ᓂᕿᑦᓴᖃᑦᓯᐊᕐᓂᕐᒥᒃ ᐅᖃᐅᓯᐅᔪᒥᒃ ᓱᕈᓐᓇᖅᑐᓅᖓᔪᓂ. 
ᐃᓚᖓᑦ ᖃᐅᔨᓴᕐᓂᐅᔪᖅ ᑐᕌᒐᖃᖅᓯᒪᔪᖅ ᓱᕐᕋᒍᓐᓇᖏᑦᑐᑦ ᓱᕈᓐᓇᖅᑐᑦ ᐅᓂᒃᑳᑦ ᐅᑭᐅᖅᑕᖅᒥ ᖃᐅᔨᓴᖅᑏᑦ ᑲᔪᓯᑎᔪᔭᖓᑦ 
ᐃᑲᔪᖅᓯᔭᐅᑦᓱᑎᒃ ᐅᑭᐅᖅᑕᖅᑐᒥ ᑲᑎᒪᔨᓄᑦ ᑎᒥᐅᔪᓄᑦ, (ᕌᓴᒃᑯᓐᓂ ᑲᑐᔾᔨᖃᑎᒌᑦ ᓄᓇᖃᖅᑳᖅᓯᒪᔪᓄᑦ ᕌᓴᐅᑉ 
ᐅᑭᐅᖅᑕᖅᑐᖓᓂ, ᓴᐃᕕᐅᕆᐊ ᐊᒻᒪᓗ ᑲᓐᓇᖅᐸᓯᖓᓐᓂ) (PTS ᐅᓂᒃᑳᑦ). ᐊᓯᖏᑦᑕᐅᖅ ᖃᐅᔨᓴᕐᓂᐅᔪᑦ (ᕿᑐᕐᖏᐅᕐᓂᐅᑉ 
ᐊᑦᑐᖅᑕᐅᓯᒪᓂᖏᑦ ᓱᕈᓐᓇᖅᑐᖃᕐᓂᕐᒦᓐᓂᕐᒧᑦ ᓄᓇᖃᖅᑳᖅᓯᒪᔪᓄᑦ ᕋᓴᐅᑉ ᐅᑭᐅᖅᑕᖅᑐᖓ), ᐃᑲᔪᖅᓯᔭᐅᓯᒪᑦᓱᑎᒃ ᓄᓇᕐᔪᐊᕐᒥ 
POP-ᓂᒃ ᐲᔭᐃᓂᕐᒧᑦ ᑲᓲᒪᖃᑎᒌᑦ ᐊᒻᒪᓗ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ ᐊᕙᑎᓕᕆᓂᕐᒧᑦ ᐊᐅᓚᓂᖏᑦ ᓯᕗᓕᖅᑎᓯᒪᒻᒪᑕ 
ᐃᓱᒪᓕᐅᕈᑕᐅᔪᓄᑦ ᐅᖃᐅᓯᐅᓯᒪᔪᓄᑦ ᒥᑭᓪᓕᕚᓪᓕᕈᑕᐅᓯᒪᒋᐊᖏᑦ ᓱᕈᓐᓇᖅᑐᓄᑦ ᓄᓇᓕᓐᓂ ᓄᓇᖃᖅᑳᖅᓯᒪᔫᔪᓂ 
(ᒥᑭᓪᓕᑎᕆᓂᖅ ᒪᓂᒪᓂᕐᒥᒃ  POPS-ᓄᑦ ᐊᑯᕐᖓᓐᓂ ᓄᓇᖃᖅᑳᖅᓯᒪᔪᑦ ᕋᓴᐅᑉ ᐅᑭᐅᖅᑕᖅᑐᖓᓂ).   

ᑕᐃᒫᒃ ᐅᖃᖅᑕᐅᓯᒪᒻᒪᑦ ᑕᑉᐱᖓᓂ, 6 ᖃᐅᔨᓴᕐᓂᐅᔪᑦ ᖃᐅᔨᒍᑕᐅᔪᔪᑦ ᖃᓂᒻᒪᓯᕐᓂᒃ, ᖃᓄᐃᑦᑐᑐᐃᓐᓇᕐᓂᒃ ᐋᓐᓂᐊᓂᕐᒨᖓᔪᓂᒃ 
ᐃᓗᓕᖃᖅᓱᑎᒃ, ᐱᖃᓯᐅᑎᑦᓱᓂ ᐳᕙᓪᓗᓐᓇᖅ (ᓱᓕ ᐅᖃᖅᑕᐅᓯᒪᔪᖅ ᑐᓴᐅᒪᑎᑦᓯᑦᓱᑎᒃ ᐳᕙᓪᓗᓐᓂᖅ ᓄᓇᖃᖅᑳᖅᓯᒪᔫᔪᓂ 
ᖁᑦᓯᓂᖅᓴᐅᒋᐊᖓ, ᑕᑯᓐᓇᖅᓱᒋᑦ ᐊᑐᐃᓐᓇᐅᑎᑕᐅᔪᑦ ᑲᑎᖅᓱᖅᓯᒪᔪᑦ ᐳᕙᓪᓗᓐᓂᖅ ᒪᕐᕈᐊᑎᓪᓗᐊᖅᓱᓂ ᖁᑦᓯᓂᖅᓴᓂᖅ 
ᓄᓇᖃᖅᑳᖅᓯᒪᔪᓂ ᐃᓄᓐᓂᒃ ᐳᕙᓪᓗᓐᓇᖅ ᐆᒻᒪᑎᕐᓗᓐᓂᕐᓗ.   

 

 

 

 

 

 

 



19 

 

ᐅᖃᖃᑎᒌᓐᓂᖅ 

 
ᐋᓐᓂᖅᑐᓕᕆᓂᕐᒧᑦ ᐊᑦᓱᕈᕐᓇᖅᑐᑦ ᓵᓐᖓᔭᐅᔪᑦ ᐃᓄᓐᓄᑦ ᐊᒥᓱᓂ ᐊᔾᔨᒌᒐᓚᑦᑐᑦ ᐅᑭᐅᖅᑕᖅᑐᒥ. ᐊᓚᒡᒐᐃᑦᑐᒻᒪᕆᓐᓂᒃ 
ᐱᕚᓪᓕᕐᓂᖃᖅᓯᒪᒐᓗᐊᖅᓱᑎᒃ ᐃᓄᐃᑦ ᐋᓐᓂᐊᖅᑐᓕᕆᔭᐅᓂᖏᑦ ᐊᓐᓇᓐᓂᖏᓪᓗ ᐊᕐᕌᓂ 50-ᓂ 6 , ᐊᔾᔨᒌᓐᖏᓐᓂᒻᒪᕆᐅᔪᑦ 
ᑕᑯᑦᓴᐅᑎᑦᓯᔪᑦ ᐊᑯᕐᖓᓐᓂ ᐋᓐᓂᐊᓂᕐᒨᖓᔪᑦ ᓇᓗᓇᐃᒃᑯᑕᐅᔪᑦ ᐃᓄᓐᓄᑦ ᐊᒻᒪᓗ ᑕᐃᒃᑯᐊ ᓄᓇᓕᕐᔪᐊᓂ ᐃᓄᖏᑦᑕ ᒥᐊᓕᒐᕐᓂ, 
ᑲᓇᑕᒥ ᕋᓴᒥᓗ ᐊᒻᒪᓗ ᐊᑯᕐᖓᓐᓂ ᑲᓛᖡᑦ ᓄᓇᖓᑦᑕ ᑕᓐᒫᒃᓗ.  
 
ᐃᒪᐃᓕᖓᒐᔪᑦᑐᖅ, ᐃᓅᒍᓐᓇᕐᓂᖅ ᐃᓘᓐᓇᖏᓐᓂᒃ ᓯᑕᒪᓂ ᓄᓇᓕᕐᔪᐊᓂ ᐊᑦᓯᓂᖅᓴᓂᖅ ᐃᓄᓐᓄᑦ. ᐱᐊᕋᐃᑦ 
ᐃᓅᒍᓐᓃᕋᔪᓐᓂᖅᓴᐃᑦ ᐱᖓᓱᐊᖅᑎᓪᓗᐊᖅᓱᑎᒃ ᓄᓇᓕᕐᔪᐊᓃᑦᑐᓂᒃ. ᐊᑖᓂᑦᑐᑦ ᑕᒪᒃᑯᐊ ᐱᔾᔪᑕᐅᔪᑦ ᐋᓐᓂᐊᓂᖅ, ᐃᓅᓯᕐᒨᖓᔪᑦ, 
ᖃᑭᒪᓇᓱᐊᓂᕐᒧᑦ ᐊᕙᑎᒨᖓᔪᓪᓗ ᐊᑦᑐᐃᓂᖃᖅᓯᒪᔪᑦ ᐃᓄᐃᑦ ᖃᓄᐃᓐᓂᕆᔭᖏᓐᓂᒃ. 
 
ᐊᔾᔨᒌᓐᖏᓐᓂᕆᔭᖏᑦ ᐃᓄᐃᑦ ᐊᒻᒪᓗ ᐃᓄᖏᑦᑕ ᓄᓇᓕᕐᔪᐊᑦ ᑐᓐᖓᕕᖃᖅᑐᖅ ᐋᓐᓂᐊᖃᑦᑕᒃᓂᖏᓐᓂᒃ ᓄᓇᖃᖅᑳᖅᓯᒪᔪᕗᑦ 
ᓄᓇᕐᔪᐊᕐᒥ. ᐃᓕᑕᕆᔭᐅᓕᖅᐸᓪᓕᐊᑐᐃᓐᓇᖅᑐᖅ ᐊᔾᔨᐅᖏᓐᓂᐅᒧᖅ ᐱᔾᔪᑎᖃᕐᒪᑦ ᐊᔾᔨᒌᓐᖏᑦᑐᓂᒃ - ᑎᒥᒃᑯᑦ, ᐃᓱᒪᒃᑯᑦ, 
ᐃᓅᓯᒃᑯᖓᔪᓂᓪᓗ ᐊᑦᑐᐊᔪᓂᓪᓗ ᐃᓗᓕᖅᑐᓂᖅᓴᓄᑦ ᐱᖃᓯᐅᑎᑦᓱᑎᒃ ᐱᐅᓯᐅᓯᒪᔪᑦ, ᖃᑭᒪᓇᓱᐊᕐᓂᖅ, ᐊᕙᑎᒨᖓᔪᓪᓗ. 7 
ᑕᐃᒪᐃᓕᖓᓪᓚᕆᒻᒥᔪᖅ “ᐊᑯᓐᓂᐅᔪᑦ ᓄᓇᖃᖅᑳᖅᓯᒪᔪᓄᑦ ᓄᓇᖃᖅᑳᖅᓯᒪᔫᓐᖏᑦᑐᓄᓪᓗ ᑐᑭᓯᓇᑦᓯᐊᖏᑦᑐᑦ ᖃᓄᐃᓐᓂᖏᑦ, 
ᑭᓯᐊᓂ ᐃᓅᓯᕐᒨᖓᔪᓄᑦ ᖃᑭᒪᓇᓱᐊᕐᓂᕐᒧᓪᓗ, ᐃᓕᓐᓂᐊᕐᓂᕐᒧᑦ, ᐃᖅᑲᓇᐃᔭᕐᓂᕐᒧᑦ, ᐊᕙᑎᒧᑦ ᐃᓅᓯᒃᑯᓪᓗ ᖃᓄᐃᓐᓂᕐᒧᑦ 
ᐊᒻᒪᓗ ᐃᓘᓐᓇᒐᒪᐃᖏᓐᓄᑦ ᐊᓯᖏᓐᓄᑦ ᐃᓅᓯᕐᒥᒃ ᐊᑦᑐᐃᓂᕐᓗᑦᓯᒪᔪᓄᑦ ᐋᓐᓂᐊᖅᑐᓕᕆᓂᕐᒨᖓᔪᓄ”8 
 
ᐃᓄᓐᓄᑦ ᐊᐅᓚᔾᔭᒋᐊᕈᑕᐅᔪᑦ ᑖᒃᑯᓄᖓ ᐊᑦᓱᕈᕐᓇᖅᑐᓄᑦ ᐃᑲᔪᖅᓯᔪᓄᓪᓗ ᐃᓗᓕᕆᔭᐅᔪᓄᑦ ᐊᔾᔨᒌᓐᖏᑦᑐᑦ ᓯᑕᒪᓂ 
ᓄᓇᓕᕐᔪᐊᓂ ᐃᓄᐃᑦ ᓄᓇᖃᕐᕕᒋᔭᖏᓐᓂ. ᑕᒪᓐᓇ ᐱᓯᒪᔪᖅ ᐃᖅᑲᓇᐃᔮᕆᓯᒪᔭᖓᓐᓂᒃ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ 
ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ ᑎᑎᕋᖅᑕᐅᓪᓗᑎᒃ ᐊᔾᔨᒌᓐᖏᑦᑐᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒨᖓᔪᖏᑦ 
ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᓯᒪᔭᖏᑦ.  
 
ᐱᒋᐊᓐᖓᕐᓂᖓ ᐃᖅᑲᓇᐃᔮᑉ ᐱᔭᕇᖅᑕᐅᔪᔪᖅ ᐊᕐᕌᓂ, ᐋᓐᓂᐊᖅᑐᓕᓃᑦ ᐱᔨᑦᓯᕐᓂᕐᒧᑦ ᐃᓄᓐᓂᒃ ᓄᓇᓕᓐᓂᒃ ᐅᑭᐅᖅᑕᖅᑐᒥ, 
ᑕᑯᑦᓴᐅᑎᑦᓯᔪᑦ ᐊᓚᒡᒐᐃᑦᑐᓂᒃ ᐊᔾᔨᒌᓐᖏᓐᓂᖅᑕᖃᕆᐊᖓ ᐋᓐᓂᐊᖅᑐᓕᕆᓂᐅᔪᓂ ᐊᒻᒪᓗ ᓄᓇᓕᕐᔪᐊᓂ ᒐᕙᒪᑎᒍᑦ 
ᖃᑭᒪᓇᓱᐊᕐᓂᒃᑯᓪᓗ ᐊᐅᓚᓂᐅᔪᓂ. ᑲᓇᑕᒥ, ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ ᐋᓐᓂᐊᖅᑐᓕᕆᓂᐅᔪᑦ ᐊᐅᓚᑕᐅᕙᑦᑐᑦ 
ᐊᕕᑦᑐᖅᓯᒪᔪᓄᑦ ᐊᕕᑦᑐᖅᓯᒪᔪᕐᔪᐊᓄᓪᓗ ᐋᓐᓂᖅᑐᓕᕆᓂᕐᒧᑦ ᑮᓇᐅᔭᐃᑦ ᐃᓚᖏᑦ ᒐᕙᒪᒃᑯᓐᓃᓐᖔᖅᓱᑎᒃ ᐃᓚᖏᑦ 
ᓇᒻᒥᓂᕆᔭᐅᔪᓂᒃ. ᐊᓛᔅᑲᒥ, ᐋᓐᓂᐊᖅᑐᓕᕆᓂᖅ ᐃᒻᒥᒃᑰᖓᔪᐃᓐᓇᒐᓚᒃ ᑕᒪᕐᒥᒃ ᐃᒻᒥᓅᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ 
ᐱᒻᒪᕆᐊᐅᓘᑦᓱᑎᒃ ᑮᓇᐅᔭᐃᑦ ᐋᖅᑭᓯᒪᓂᖏᓐᓄᑦ. ᑭᓯᐊᓂᓕ, ᑕᒪᒃᑮᓐᓂ ᓄᓇᓕᕐᔪᐊᓂ, ᓇᓗᓇᐃᖅᓯᒪᔪᓂᒃ ᒐᕙᒪᒃᑯᓐᓂ 
ᑮᓇᐅᔭᖅᑕᓕᒃ  ᐋᖅᑭᑦᓯᒪᔪᓂᒃ ᐃᑲᔪᖅᓯᒍᑕᐅᑦᓱᑎᒃ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᔭᐅᓂᖓᓂᒃ. ᑲᓛᖡᑦ ᓄᓇᖓᓐᓂ, ᐃᓄᐃᑦ 
ᐃᓄᐃᓐᓇᒐᓚᐅᑎᓪᓗᒋᑦ, ᐃᓘᓐᓇᑎᒃ ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ ᐋᓐᓂᐊᖅᑐᓕᕆᔾᔪᑎᓂᒃ. ᕋᓴᒥ ᐊᐅᓚᓂᖓᑦ 
ᐱᓕᕆᐊᖑᔪᖅ ᐊᑦᓱᕈᕐᓇᖅᑐᒃᑰᖅᓱᑎᒃ ᐊᓯᔾᔨᐸᓪᓕᐊᑦᓱᑎᒃ ᒐᕙᒪᒃᑯᓐᓄᑦ ᐊᐅᓚᑕᐅᓚᐅᖅᓱᑎᒃ ᑮᓇᐅᔭᖃᖅᑎᑕᐅᑦᓱᑎᓪᓗ 
ᑐᑦᑕᕐᕕᖃᖅᓱᑎᒃ ᓇᓪᓕᐅᒃᑯᒫᓕᓐᓂᒃ ᑐᓐᖓᕕᖃᖅᑐᓂᒃ ᑐᓐᖓᕕᐅᔪᓂᒃ.  
 

                                                           
6 Bjerregaard P, Young TK, Dewailly E, Ebbesson SOE; ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᓂᖏᑦ ᐅᑭᐅᖅᑕᖅᑐᒥ: ᕿᒥᕐᕈᓂᖅ 

ᓄᓇᕐᔪᐊᕐᒥ ᐅᑭᐅᖅᑕᖅᑐᒥ ᐃᓄᖃᐅᕐᓂᖏᓐᓂᒃ, 2004; p. 391 
7 ᓖᓴ ᔮᒃᓴᓐ Pulver et al, ᓄᓇᖃᖅᑳᖅᓯᒪᔪᓄᑦ ᐋᓐᓂᐊᖅᑐᓕᕆᓂᖅ: ᐋᔅᑐᕇᓕᐊ, ᑲᓇᑕ, ᐊᐃᑕᕈᐊ, ᓂᐅ ᔩᓚᓐ ᐊᒻᒪᓗ ᒥᐊᓕᒐᐃᑦ ᓄᓇᖓᑦ: 

ᓇᓗᓇᐃᖅᓯᓂᖅ ᓯᕗᓂᑦᓴᒧᑦ ᐊᑦᑐᐊᔪᒧᑦ ᖃᓄᐃᓐᖏᑦᓯᐊᕐᓂᖏᓐᓄᑦ ᐃᓄᓕᒫᑦ, ᓄᓇᕐᔪᐊᒨᖓᔪᑦ ᐋᓐᓂᐊᖅᑐᓕᕆᓂᕐᒧᑦ ᐅᓂᒃᑳᑦ, 2010 
ᐃᓗᓕᖏᑦ ᐸᐃᑉᐹᑦ ᓈᓴᐅᑎᓕᒃ 33; http://www.who.int/healthsystems/topics/financing/healthreport/whr_background/en  

8 ibid 

http://www.who.int/healthsystems/topics/financing/healthreport/whr_background/en

ᐅᓂᒃᑳᑦ ᐃᓱᓕᑦᑐᑦ ᓇᓪᓕᑐᐃᓐᓇᖏᑦ ᐊᐅᓚᐅᔪᑦ ᓈᒻᒪᓈᖅᓯᒪᔪᒥᒃ ᑲᒪᔪᖅᑕᖃᓐᖏᑦᑐᑦ ᐃᓄᐃᑦ ᐋᓐᓂᐊᖅᑐᓕᕆᓂᕐᒧᑦ 
ᑭᓐᖒᒪᒋᔭᖏᓐᓂᒃ. ᐃᓄᖃᖅᑐᓕᒫᑦ ᓱᓕ ᐊᓚᒡᒐᐃᑦᑐᒥᒃ ᐊᑯᓐᓂᖃᐅᖅᑐᑦ ᐋᓐᓂᐊᖅᑐᓕᕆᓂᕐᒨᖓᔪᓂᒃ ᐊᒻᒪᓗ ᐃᓗᓕᖅᑐᓂᖅᓴᒥᒃ 
ᓄᓇᓕᕐᔪᐊᓂ ᐃᓄᖏᓐᓂ. ᐋᓐᓂᐊᖅᑐᓕᕆᓂᕐᒧᑦ ᐊᑭᓕᖅᑑᑕᐅᔪᑦ, ᐋᒡᒐᐅᒐᓗᐊᖅ ᕋᓴᒥ, ᖁᑦᓯᑦᑐᒻᒪᕆᐅᔪᑦ ᑕᑯᓐᓇᖅᓱᒋᑦ 
ᓄᓇᓕᕐᔪᐊᕐᓂ ᐊᑑᑎᒐᔪᑦᑐᑦ ᑭᓯᐊᓂ ᐊᑕᐅᓯᒃᑰᖃᑎᖃᓐᖏᑦᑐᖅ  ᐱᕚᓪᓕᖅᓯᒪᔪᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᒃ. ᐃᓘᓐᓈᒍᑦ, 
ᑭᓯᐅᐊᓂᓕ, ᐊᑑᑎᖃᖅᑐᑦ ᖃᐅᔨᕐᓴᐅᓯᓚᒧᑦ ᑲᔪᓯᑦᓯᐊᕐᓂᖏᓪᓗ ᐊᓐᓂᐊᖅᑐᓕᕆᓂᕐᒧᑦ ᐊᐅᓚᓂᐅᔪᑦ ᓄᖅᑲᐅᒥᑎᑕᐅᓯᒪᓪᓚᕆᑦᑐᖅ 
ᐊᑦᑐᐊᔪᓄᑦ ᐃᓄᓐᓄᓪᓗ ᑐᕌᖓᔪᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᖅᓱᖅᑕᐅᓯᒪᔪᓄᑦ.  

ᐊᔾᔨᒌᓐᖏᓐᓂᖏᑦ ᐱᓯᒪᔪᑦ ᐊᐅᓚᔾᔭᒋᐊᕈᑕᐅᔪᓂᒃ ᐊᑐᐃᓐᓇᐳᒧᓂᒃ ᑐᓴᕋᑦᓴᓂᓪᓗ ᑎᑎᕋᖅᑕᐅᓯᒪᔪᓂᒃ ᐱᐅᓂᖅᐹᓂ ᐱᐅᓯᐅᔪᓂ 
ᒃᐅᓂᒃᑳᓂ ᑭᒡᒐᖅᑐᐃᔪᓂ ᐊᐃᑉᐸᖓᓂ ᐊᐅᓚᓂᖓᑦᑕ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᑦᑕ ᖃᐅᔨᓴᕐᓂᖓᑕ ᐃᓄᐃᑦ 
ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᑦᓯᐊᕐᓂᕐᒧᓪᓗ ᐊᑑᑎᓯᒪᔭᖏᓐᓂᒃ. ᖃᐅᔨᓴᖅᓱᑎᒃ ᐱᐅᓂᖅᐹᓂᒃ ᐊᐅᓚᐅᔪᖤᒃ 
ᐊᑦᑐᐊᓂᖃᖅᑐᓂᓪᓗ ᖃᐅᔨᕐᓴᓂᐅᔪᓂᒃ ᓄᐊᑕᐅᓯᒪᔪᓂᒃ ᐅᑯᓄᖓ ᐅᓂᒃᑳᓄᑦ, ᑕᑯᑦᓴᐅᕗᖅ ᐊᔾᔨᒌᓐᖏᓐᓂᒻᒪᕆᑦᑕᖃᖅᓱᓂ 
ᐊᑯᕐᖓᓐᓂ ᓯᑕᒪᑦ ᓄᓇᓕᕐᔪᐊᑦ ᑕᑯᓐᓇᖅᓱᒋᑦ ᑐᓐᖓᕕᐅᔪᑦ ᐋᓐᓂᐊᖅᑐᓕᕆᔨᓄᑦ ᖃᐅᔨᓴᖅᑎᓄᓪᓗ ᓯᑕᒪᓂ 
ᐋᓐᓂᐊᖅᑐᓕᕆᓂᕐᒧᑦ ᐃᒻᒥᒃᑯᐊᖅᑎᖅᓯᒪᔪᓂ: ᐃᓱᒪᓕᕆᓂᕐᒨᖓᔪᑦ, ᓂᕿᑦᓴᖃᑦᓯᐊᕐᓂᕐᒧᑦ, ᐱᔨᑦᓯᖅᑕᐅᓂᕐᒧᑦ ᐊᒻᒪᓗ ᖃᓂᒻᒪᓰᑦ.  
 
ᑐᑭᖏᓐᓄᑦ ᐱᐅᓂᖅᐹᓂᒃ ᐱᐅᓯᐅᔪᓄᑦ ᐃᓕᓐᓂᐊᕋᑦᓴᐃᑦ, ᑲᓇᑕ ᓴᓐᖏᓂᖅᐹᒥᒃ ᐊᑦᓱᕉᑎᖃᖅᐳᖅ ᐃᓱᒪᓕᕆᓂᕐᒨᖓᔪᓂᒃ ᐊᓛᔅᑲ 
ᓴᓐᖏᓂᖅᓴᒥᒃ ᐊᑦᓱᕉᑎᖃᕋᓗᐊᕐᒥᑎᓪᓗᒍ ᐃᓱᒪᓕᕆᓂᕐᒨᖓᔪᓂᒃ ᐊᓯᖏᓐᓂᒃ ᐃᒻᒥᒃᑯᐊᖅᑎᖅᓯᒪᔪᑦ. ᓂᕿᑦᓴᖃᑦᓯᐊᕐᓂᖅ 
ᐊᐃᑉᐸᕆᔭᐅᔪᖅ ᓯᕗᓪᓕᐅᑎᔭᐅᔪᓄᑦ ᑲᓇᑕᒥ ᐊᐅᓚᓂᐅᔪᓄᑦ ᐱᖓᔪᒋᔭᐅᑦᓱᓂ ᑲᓛᖡᑦ ᓄᓇᖓᓐᓂ ᐊᓛᔅᑲᒥᓗ 
ᐊᑐᓐᖏᓯᐊᒻᒪᕆᑦᓱᓂ ᑦᓱᑯᑦᑲᒥ. ᐱᔨᑦᓯᕐᓂᖅ ᓯᕗᓪᓕᐅᔾᔭᐅᔪᖅ ᐊᐅᓚᓂᐅᔪᓄᑦ ᑲᓛᖡᑦ ᓄᓇᖓᓐᓂ ᑭᓯᐊᓂ ᐊᐃᑉᐸᕆᔭᐅᔪᖅ 
ᐊᓛᔅᑲᒥ ᐱᖓᔪᒋᔭᐅᑦᓱᓂᓗ ᑲᓇᑕᒥ. ᐅᖃᐅᓯᐅᓐᖏᓯᐊᒻᒪᕆᑦᑐᑦ ᑦᓱᑯᑦᑲᒥ.  

 
ᖃᐅᔨᓴᕐᓂᕐᒨᖓᔪᓂ, ᖃᓂᒻᒪᓰᑦ ᓯᕗᓪᓕᐅᔾᔭᐅᓯᒪᓪᓚᕆᑦᑐᑦ ᖃᐅᔨᓴᖅᑎᓄᑦ ᑲᓛᖡᑦ ᓄᓇᖓᓐᓂ ᐊᓛᔅᑲᒥᓗ 
ᐱᓗᐊᓐᖏᓂᖅᓴᐅᑦᓱᓂ ᑦᓱᑯᑦᑲᒥ ᑲᓇᑕᒥᓕ, ᑭᖑᓪᓕᖅᐸᐅᔪᖅ ᐊᓯᖏᓐᓄᑦ ᐱᖓᓱᓄᑦ, ᑭᓯᐊᓂᓕ, ᐱᔨᑦᓯᕐᓂᖅ ᓴᓐᖏᔪᒻᒪᕆᐅᔪᖅ 
ᖁᑦᓯᓂᖅᐹᕆᔭᐅᑦᓱᓂ ᑲᓇᑕᒥ ᖃᐅᔨᕐᓴᐅᓂᔪᓄᑦ. ᓄᓇᓕᕐᔪᐊᑦ ᐊᔾᔨᒌᓐᖏᓐᓂᖏᑦ ᐊᓚᒡᒐᐃᑦᑎᑕᐅᒻᒥᔪᑦ ᑲᓛᖡᑦ ᓄᓇᖓᓐᓂ, 
ᐱᔨᑦᓯᕐᓂᖅ ᐊᓚᒡᒐᐃᓂᖅᐸᐅᔪᖅ ᑐᕌᒐᕆᔭᐅᓪᓗᓂ ᐊᐅᓚᓂᐅᔪᓄᑦ ᑭᓯᐊᓂ ᖃᐅᔨᓴᕐᓂᖅᑕᖃᓐᖏᑦᑐᖅ ᑕᕝᕙᓂ ᐊᑐᐃᓐᓇᐅᔪᓂᒃ.  
 
ᓇᓗᓇᐃᖅᓯᒍᑕᐅᓪᓗᓂ ᓇᓪᓕᖏᑦ ᐊᔾᔨᒌᓐᖏᑦᑐᑦ ᑭᐅᔾᔪᑕᐅᔪᑦ ᓯᑕᒪᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓗᓪᓕᐊᑕᐅᔪᓄᑦ 
ᐃᒻᒥᒃᑯᐊᖅᑎᖅᓯᒪᔪᓄᑦ ᑕᑯᑦᓴᐅᑎᑦᓯᔪᑦ ᐋᓐᓂᐊᖅᑐᓕᕆᓂᕐᒨᖓᔪᑦ ᑭᓐᖒᒪᒋᔭᐅᔪᑦ ᐊᑦᑐᐊᔪᓂ ᓄᓇᓕᕐᔪᐊᓂ, ᖃᐅᔨᓴᖅᑏᑦ 
ᐱᔪᒪᓂᖅᓴᕆᔭᖏᑦ ᑲᒪᒋᒍᓐᓇᖅᑕᖏᓪᓗ,  ᐅᕝᕙᓗ ᐊᑐᐃᓐᓇᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔪᖅᓯᓂᕐᒧᑦ  ᐃᓗᐊᓃᓐᖏᑦᑐᑦ 
ᕿᒥᕐᕆᓂᐅᑉ ᐅᑯᓇᓐᖓᑦ ᐅᓂᒃᑳᓂᒃ. ᑭᓯᐊᓂᓕ, ᐱᒻᒪᕆᐅᕗᖅ ᐃᓱᒪᒋᖃᓯᐅᑎᓗᒍ ᑖᒃᑯᐊ ᐊᔾᔨᒌᓐᖏᓐᓂᐅᔪᑦ 
ᐊᑦᑐᐊᓂᑐᐃᓐᓇᕆᐊᓖᑦ ᐊᔾᔨᒌᓐᖏᓐᓂᖏᓐᓄᑦ ᒫᓐᓇ ᐊᑦᓱᕈᕐᓇᖅᑐᑦ ᐊᑦᑐᐃᓂᖃᖅᓯᒪᔪᑦ ᓄᓇᖃᖅᑳᖅᓯᒪᔪᓂᒃ ᓄᓇᖃᖅᑐᓂᒃ 
ᐅᑭᐅᖅᑕᖅᑐᒥ. ᓇᓗᓇᐃᖅᓯᒍᑕᐅᒍᓐᓇᕐᒥᔪᑦ ᐊᔾᔨᒌᓐᖏᑦᑐᓂᒃ ᐋᓐᓂᐊᖅᑐᓕᕆᓂᕐᒧᑦ ᐱᐅᓯᐅᕙᑦᑐᓂᒃ ᓯᑕᒪᓂ ᐃᓄᓐᓄᑦ 
ᓄᓇᓕᕐᔪᐊᓂ.  
 
ᐊᔾᔨᒌᓐᖏᓂᐅᔪᑦ ᑕᑯᑦᓴᐅᑎᑦᓯᒍᓐᓇᕐᒥᔪᑦ ᖃᓄᖅ ᐋᓐᓂᐊᖅᑐᓕᕆᓂᕐᒨᖓᔪᑦ ᖃᓕᕇᓕᖅᓯᒪᒻᒪᖔᑕ ᐊᑦᑐᐃᓂᖃᖅᓱᑎᓪᓗ 
ᐃᒻᒥᓐᓄᑦ ᓲᕐᓗ ᐃᓚᖏᑦ ᓂᕿᑦᓴᖃᑦᓯᐊᕐᓂᕐᒨᖓᒧᑦ ᐱᓕᕆᐊᖑᒍᓐᓇᕐᒥᔪᑦ ᖃᓂᒻᒪᓰᑦ ᐊᑖᓂ ᓲᕐᓗ ᓱᑲᖃᓗᐊᕐᓂᕐᒨᖓᔪᓄᑦ. 
ᐊᔾᔨᒌᓐᖏᓐᓂᖏᑦ ᑕᑯᑦᓴᐅᑎᑦᓯᖑᓐᓴᕐᒥᔪᖅ ᖃᓄᖅ ᐋᓐᓂᐊᖅᑐᓕᕆᓂᕐᒨᖓᔪᑦ ᐊᑦᓱᕈᕐᓇᖅᑐᑦ ᐃᒻᒥᒃᑯᐊᖅᑎᖅᑎᑕᐅᓯᒪᒻᒪᖔᑕ 
ᑕᒪᒃᑮᓐᓄᑦ ᐅᓂᒃᑳᓕᐅᖅᑎᓄᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᓄᓇᓕᕐᔪᐊᓂ ᐊᕕᑦᑐᖅᓯᒪᔪᓄᑦ.  
 
ᐊᑦᑐᐃᓂᖃᕐᓂᐊᕐᒥᔪᖅᑕᐅᖅ ᐊᔾᔨᒌᓐᖏᑦᑑᓂᖏᓐᓂᒃ ᐊᑐᐃᓐᓇᖃᕈᓐᓇᕐᓂᕐᓂᖅ ᐃᑲᔪᖅᓯᒍᑎᑦᓴᓂᒃ ᐊᑐᓕᖅᑎᑦᓯᓂᕐᒧᑦ 
ᐱᐅᓂᖅᐹᓂᒃ ᐊᐅᓚᐅᓂᔪᓂᒃ ᐱᐅᓯᐅᔪᓂᒃ ᐅᕝᕙᓗ ᐊᑑᑎᓂᖅ ᐊᑦᑐᐊᔪᓂᒃ ᖃᐅᔨᓴᕐᓂᐅᔪᓂᒃ. ᐊᔾᔨᒋᔭᐅᓐᖏᓂᖅᐋᖅ ᑕᕝᕙᓂ 
ᐊᑯᕐᖓᓐᓂ ᑦᓱᒃᑯᑦᑲ ᐊᒻᒪᓗ ᐊᓯᖏᓐᓂ ᐃᓄᐃᑦ ᓄᓇᓕᖏᓐᓂ. ᐊᓚᒡᒐᐃᑐᒻᒪᕆᒻᒥᒃ ᓇᓗᓇᐃᕈᑎᑦᓴᖅᑕᓕᒃ ᐊᑐᐃᓐᓇᐅᔪᓂᒃ 
ᓇᓗᓇᐃᖅᓯᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕈᕐᓇᓪᓚᕆᑦᑐᓂᒃ ᕋᓴᒥ ᐃᓘᓐᓈᒍᑦ. ᒫᓐᓇᖃᕐᒥᒃ 
ᖃᓄᖅᑑᕈᑎᑕᖃᖃᑦᑕᖅᓯᒪᒐᓗᐊᖅᑎᓪᓗᒍ ᕌᓴᒃᑯᑦ ᒐᕙᒪᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᖅᑐᓂᖅᓴᐅᒍᒪᓕᖅᓱᑎᒃ ᐃᓘᓐᓈᒍᑦ, 

ᓱᓕ ᐃᓄᖃᑦᓯᐊᖏᑦᑐᒦᑦᑐᑦ ᓲᕐᓗ ᑦᓱᑯᑦᑲ ᓱᓕ ᐊᑦᓱᕈᕐᓇᖅᑐᒦᑦᑐᑦ ᐃᑲᔪᖅᓯᒍᑎᑦᓴᖅᑕᖃᓗᐊᓐᖏᑦᒧᑦ ᐃᓄᖃᓐᖏᑦᑐᒦᒧᓪᓗ. 
ᐃᓄᐃᓴᑦᑐᑦ ᖃᐅᔨᕐᓴᓂᐅᓯᒪᔪᑦ ᐊᐅᓚᓂᐅᔪᓪᓗ ᐊᑦᑐᐊᓂᖃᖅᑐᑦ ᑦᓱᑯᑦᑲ ᐃᓄᖏᓐᓄᑦ, ᑕᑯᑦᓴᐅᑎᑦᓯᒍᑕᐅᒻᒥᔪᖅ ᐃᕿᓄᓐᓂᒃ 
ᓄᓇᖃᖅᑐᓂᒃ ᑕᒫᓂ ᑕᑯᓐᓇᖅᓱᒋᑦ ᐊᓯᖏᑦ ᓄᓇᓖᑦ ᐃᓄᐃᑦ ᓄᓇᕐᔪᐊᕐᒥ. ᑕᐃᒫᒃ ᐅᖃᐅᓯᐅᖅᑲᐅᒻᒪᑦ, 50,000 ᒥᑦᓵᓃᑦᑐᑦ 
ᐃᓄᐃᑦ ᓄᓇᓕᖃᕋᓗᐊᖅᑎᓪᓗᒋᑦ ᐊᑐᓂᑦ ᐱᖓᓱᓂ ᓄᓇᓕᕐᔪᐊᓂ, ᐃᓄᐃᓴᓐᓂᖅᓴᐅᒻᒪᑕ 2,000 ᐊᑖᓃᑦᑐᑦ ᐃᓄᐃᑦ ᑦᓱᑯᑦᑲᒥ.  
 
ᓄᖅᑲᐅᒥᒍᑕᐅᓯᒪᒻᒥᔪᖅ ᖃᐅᔨᓴᕐᓂᐅᔪᒧᑦ ᕿᒥᕐᕈᓂᖅ ᐃᓗᓕᖏᓐᓂᒃ ᑲᑎᖅᓱᖅᑕᐅᓯᒪᔪᑦ ᓄᓇᖃᖅᑳᖅᓯᒪᔪᓄᑦ 
ᐋᓐᓂᐊᖅᑐᓕᕆᓂᕐᒨᖓᔪᑦ, ᐃᓘᓐᓈᒍᑦ ᓄᐊᑕᐅᓯᒪᔪᑦ. ᑕᒪᓐᓇ ᐃᓱᒫᓘᑕᐅᒐᔪᑦᑐᖅ ᓄᓇᕐᔪᐊᕐᒥ ᑕᐃᔭᐅᒐᔪᑦᓱᓂ 
ᐊᐳᖅᓯᒪᒍᑕᐅᒋᐊᖓ ᑐᑭᓯᐅᒪᑦᓯᐊᑲᓐᓂᕐᓂᕐᒧᑦ ᐃᓱᒫᓘᑎᓪᓗᐊᑕᐅᔪᓂᒃ ᐊᑦᑐᐃᓂᖃᖅᓯᒪᔪᓂᒃ ᓄᓇᖃᖅᑳᖅᓯᒪᔪᑦ 
ᖃᓄᐃᓐᖏᑦᓯᐊᕐᓂᖓᓂᒃ. ᓄᓇᕐᔪᐊᕐᒥ ᐱᓕᕆᔪᑦ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ, 2012-ᒥ ᑲᑎᒪᓂᖃᖅᑎᓪᓗᒋᑦ 
ᑲᓐᕕᐅᕋᒥ, ᑕᑯᑦᓴᐅᑎᑦᓯᔪᔪᑦ ᖃᓄᖅ ᑕᒪᓐᓇ ᐊᖏᓪᓕᑎᖅᑕᐅᒐᔪᓲᖑᒻᒪᖔᖅ ᐊᕕᑦᑐᖅᓯᒪᔪᓂ. ᓲᕐᓗ, ᑲᓇᑕᒥ, ᐊᕕᑦᑐᖅᓯᒪᔪᓄᑦ 
ᑲᒪᒋᔭᐅᔪᑦ ᑎᒍᒥᐊᖅᑕᐅᔪᓪᓗ ᒐᕙᒪᑐᖃᒃᑯᓐᓄᑦ, ᐊᕕᑦᑐᖅᓯᒪᔪᕐᔪᐊᓄᑦ ᐊᕕᑦᑐᖅᓯᒪᔪᓂᓪᓗ ᐊᖓᔪᖅᑲᐅᑎᓄᑦ 
ᐋᓐᓂᐊᖅᑐᓕᕆᓂᕐᒧᑦ ᓄᐊᑦᓯᓂᕐᒨᖓᔪᑦ ᑐᑭᓯᓇᑦᓯᐊᖏᓐᓇᓲᖑᓐᖏᒻᒪᑕ. ᐃᓄᓐᓄᑦ, ᐋᓐᓂᐊᖅᑐᓕᕆᔭᐅᒍᓐᓇᖅᑐᓄᑦ ᓇᑭᑐᐃᓐᓇᖅ 
ᐊᕕᑦᑐᖅᓯᒪᓂᐅᔪᓂᒃ, ᑐᓴᕋᑦᓴᐃᑦ ᐃᒻᒥᒃᑯᐊᖅᑎᖅᑕᐅᓯᒪᒐᔪᐃᒻᒪᑕ. ᐱᑕᖃᖅᑎᓐᓇᒋᑦ ᓇᓗᓇᐃᔭᖅᓯᒪᔪᑦ ᑲᑎᖅᓱᖅᓯᒪᔪᑦ, 
ᐱᔭᕆᐊᑐᔪᖅ ᐊᑐᐊᒐᓕᐅᖅᑎᓄᑦ ᐋᓐᓂᐊᖅᑐᓕᕆᓂᕐᒥᓪᓗ ᐱᔨᑦᓯᕋᖅᑎᓄᑦ ᓇᓗᓇᐃᔭᐃᑦᓯᐊᕐᓂᖅ ᐋᓐᓂᐊᖅᑐᓕᕆᓂᕐᒧᑦ 
ᓯᕗᓪᓕᐅᔾᔭᐅᔪᓂᒃ ᐋᖅᑭᒋᐊᕐᓗᒋᓪᓗ ᐃᑲᔪᖅᓯᒍᑏᑦ ᐱᐅᓯᐅᔪᓪᓗ ᑕᐃᒫᓪᓗᐊᖅ.  

ᐃᓱᓕᑦᓯᓂᕐᒧᑦ ᐃᓱᒪᓕᐅᕈᑕᐅᔪᑦ 

ᐱᒻᒪᕆᐅᕗᖅ ᐃᖅᑲᐅᒪᓂᖅ ᑐᓴᕋᑦᓴᐃᑦ ᓄᐊᑕᐅᔪᑦ ᐅᑯᓄᖓ ᐅᓂᒃᑳᓄᑦ ᑭᒡᒐᖅᑐᐃᖏᒻᒪᑕ ᐃᓗᓕᖅᑐᓂᒃ ᓄᐊᑕᐅᓯᒪᔪᓂᒃ ᐃᓄᐃᑦ 
ᓄᓇᕐᔪᐊᕐᒥ ᑲᑎᒪᔨᖏᓐᓂ ᖃᐅᔨᓴᖅᑏᑦ ᓱᖏᖅᑑᑎᖃᕆᐊᖃᖅᓯᒪᒻᒪᑕ ᑕᕝᕙᐅᔪᓂᒃ ᐊᑐᐃᓐᓇᐅᑎᑕᐅᔪᓂᒃ ᐅᕝᕙᓗ 
ᓇᐃᐱᒍᓐᓇᖅᑕᒥᓐᓂᒃ. ᑭᓯᐊᓂᓕ, ᐃᓱᒪᒋᖃᓯᐅᒐᓗᐊᖅᓱᒋᑦ ᐃᓚᒋᔭᐅᒐᔭᓐᖑᐊᖅᑐᑦ ᐃᓗᓕᕆᔭᐅᔪᑦ, ᓄᐊᑕᐅᓯᒪᔪᑦ 
ᕿᒥᕐᕈᔭᐅᓯᒪᔪᓪᓗ ᑕᑯᑦᓴᐅᑎᑦᓯᔪᑦ ᐊᔾᔨᒌᓐᖏᓐᓂᐅᒧᓂᒃ ᐊᐅᓚᓂᐅᔪᓂ ᐊᐅᓚᔾᔭᒋᐊᕈᑕᐅᔪᓂᓗ - ᐊᔾᔨᒌᒐᓚᒃᑲᓗᐊᖅᓱᑎᒃ 
ᐋᓐᓂᐊᖅᑐᓕᕆᓂᕐᒧᑦ ᐃᓱᒫᓗᖏᖅ ᐊᑦᑐᐊᔪᑦ ᐃᓄᓐᓄᑦ ᐅᑭᐅᖅᑕᖅᑐᒥ - ᖃᐅᔨᓴᖅᑕᐅᒋᐊᒃᑲᓐᓂᕆᐊᖃᓕᖅᓱᑎᒃ 
ᓇᓗᓇᐃᖅᑕᐅᓂᐊᕐᓗᑎᒃ ᐱᔾᔪᑕᐅᔪᑦ ᐅᖓᑖᓂ ᐊᔾᔨᒌᓐᖏᓐᓂᐅᔪᑦ.  
 
ᐊᐅᓚᔾᔭᒋᐊᕐᓂᐅᔪᖅ ᑐᑭᓯᑦᓯᐊᓂᖅᓴᐅᓂᕐᒧᑦ ᐱᔾᒧᑕᐅᔪᓂᒃ ᐅᖓᑖᓂ ᑖᒃᑯᐊ ᐊᔾᔨᒌᓐᖏᓐᓂᐅᔪᑦ ᓴᖅᑭᓂᖅᑕᖃᕐᓗᓂ 
ᑐᑭᓯᒋᐊᕐᕕᒻᒥᒃ ᐃᓪᓗᒥᒃ ᑲᑎᑕᐅᓗᑎᒃ ᑐᓴᕋᑦᓴᓕᒫᑦ ᖃᐅᔨᓴᖅᑕᐅᓯᒪᔪᑦ ᕿᒥᕐᕈᓂᐅᔪᓪᓗ ᐊᐅᓚᓂᐅᔪᓂᒃ ᐊᑐᓕᖅᑎᑕᐅᓯᒪᔪᑦ 
ᑲᒪᒋᐊᖅᓱᑎᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᖅᑐᓕᕆᓂᕐᒧᑦ ᓵᓐᖓᔭᖏᓐᓂᒃ. ᑕᕝᕙᐅᕗᑦ ᐆᑦᑑᑎᑦᓴᐅᔪᑦ ᖃᐅᔨᓴᕐᓂᕐᒥᒃ 
ᓄᐊᑕᐅᔪᓄᑦ ᐱᖃᓯᐅᔾᔨᔪᑦ ᐊᓛᔅᑲᒥ ᑲᓇᑕᒥ ᑎᑎᕋᖅᑕᐅᓂᖏᓐᓂᒃ ᖃᐅᔨᔭᐅᔪᓂᒃ ᑐᓐᖓᕕᖃᖅᓱᑎᒃ ᐊᐅᓚᐅᓂᐅᔪᑦ ᐱᐅᓯᐅᔪᓪᓗ. 
ᐊᓯᐊᑦᑕᐅᖅ ᐆᑦᑑᑎᑦᓴᐅᔪᖅ ᐋᔅᑐᕇᓕᐊᒥ ᐊᐅᓚᓂᐅᔪᖅ, “ᒪᑐᓯᓂᖅ ᐊᑯᓐᓂᐅᔪᓂᒃ ᑐᑦᑕᕐᕕᒃ” ᐊᐅᓚᔾᔭᑕᐅᒋᐊᖅᓯᒪᑦᓱᓂ 
ᐋᔅᑐᕇᓕᐊᒥ ᒐᕙᒪᒃᑯᖏᓐᓄᑦ ᐊᐅᓚᔾᔭᒋᐊᕈᑕᐅᑦᓱᓂ ᐋᔅᑐᕋᐃᓕᐊᒥ ᓄᓇᖃᖅᑖᖅᓯᒪᔪᓄᑦ ᓯᕗᓕᖅᑕᐅᔪᒥᒃ ᒪᑐᔭᐅᖁᔨᓪᓗᑎᒃ 
ᐊᑯᓐᓂᐅᔪᒥᒃ ᐋᓐᓂᐊᖅᑐᓕᕆᓂᕐᒥᒃ ᐃᓕᓐᓂᐊᕐᓂᕐᒥᓗ ᓇᓗᓇᐃᕈᑕᐅᔪᓄᑦ ᐋᔅᑐᕇᓕᐊᒥ ᓄᓇᖃᖅᑖᖅᓯᒪᔪᓄᑦ ᑕᑯᓐᓇᖅᓱᖏᑦ 
ᐊᓯᖏᑦ ᐃᓅᖃᑎᖏᑦ.  
 
ᑐᑦᑕᕐᕕᒃ ᐃᓪᓗ ᓄᐊᑦᓯᕕᓪᓗᐊᑕᐅᒐᔭᖅᑐᖅ ᑐᓴᖅᑕᐅᔪᓂᒃ ᓱᓇᐃᑦ ᑲᔪᓯᓂᖃᑦᓯᐊᓲᖑᒻᒪᖔᑕ ᑲᒪᒍᑕᐅᓗᑎᒃ ᐊᑦᓱᕈᕐᓇᖅᑐᓂᒃ 
ᓵᓐᖓᔭᐅᔪᓂᒃ ᓄᓇᖃᖅᑖᖅᓯᒪᔪᓂᑦ ᐅᑭᐅᖅᑕᖅᑐᒥ ᐋᓐᓂᐊᖅᑐᓕᕆᓂᕐᒨᖓᔪᓄᑦ. ᖃᐅᔨᔭᓪᓗᐊᑕᐅᔪᑦ ᐊᑐᓂᑦ ᐸᐃᑉᐹᓂ 
ᐅᓂᒃᑳᓂᓘᓐᓃᑦ ᐱᖃᓯᐅᑎᓗᑎᒃ ᑐᑦᑕᕐᕕᒻᒥ, ᖃᐅᔨᓴᖅᑕᐅᓂᖃᕐᓗᑎᓪᓗ ᖃᐅᔨᔭᐅᔪᑦ ᐊᑐᐃᓐᓇᐅᑎᑦᓯᒍᑕᐅᓗᑎᒃ ᑎᒍᒥᐊᖅᑐᓄᑦ 
ᐱᖃᓯᐅᑎᓗᑎᒃ ᐊᑐᐊᒐᓕᐅᖅᑏᑦ ᐋᓐᓂᐊᖅᑐᓕᕆᔩᓪᓗ ᑐᓴᐅᒪᔭᑦᓴᖃᕐᓗᑎᒃ ᐅᑭᐅᖅᑕᖅᑐᒥ ᓄᓇᖃᖅᑳᖅᓯᒪᔪᓅᖓᔪᓄᑦ 
ᐋᓐᓂᐊᖅᑐᓕᕆᓂᐅᔪᓄᑦ.  

ᓇᓗᓇᓐᖏᓯᐊᖅᑐᖅ ᑐᑭᓯᓇᑦᓯᐊᖅᑐᒥᒃ ᑕᑯᑦᓴᐅᑎᑦᓯᔾᔪᑎᑕᖃᓐᖏᑐᐊᖅᐸᑦ ᐊᑦᑐᐊᔪᓂᒃ ᓇᓗᓇᐃᔭᖅᓯᒪᔪᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐊᑦᓱᕈᕐᓇᖅᑐᓄᑦ ᐃᓱᒫᓘᑕᐅᔪᓄᓪᓗ ᓵᓐᖓᔭᐅᔪᓄᑦ ᐃᓄᓐᓄᑦ ᐅᑭᐅᖅᑕᖅᑐᒥ, ᑲᓲᒪᒍᓐᓃᑐᐃᓐᓇᖃᑦᑕᐃᓐᓇᓚᖓᔪᑦ ᐊᐅᓚᓂᐅᔪᑦ 
ᐱᐅᓯᐅᔪᓪᓗ ᐊᑐᓕᖅᑎᑕᐅᔪᑦ ᒫᓐᓇᓗ ᓴᖅᑭᐸᓪᓕᐊᔪᓪᓗ ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕈᕐᓇᖅᑐᑦ.  


